
ᐅᖃᐅᑏᑦ ᓇᐃᓈᖅᓯᒪᔪᓪᓗ 

ᕿᑭᖅᑕᓗᒻᒥ ᐃᑲᔪᖅᑐᑕᐅᕕᒃ (BCC) ᒪᑭᒋᐊᕐᕕᓪᓗ – 

ᕿᑭᖅᑕᓗᒻᒥ ᐃᑲᔪᖅᑐᑕᐅᕕᒃ ᓴᓇᔭᐅᓚᐅᖅᓯᒪᔪᖅ 

ᐃᖃᓗᓐᓂ 1986−ᒥ ᐅᐊᑦᑎᔨᓕᖅᐹᓘᓐᖏᓪᓗᓂ 

ᐊᓄᓪᓚᔅᓰᕕᐅᓪᓗᓂ, ᓴᓇᒋᐊᖅᑕᐅᓚᐅᖅᓯᒪᔪᖅ 1996−ᒥᑦ 

ᐊᖏᓂᖅᓴᐅᓂᑦ ᐃᓪᓕᖃᓕᖅᑐᑎᑦ (42 

ᐅᐊᑦᑎᓕᐊᓘᓐᖏᓪᓗᓂ ᐊᒻᒪᓗ 24 ᐅᐊᑦᑎᔭᐅᓂᖅᓴᐅᓗᑎᑦ). 

ᕿᑭᖅᑕᓗᒻᒥ ᐃᑲᔪᖅᑐᑕᐅᕕᒃ ᐊᓄᓪᓚᔅᓰᕕᐅᒐᔪᑦᑐᖅ 

ᐊᖑᑎᓄᑦ ᓄᓇᕗᒻᒥ ᐅᐊᑦᑎᓕᐊᓘᓇᑎᑦ, 

ᐅᐊᑦᑎᖃᕐᓂᖅᓴᐅᓗᑎᑦ ᐅᐊᑦᑎᔨᓕᖅᐹᓘᓪᓗᑎᓪᓗ 

ᑎᒍᔭᐅᓯᒪᔪᑦ ᐅᑕᖅᑭᔪᓪᓘᓐᓃᑦ. ᒪᑭᒋᐊᕐᕕᒃ 

ᒪᑐᐃᓚᐅᖅᓯᒪᔪᖅ 2015 ᐊᒻᒪ ᐃᓪᓕᖃᖅᑐᓂ ᓯᓂᕝᕕᓐᓄᑦ 

ᐃᓂᖃᖅᑐᓄᑦ 48 ᐅᐊᑦᑎᔭᐅᓗᐊᕆᐊᖃᖏᑦᑐᓄᑦ. ᑖᓐᓇ 

ᐃᑲᔪᖅᑐᑕᐅᕕᒃ ᐊᑖᓃᑦᑐᖅ ᕿᑭᖅᑕᓗᒻᒥ ᐃᑲᔪᖅᑐᑕᐅᕕᒃ 

ᐊᐅᓚᓂᖏᓐᓄᑦ ᐊᔾᔨᒌᓂᑦ ᑲᑐᔾᔨᖃᑎᒌᖑᓂᖓᓄᑦ  

ᓴᓇᓯᒪᓂᖃᖅᑐᑎ ᐊᒻᒪ ᐊᑐᖅᑐᐃᓇᐅᓪᓗᑎ 

ᑐᕌᒐᖃᖅᑎᑕᐅᔪᓂᑦ ᐱᔨᑦᑎᖅᑕᓂᑦ. 

  

ᑲᖏᖅᖠᓂᕐᒥ ᐃᑲᔪᖅᑕᐅᕕᒃ (RIHF) – ᑭᕙᓪᓕᕐᒦᑦᑐᖅ 

ᑖᓐᓇᑐᐊᖅ, RIHF ᒪᑐᐃᖅᑕᐅᓚᐅᖅᓯᒪᔪᖅ 2013−ᒥ 

ᐅᐊᑦᑎᔭᐅᒋᐊᖃᓗᐊᖏᑦᑐᓄᑦ ᐊᒻᒪ 

ᐅᐊᑦᑎᔭᐅᓂᖅᓴᐅᔭᕆᐊᓕᓐᓄᑦ ᑎᒍᔭᐅᓯᒪᔪᓂᑦ. 48−ᓂᑦ 

ᐃᓪᓕᓖᑦ ᒪᕐᕉᓕᖅᑲᖓᓪᓗᑎᑦ – ᐳᕚᕉ (Bravo) ᐃᓂᐅᒧᑦ 

32−ᖑᓗᑎᒃ ᐃᓪᓖᑦ ᐃᓄᒃᓱᒃ ᐊᕕᑦᑐᖅᓯᒪᔪᓂᓪᓗ 

ᒪᑐᐃᖓᓂᖅᓴᐅᓪᓗᑎᑦ ᐃᖏᕐᕋᕆᔭᐅᔪᑦ 

ᐊᓂᑎᑕᐅᓚᐅᓐᖏᓐᓂᖏᓐᓂ. 

  

ᓄᓇᕗᒻᒥ ᐃᑲᔪᖅᑕᐅᕕᒃ ᐊᕐᓇᓄᑦ (NWCC) – NWCC 

ᒪᑐᐃᓚᐅᖅᓯᒪᔪᖅ ᐃᖃᓗᓐᓂ 2010 

ᐅᐊᑦᑎᖃᕐᓂᖅᓴᐅᓪᓗᑎᑦ 12−ᓂᑦ ᐃᓪᓕᓖᑦ. ᑖᓐᓇ ᐊᕐᓇᓄᑦ 

ᐃᑲᔪᖅᑕᐅᕕᑐᐊᖑᓪᓗᓂ ᓄᓇᕗᒻᒥ, ᑲᒪᒋᔭᖃᖅᑐᑦ 

ᐅᐊᑦᑎᔭᐅᓐᖏᓂᖅᓴᓂ, ᐅᐊᑦᑎᔭᐅᓂᖅᓴᓂ 

ᐅᐊᑦᑎᔭᐅᓂᖅᐹᓂᓪᓗ ᐅᑕᖅᑭᔪᓂᓪᓗ 

ᐃᖅᑲᖅᑐᖅᑕᐅᕕᔅᓴᖏᓐᓂ ᑎᒍᔭᐅᓯᒪᔪᓂᑦ. 

  

ᖁᒡᓗᒃᑑᖅ ᐃᓚᕗᑦ (KIC) – ᕿᑎᕐᒥᐅᓂᑦ ᑖᓐᓇᑐᐊᖅ, KIC 

ᒪᑐᐃᓚᐅᖅᓯᒪᔪᖅ 2005−ᒥ ᐅᐊᑦᑎᔭᐅᓐᖏᓂᖅᓴᐅᓪᓗᑎᑦ 

ᐃᓪᓗᒋᔭᐅᑲᐃᓐᓇᖅᑐᖅ ᐊᓂᓛᖅᑐᓄᑦ. ᐃᓄᖃᕈᓐᓇᖅᑐᑎᑦ 

15−ᓂᑦ ᑎᒍᔭᐅᓯᒪᔪᓂᑦ, ᑕᑯᓐᓇᓗᐊᖅᑐᑦ ᓄᓇᓕᓐᓂ 

ᐱᕙᓪᓕᐊᖃᑎᖃᕐᓂᕐᒥᑦ ᐱᖅᑯᓯᕆᓕᕐᒨᖓᔪᓂᓪᓗ. 

  

 

 

 

 

 

 

 

 

ᐅᑕᖅᑭᕕᒃ ᐃᓱᒪᖅᓱᓇᖅᑐᒃᑯᕕᒃ (CRC) – CRC 

ᐃᖅᑲᖅᑐᐃᕕᓕᕆᔨᒃᑯᓐᓄᑦ ᑎᒍᔭᐅᓚᐅᖅᓯᒪᔪᖅ 2000−ᒥ 

ᐊᐅᓚᑕᐅᓪᓗᓂ 12−ᓂᑦ ᐃᓪᓕᖃᖅᑐᓂ ᐅᐊᑦᑎᖃᓗᐊᓐᖏᑦᑐᑦ 

ᐊᖏᕐᕋᕆᔭᐅᓪᓗᓂ ᐃᓱᒪᖅᓱᖏᑦᑐᒃᑯᕕᒃ ᐃᖃᓗᓐᓂ. 

ᑐᕌᒐᕆᔭᖓ ᐅᑕᖅᑭᕕᒃ ᐃᓱᒪᖅᓱᓚᖅᑐᒃᑯᕕᒃ ᐃᑲᔪᕐᓗᑎᑦ 

ᓇᔪᖅᓯᔪᓂᑦ ᓯᕗᒧᐊᑉᐸᓪᓕᐊᒐᓱᐊᖅᑐᓄᑦ ᑐᕌᖅᑕᖏᓐᓂ 

ᓇᒻᒥᓂᖅᓱᕈᓐᓇᓕᕐᓗᑎᑦ, ᒪᒥᒐᓱᐊᕐᓗᑎᑦ, ᐊᒻᒪᓗ 

ᐅᑎᖅᑎᑕᐅᓗᑎ ᐃᓅᖃᑎᖏᓐᓂ.  

  

ᐅᑭᐅᑭᑦᑐᓄᑦ ᐃᑲᔪᖅᑕᐅᕕᒃ (YO) – ᓴᓇᔭᐅᓚᐅᖅᓯᒪᔪᖅ 

ᐃᖃᓗᓐᓂ 1989−ᒥ, YO ᐊᕐᓇᓂᑦ ᐊᖑᑎᓂᓪᓗ ᓇᔪᖅᑕᖅ 

ᒪᑐᓯᒪᔪᒥ ᒪᑐᐃᖓᔪᒥᓪᓗ ᑎᒍᔭᐅᓯᒪᔪᓄᑦ. ᐃᓄᖃᕈᓐᓇᖅᑐᓂ 

12−ᓂᑦ ᑎᒍᔭᐅᓯᒪᔪᓂᑦ ᐅᑕᖅᑭᔪᓂᓪᓗ. ᑎᒍᔭᐅᓯᒪᕝᕕᒃ 

ᐃᓄᖃᕈᓐᓇᖅᑐᖅ 12-ᓂᒃ ᐃᖅᑲᖅᑐᖅᑕᐅᓂᒃᑯᑦ 

ᑎᒍᔭᐅᖁᔭᐅᔪᕕᓂᕐᓂᒃ ᐊᒻᒪᓗ ᐊᓂᑐᐃᓐᓇᕆᐊᖃᓕᖅᑐᓂᒃ 

  

ᓄᓇᓕᕋᓛᓃᑎᑕᐅᓂᖏᑦ (OPC) – ᓄᓇᒧᑦ 

ᐊᐅᓪᓚᖅᓯᒪᒍᔾᔭᐅᕙᑦᑐᑦ ᐃᒻᒥᒃᑰᖅᑐᒥᑦ ᑳᓐᑐᓛᑦᑐᒥᑦ 

ᐃᖅᑲᖅᑐᐃᕕᓕᕆᔨᒃᑯᓐᓂ. ᐃᓱᒪᖅᓲᑕᐅᔪᖅ 

ᐅᐊᑦᑎᒋᐊᑐᓗᐊᓐᖏᑦᑐᓄᑦ ᑎᒍᔭᐅᓯᒪᔪᕗᑦ ᐱᖅᑯᓯᒃᑯᓪᓗ 

ᐃᓅᓯᓕᕆᔨᒥᑦ ᐅᖃᖃᑎᖃᕈᓐᓇᖅᑐᑎᑦ ᐱᓕᒻᒪᔅᓴᕐᓗᑎᓪᓗ 

ᑎᒍᔭᐅᒪᕕᐅᑉ. ᓯᓚᑖᓂ. ᒫᓐᓇ ᐱᖓᓱᑦ ᑕᐃᒫᒃ ᐊᐅᓚᖃᑦᑕᖅᑐᑦ 

ᓄᓇᕗᒻᒥ. 

 

ᐊᓂᓯᒪᓚᐅᑲᒍᓐᓇᖅᑎᑕᐅᓃᑦ − ᐊᖏᖅᑕᐅᔪᑦ 

ᐊᓂᓚᐅᑲᒍᓐᓇᖅᑎᑕᐅᓲᑦ ᑎᒍᔭᐅᓯᒪᔪᑦ ᕿᓚᒥᐅᒐᓗᐊᖅ 

ᓄᓇᓕᖕᓄᐊᓚᐅᑲᒍᓐᓇᖅᐸᒃᖢᑎᒃ. 

ᐊᓂᓯᒪᓚᐅᑲᒍᓐᓇᖅᑎᑕᐅᓲᖑᔪᑦ ᐃᖅᑲᓇᐃᔭᕆᐊᖃᕐᓂᕐᒧᑦ, 

ᑎᒍᔭᐅᓯᒪᓂᕐᒧᑦ ᐱᓕᕆᔭᕆᐊᖃᖅᑕᖏᓐᓄᑦ, ᓄᓇᓕᖕᓂ 

ᖃᓄᐃᓕᐅᖅᑐᖃᓕᒑᒃᐸᑦ, ᐃᓚᐃᖅᑐᖃᖅᐸᑦ 

ᐃᓗᕕᖅᓯᐅᖃᑕᐅᓂᕐᒧᑦ ᐅᕝᕙᓘᓃᑦ ᐊᓂᓵᓕᑎᑕᐅᔪᓐᓇᕐᓂᖅᐸᑦ.   

 

ᐱᔭᕆᑐᓕᕇᖕᓂᖏᑦ ᑎᒍᔭᐅᓯᒪᕝᕖᑦ − ᐱᕋᔭᒃᑐᕕᓂᐅᑉ 

ᓇᓕᐊᖕᓃᑦᑕᕆᐊᖃᕐᒪᖔᖅ ᓇᓗᓇᐃᖅᑕᐅᓲᖅ ᐊᒻᒪ 

ᐃᓂᒋᓪᓗᐊᖅᑕᖓ ᑎᒍᔭᐅᓯᒪᕝᕕᐅᑉ ᐃᓗᐊᓂ. ᑖᓱᒪ 

ᓇᓕᐊᖕᓃᑦᑕᕆᐊᖃᕐᓂᖓ ᐊᒃᑐᐃᓂᖃᕈᓐᓇᕐᒪᑦ 

ᐱᓕᕆᐊᖑᔭᕆᐊᓕᖕᓄᑦ ᑎᒍᔭᐅᓯᒪᕝᕕᐅᑉ ᐃᓗᐊᓃᑦᑐᓄᑦ 

ᑕᐃᒪᐃᓐᓂᖓᓄᑦ ᖃᐅᔨᒋᐊᖅᑕᐅᙱᓐᓇᖃᑦᑕᖅᑐᖅ 

ᑎᒍᔭᐅᓯᒪᓂᖓᓂᒃ ᐃᓄᒃ. ᑖᓐᓇ ᖃᐅᔨᓴᖅᑕᐅᓂᕐᒥᖔᓲᖑᔪᖅ 

ᑎᒍᔭᐅᓯᒪᔫᑉ ᕿᒫᓗᓂ ᐊᓂᑐᐃᓐᓇᕆᐊᖃᕐᓂᖓᓂᒃ ᒪᓕᓲᖅ 

ᐊᒻᒪᓗ ᐃᒻᒥᒧᑦ ᐊᓯᒧᓪᓗ ᐊᑦᑕᕐᓇᖅᑐᒧᐊᖅᓯᓇᔭᕐᒪᖔᑦ 

ᐃᓱᒪᓕᐅᕈᑕᐅᖃᑦᑕᖅᑐᖅ. 

 

 

ᐊᑦᑎᓛᒥᒃ ᓇᐅᑦᑎᖅᓱᖅᑕᐅᓂᖅ − ᐊᑦᑎᓛᑦᑎᐊᖅ ᑎᒍᔭᐅᒪᔪᑦ 

ᐊᑐᕈᓐᓇᖅᑐᑦ ᐱᓕᕆᐊᒃᓴᓄᑦ ᐊᑐᐃᓐᓇᐅᔪᑦ ᑎᒍᔭᐅᒪᕕᖕᒥᑦ 

ᓄᓇᓕᖕᓂᓪᓗ. ᑖᒃᑯᐊ ᑎᒍᔭᐅᒪᔪᑦ ᐃᓂᖃᕈᓐᓇᖅᑐᑦ 

ᐊᑦᑕᖕᓇᙱᑦᑐᒥᒃ ᐅᒃᑯᐃᖓᔪᒥᒡᓘᓐᓃᑦ ᑎᒍᔭᐅᒪᕕᖕᒥᑦ 

 

ᓇᐅᑦᑎᖅᓱᖅᑕᐅᙱᓐᓇᖏᑦᑐᑦ − ᐊᑦᑕᕐᓇᓗᐊᙱᑦᑐᑦ 

ᑎᒍᔭᐅᓯᒪᔪᑦ ᐃᖏᕐᕋᓯᑎᑕᐅᓯᒪᔪᓄᑦ ᐱᓕᕆᐊᒃᓴᓄᑦ 

ᐃᓚᐅᖃᑕᐅᔪᓐᓇᖅᖢᑎᒃ ᑭᓯᐊᓂᑦᑕᐅᖅ ᑎᒍᔭᐅᓯᒪᕝᕕᐅᑉ 



4 

 

ᓯᓚᑖᓄᑦ ᐱᓕᕆᐊᖑᔭᕆᐊᓕᖕᓄᑦ ᐃᓱᒪᖅᓱᙱᓐᓂᖅᓴᐅᓪᓗᑎᒃ. 

ᑖᒃᑯᐊ ᑎᒍᔭᐅᒪᔪᑦ ᑮᒍᔾᔭᐅᓯᒪᓲᓃᓲᑦ; ᑭᓯᐊᓂ, ᐱᕕᖃᓲᑦ 

ᓇᐅᑦᑎᖅᑐᖅᑕᐅᓗᑎᒃ ᐱᓕᕆᐊᒃᓴᓄᑦ ᓄᓇᓕᖕᓂᑦ. 

 

ᖁᕝᕙᓯᓛᕐᒥᒃ ᓇᐅᑦᑎᖅᓱᖅᑕᐅᓂᖅ − ᐱᕋᔭᒃᑐᕕᓃᑦ 

ᐊᑦᑕᕐᓇᕆᔭᐅᒻᒪᕆᒃᑐᑦ ᐱᓕᕆᐊᓄᑦ ᐃᓚᒋᔭᐅᓚᐅᓱᖓᕈᓐᓇᓲᑦ 

ᓲᖃᐃᒻᒪ ᑎᒍᔭᐅᓯᒪᕝᕕᖕᒥ ᐊᓂᔭᕆᐊᖃᙱᒻᒪᑕ. ᑖᒃᑯᐊ 

ᑎᒍᔭᐅᒪᔪᑦ ᑮᒍᔾᔭᐅᓯᒪᕙᒃᐳᑦ. 

 

ᖁᐊᖅᓵᕐᓇᖅᑐᑦ ᐱᖁᑏᑦ − ᑭᓱᑐᐃᓐᓇᖅ ᐱᖁᑎᐅᔪᖅ 

ᑎᒍᔭᐅᓯᒪᔪᓄᑦ ᐃᖅᑲᓇᐃᔭᖅᑐᓄᓪᓘᓃᑦ 

ᐅᓗᕆᐊᖅᓵᕈᑕᐅᔪᓐᓇᖅᑐᖅ ᐋᓐᓂᖅᓯᔾᔪᑕᐅᔪᓐᓇᖅᑐᕐᓘᓃᑦ. 

ᐱᖃᓯᐅᑎᔪᖅ ᐅᓇᑕᕈᑎᓂᒃ ᓲᕐᓗ ᖁᑭᐅᑏᑦ, ᓱᕋᑦᑎᕆᔾᔪᑎᒃᓴᓂᒃ 

ᕿᒫᔪᒪᓂᕐᒧᑦ ᑭᓱᐃᑦ, ᐊᒻᒪ ᑲᑭᓂᓕᐅᕈᑏᑦ 

ᐱᑕᖃᕆᐊᖃᙱᒃᑭᓪᓗᑎᒃ. 

 

ᐋᖓᔮᕐᓇᖅᑐᑦ − ᖃᓄᑐᐃᓐᓇᖅ ᓱᓐᓂᕈᑕᐅᔪᓐᓇᖅᐸᑦ, ᓲᕐᓗ 

ᐃᒥᐊᓗᒃ, ᐄᔭᒐᐃᑦ (ᓘᒃᑖᒥᖔᕋᓗᐊᖅᐸᑕ ᐋᒃᑲᓘᓃᑦ), 

ᐅᕝᕙᓘᓃᑦ "ᓴᓇᐅᒐᐃᑦ". 

 

ᐅᐃᕆᓴᐅᑏᑦ ᐱᑕᖃᕆᐊᖃᙱᑦᑐᑦ − ᑎᒍᔭᐅᓯᒪᕝᕕᐅᑉ 

ᐃᓗᐊᓃᑦᑕᕆᐊᖃᙱᑦᑐᑦ. ᐱᖃᓯᐅᑎᔪᖅ ᑎᐹᖕᒥᒃ 

ᑕᕝᕚᑭᒥᒡᓘᓃᑦ, ᐱᖁᑎᖃᐅᓗᐊᕐᓂᖅ, ᐃᓚᖏᓪᓗ ᓂᕆᔭᒃᓴᐃᑦ. 

 

ᐱᓕᕆᔨᓂᒃ ᐃᓄᑑᑎᑕᐅᓂᖅ − ᑎᒍᔭᐅᓯᒪᔪᖅ ᐊᕕᒃᑕᐅᓪᓗᓂ 

ᐊᓯᖏᓐᓂ ᐃᓄᑑᔪᒃᑯᕕᖕᒧᐊᖅᑕᐅᓪᓗᓂ ᐊᑦᑕᕐᓇᕐᓂᐊᙱᒻᒪᑦ 

ᐃᒻᒥᒧᑦ ᐊᓯᒥᓄᓪᓗ.  ᐊᑐᓕᖅᑎᑕᐅᔪᓐᓇᖅᑐᖅ 

ᐱᑦᑎᐊᙱᓴᖃᑦᑕᖅᐸᑕ ᐅᕝᕙᓘᓐᓃᑦ ᓴᐳᔾᔭᐅᓗᑎᒃ 

ᑎᒍᔭᐅᓯᒪᔪᓄᑦ ᐊᓯᐊᒍᖔᖅ ᑲᒪᒋᔭᐅᔪᓐᓇᙱᑦᑕᕌᖓᑕ. 

 

ᓯᓚᑦᑐᖅᓴᖅᑕᐅᓂᕐᒧᑦ ᐃᓄᑑᑎᑕᐅᓂᖅ − ᑎᒍᔭᐅᓯᒪᔪᖅ 

ᐃᓄᑑᔪᒃᑯᕕᖕᒧᐊᖅᑕᐅᓪᓗᓂ ᒪᓕᒋᐊᓕᖕᓂᒃ ᓱᕋᐃᔪᕕᓂᐅᒃᐸᑦ 

ᐃᓂᖅᑎᕈᑕᐅᓪᓗᓂ ᐱᕋᔭᒃᑕᐃᓕᒪᓂᖅ 18 ᐊᑖᒍᑦ 

ᑎᒍᔭᐅᓯᒪᕝᕕᖕᓄᑦ ᐱᖁᔭᖅ ᐱᑦᑎᐊᙱᑦᑐᕕᓂᐅᓂᖓᓄᑦ. 

 

ᐋᓐᓂᐊᕐᓂᕐᒧᑦ ᐃᓄᑑᑎᑕᐅᓂᖅ − ᑎᒍᔭᐅᓯᒪᔪᖅ 

ᐃᓄᑑᔪᒃᑯᕕᖕᒧᐊᖅᑕᐅᓪᓗᓂ ᐱᕐᕈᓗᐊᕿᓂᒃᑯᑦ ᐋᓐᓂᖅᐸᑦ 

ᐅᕝᕙᓘᓃᑦ ᑎᒥᖓ ᐋᓐᓂᐊᕋᓱᒋᔭᐅᓕᖅᐸᑦ. 

 

ᑎᒍᔭᐅᓯᒪᓚᐅᑲᖃᑦᑕᖅᑐᑦ − ᐱᕋᔭᒃᑐᕕᐅᓂᑉ 

ᑎᒍᔭᐅᓯᒪᓚᐅᑲᖃᑦᑕᕐᓂᐊᕐᓂᖓ ᖃᓄᖅ ᐊᑯᓂᐅᑎᒋᔪᖅ 

ᐊᓂᒍᕋᓱᖕᓂᖓᓂ ᐴᖅᓯᒪᓚᐅᑲᒃᐸᒡᓗᓂ ᐊᓂᒃᑲᓐᓂᖅᐸᒡᓗᓂ 

ᐊᑕᐅᓯᐊᓗᖕᒥᒃ ᐊᓂᒍᐃᑎᑦᑎᙱᖔᖅᖢᓂ 

ᑎᒍᔭᐅᓯᒪᓂᕆᔭᖓᓂᒃ. ᑖᒃᑯᐊ ᐴᖅᓯᒪᓚᐅᑲᓲᑦ ᐱᓇᓱᐊᕈᓯᐅᑉ 

ᓄᙳᐊᒍᑦ ᐊᑐᖅᑕᐅᒐᔪᒃᑐᑦ, ᑕᐃᒫᒡᓗ ᐱᕋᔭᒃᑐᕕᓂᐅᒐᓗᐊᖅ 

ᐃᖅᑲᓇᐃᔭᐃᓐᓇᕈᓐᓇᖅᐸᒃᖢᓂ ᐱᓇᓱᐊᕈᓯᐅᓂᖓᓂ. 

ᐱᒋᐊᕐᖓᕐᓂᖓ 

ᔫᓂ 2015−ᒥ ᑲᑎᒪᔨᕋᓛᑦ ᑭᑭᑕᐅᔪᕕᓂᕐᓄᑦ ᒐᕙᒪᒃᑯᑦ ᐊᐅᓚᑕᖏᓐᓄᑦ ᐊᒻᒪ ᒐᕙᒪᒃᑯᑦ ᑮᓇᐅᔭᓕᕆᕙᖕᓂᖏᑦᑕ ᒥᒃᓵᓄᑦ ᐅᓂᒃᑳᑦ 

ᓴᖅᑭᑦᑎᓚᐅᖅᓯᒪᖕᒪᑕ ᒪᓕᒐᓕᐅᕐᕕᖕᒧᑦ ᕿᒥᕐᕈᔭᐅᓂᖓ ᑕᒻᒪᖅᓯᒪᔪᖅᓯᐅᖅᑎᐅᑉ 2015−ᒥ ᐅᓂᒃᑳᓂᐊᖓ ᑎᒍᔭᐅᓯᒪᕝᕕᓕᕆᔪᖅ 

ᓄᓇᕗᒻᒥ. ᑖᓐᓇ ᐅᓂᒃᑳᖅ ᖃᔅᓯᑲᓪᓚᖕᓂᒃ ᐱᔾᔪᑕᐅᓚᐅᖅᑐᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᖓᓂᖔᖅᑐᓂᒃ 

ᐊᑐᓕᖁᓚᐅᖅᓯᒪᔭᖏᓪᓗ ᐃᓗᓕᖃᖅᑐᖅ ᐃᑲᔪᖅᓯᕋᔭᖅᖢᑎᒃ ᓈᒻᒪᙱᓕᐅᕈᑎᓄᑦ. 

ᓯᕗᓪᓕᖅᐹᖅ ᐊᑐᓕᖁᔭᐅᔪᖅ ᒪᓕᒐᓕᕆᔨᒃᑯᑦ ᐱᔭᕆᑐᔪᒥᒃ ᐱᓕᕆᐊᖃᕐᓂᐊᕐᓂᕐᒧᑦ ᐸᕐᓇᐅᑎᓕᐅᖁᔭᐅᓪᓗᑎᒃ ᐃᓗᓕᒃᓴᖏᑦ ᓴᖅᑭᔮᕐᓗᑎᒃ 

ᐱᓕᕆᔾᔪᑕᐅᓂᐊᖅᑐᓂᒃ ᐊᑐᓕᖁᔭᐅᔪᕕᓂᕐᓄᑦ. ᒪᓕᒐᓕᐅᕐᕕᖕᒧᑦ ᑐᓂᔭᐅᓚᐅᖅᓯᒪᓪᓗᓂ ᐅᑭᐊᒃᓵᑯᑦ 2015−ᖑᑎᓪᓗᒍ, ᖃᓄᐃᓕᐅᕐᓂᕐᒧᑦ 

ᐱᕙᒌᔭᐅᑦ ᐃᑲᔪᖅᑕᐅᕕᓕᕆᔩᑦ ᓄᓇᕗᒻᒥ  ᐱᔭᕆᑐᔫᓪᓗᓂ ᐸᕐᓇᐅᑎᐊᓕᖑᓯᒪᔪᖅ ᐱᐅᓯᒋᐊᕈᑕᐅᔪᒃᓴᐅᑕᐅᒧᖅ ᐱᔨᑦᑎᕋᖅᑕᐅᓂᕐᒧᑦ 

ᓄᓇᕗᒻᒥ. ᑕᕝᕙᓂ ᐸᕐᓇᐅᑎᒥ ᐊᒻᒪᓗ ᑭᐅᔾᔪᑕᐅᒻᒫᖅᖢᓂ ᑲᑎᒪᔨᕋᓛᓄᑦ ᓴᖅᑭᑦᑎᔭᕆᐊᖃᓚᐅᕐᒪᑦ ᒪᓕᒐᓕᐅᕐᕕᖕᒧᑦ ᐊᕐᕌᒍᑕᒫᖅᓯᐅᑎᒥᒃ 

ᐅᓂᒃᑳᒥᒃ, ᓯᕗᓪᓕᖅᐸᐅᓪᓗᓂ ᐱᐊᓂᒃᑕᐅᔭᕆᐅᖅᑐᖅ 2015-16 ᐅᑭᐅᖓᓄᑦ. 

ᐸᕐᓇᐅᑎᑦᑎᒍᑦ ᐊᖏᕈᑎᒋᓯᒪᓪᓗᒍ ᐊᒻᒪᓗ ᑭᐅᔾᔪᑕᐅᒻᒫᖅᖢᓂ ᑲᑎᒪᔨᕋᓛᓄᑦ, ᑖᓐᓇ 2017-18 ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 

ᑎᒍᔭᐅᓯᒪᔪᓕᕆᕝᕕᖕᓄᑦ ᐃᓗᓕᖃᐅᕐᒪᑦ ᑎᑎᖅᑲᐅᑎᓂᒃ ᐱᔨᑦᑎᖅᑕᐅᕙᒃᑐᐃᑦ ᒥᒃᓵᓄᑦ, ᐱᓕᕆᐊᖑᕙᒃᑐᐃᑦ, ᐊᒻᒪᓗ ᐃᖅᑲᓇᐃᔭᖅᑎᐅᓯᒪᔪᑦ 

ᐅᑭᐅᕐᒧᑦ, ᐱᖃᓯᐅᑎᓪᓗᑎᒃ ᐅᑯᐊ: 

 ᖃᔅᓯᐅᖕᒪᖔᑕ ᑎᒍᔭᐅᓯᒪᔪᑦ ᐊᑐᓂ ᐃᒡᓗᕐᔪᐊᖁᑎᒋᔭᐅᔪᓂ, ᐊᒡᒍᖅᑐᖅᓯᒪᐅᖅᖢᑎᒃ ᐱᔭᕆᑐᓕᕇᖑᔪᓂ ᑎᒍᔭᐅᓯᒪᕝᕕᖕᓂ 

(ᓲᕐᓗ, ᐊᑦᑎᓛᒥᒃ ᓇᐅᑦᑎᖅᓱᖅᑕᐅᔭᕆᐊᓖᑦ, ᓇᐅᑦᑎᖅᓱᖅᑕᐅᖏᓐᓇᕆᐊᖃᙱᑦᑐᓂ, ᖁᕝᕙᓯᓛᕐᒥ ᓇᐅᑦᑎᖅᓱᖅᑕᐅᔭᕆᐊᓖᑦ); 

 ᐊᑐᓂ ᐃᒡᓗᕈᓯᖃᕐᕕᐅᔪᑦ ᕿᓂᖅᓴᕐᕕᐅᓚᐅᖅᓯᒪᓂᖏᑦ ᐊᒻᒪ ᐱᑕᖃᕆᐊᖃᙱᑦᑐᓂᒃ ᓇᓂᓯᓐᓂᕈᑎᒃ ᐊᒻᒪᓗ ᕿᒥᕐᕈᔭᐅᓯᒪᔪᑦ 

ᖃᓄᐃᑉᐸᓪᓕᐊᔪᑦ ᒪᓕᒃᖢᒋᑦ ᐅᔾᔨᕐᓇᖅᓯᓯᒪᔪᐃᑦ ᐊᑐᓂ ᐊᒡᒍᖅᑐᖅᓯᒪᔪᓂ ᑎᒍᔭᐅᓯᒪᕝᕕᖕᓂ; 

 ᐃᓄᑑᔭᕆᐊᖃᖅᑎᑕᐅᔪᕕᓃᑦ ᖃᔅᓯᐅᓚᐅᖅᓯᒪᖕᒪᖔᑕ, ᖃᓄᑎᒋ ᑭᓱᒧᓪᓗ ᐃᓄᑑᔭᕆᐊᖃᓚᐅᕐᒪᖔᑕ;; 

 ᐃᖅᑲᓇᐃᔭᐃᓐᓇᖅᑐᑦ ᖃᔅᓯᐅᖕᒪᖔᑕ, ᓄᖅᑲᕐᕕᖃᕐᓂᐊᖅᑐᐃᑦ ᐊᒻᒪ ᐃᖅᑲᓇᐃᔭᓚᐅᑲᑐᐃᓐᓇᖅᑐᑦ ᓇᐃᓴᖅᓯᒪᓪᓗᑎᒃ ᐊᒻᒪ 

ᐱᓕᕆᔨᖃᓪᓗᐊᖅᑐᑦ ᐃᓐᓄᒃᓯᒪᙱᑦᑐᑦ ᑎᒍᔭᐅᓯᒪᔪᓕᕆᓂᕐᒥ, ᐊᒡᒍᖅᑐᖅᑕᐅᓪᓗᑎᒃ ᐃᒡᓗᕐᔪᐊᓄᑦ ᐊᑐᓂ; 

 ᑮᓇᐅᔭᑦ ᐊᑐᖅᑕᐅᔪᕕᓃᑦ ᐃᖅᑲᓇᐃᔭᔅᓲᔭᕆᐊᖃᓚᐅᖅᑐᕕᓂᕐᓄᑦ ᐊᒻᒪ ᖃᔅᓯᐅᖕᒪᖔᑕ ᐃᖅᑲᓇᐃᔭᖅᑎᐅᓚᐅᑲᒃᑐᕕᓃᑦ 

ᑎᒍᔭᐅᓯᒪᔪᓕᕆᕝᕕᖕᒥ; 

 ᒪᒥᓴᕐᓂᒃᑯᑦ ᐊᓂᒍᐃᑎᑦᑎᓇᓱᒍᑕᐅᔪᐃᑦ ᐊᑑᑎᖃᕐᒪᖔᑕ ᖃᐅᔨᓴᖅᑕᐅᓗᑎᒃ ᐱᕋᔭᒃᐸᒃᑐᑦ ᐅᓄᕈᓐᓃᖅᐹᓪᓕᕋᓗᐊᕐᒪᖔᑕ 

ᐅᑎᖃᑦᑕᕈᓐᓃᖅᐹᓪᓕᕐᒪᖔᑕᓗ; 

 ᒪᒥᓴᖃᑕᐅᖃᑦᑕᖅᑐᑦ ᐊᑲᐅᙱᓕᐅᕈᑎᒥᒃ ᐊᓂᒍᐃᓇᓱᐊᕐᓂᕐᒧᑦ ᐃᓚᐅᖃᑕᐅᔪᕕᓃᑦ, ᐊᒡᒍᖅᑐᖅᓯᒪᐅᖅᖢᑎᒃ ᐱᔭᕆᑐᓕᕇᖑᔪᓂ 

ᐊᒻᒪᓗ ᑭᓱᓕᕆᓂᕐᒨᖓᓂᖏᑦ; 

 ᐊᑐᓕᖅᑎᑦᑎᓂᕐᒧᑦ ᐱᒋᐊᖅᑐᖃᕐᓗᓂ ᐃᓄᐃᑦ ᖃᐅᔨᒪᔭᑐᖃᖏᑦ ᑎᒍᔭᐅᓯᒪᔪᓂ ᐃᓕᖅᑯᓯᖅᑖᖑᓗᑎᒃ; ᐊᒻᒪᓗ 

 ᐃᓱᒪᓕᕆᔭᐅᓂᒃᑯᑦ ᐱᔨᑦᑎᕋᖅᑕᐅᔪᑦ ᑎᒍᔭᐅᓯᒪᔪᐃᑦ ᐊᒻᒪᓗ ᑕᐃᒃᑯᐊ ᑎᒍᔭᐅᓯᒪᔪᓐᓃᓵᖅᑐᕕᓃᑦ, ᐊᒡᒍᖅᑐᖅᓯᒪᓪᓗᑎᒃ 

ᐱᔭᕆᑐᓕᕇᒃᑐᓂ ᐃᒡᓗᕐᔪᐊᕆᔭᐅᔪᓂ. 

ᑕᐅᑐᙳᐊᖅᑕᐅᓪᓗᓂ ᑎᒍᔭᐅᓯᒪᔪᓕᕆᓂᖅ 

ᐃᑲᔪᖅᑕᐅᕝᕕᓕᕆᔨᒃᑯᑦ ᑕᐅᑐᙳᐊᕐᒪᑕ ᐱᓕᕆᐊᖃᐃᓐᓇᕐᓗᑎᑦ ᐃᑉᐱᒍᓱᑦᑎᐊᕐᓗᑎᑦ ᐊᓯᒥᓂᒃ ᐃᖅᑲᓇᐃᔭᕐᕕᖃᕐᓗᑎᑦ 

ᐱᖃᓯᐅᔾᔨᖃᑦᑕᕐᓗᑎᓪᓗ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᑦ ᐱᒻᒪᕆᒋᔭᖏᓐᓂᑦ, ᐃᖅᑲᓇᐃᔭᖅᑎᖏᑦ ᐊᒥᓲᓗᑎᑦ ᓄᓇᕗᑉ ᐃᓄᖏᑦ 

ᐱᔨᑦᑎᖅᑕᒥᓂᒃ ᐃᑲᔪᖅᑐᐃᓂᖃᖅᑐᑦ ᐃᓄᖕᓂᒃ ᑭᒃᑯᑐᐃᓐᓇᕐᓂᒃ ᐊᑦᑕᓇᖅᑎᑕᐅᑦᑕᐃᓕᒪᓗᑎᑦ, ᐊᒻᒪᓗ ᖃᓄᖅᑑᕈᓐᓇᕐᓂᖃᕐᓗᑎᑦ, 

ᐃᓕᖅᑯᓯᕐᒨᖓᔪᓂᑦ ᐱᓕᕆᐊᖃᐅᕐᓗᑎᑦ ᑐᑭᒧᐊᑦᑎᑦᑎᒍᑕᐅᒐᔭᖅᑐᓂᑦ ᐅᐊᑦᑎᔭᐅᓗᑎᓪᓗ ᓄᓇᕗᒻᒥᐅᑕᓂᑦ ᓯᖁᒥᑦᑎᓯᒪᔪᑦ ᐱᖁᔭᕐᒥᒃ. 

 

ᐱᓕᕆᐊᖑᔪᒪᔪᓂ ᑎᑎᕋᒃᓯᒪᔪᖅ: 

ᐱᓇᓱᐊᒐᖓ ᐊᑦᑕᓇᖅᑕᐃᓕᒪᑎᑦᑏᓐᓇᕋᓱᐊᓲᑦ ᐊᒻᒪᓗ ᖃᓄᐃᑦᑕᐃᓕᒪᔪᓂᑦ ᓄᓇᓕᖃᖅᑎᑦᑎᓗᑎᑦ ᑲᒪᒋᔭᖃᖅᑎᑦᑎᖃᑦᑕᕐᓗᑎᑦ ᐃᓄᖕᓂᒃ 

ᐱᓕᕆᐊᒃᓴᒥᓂᒃ ᐊᒻᒪᓗ ᓇᒻᒥᓂᖁᖅᓱᕐᓗᑎᑦ ᓄᓇᕗᒻᒥᐅᑦ ᐱᖁᔭᕐᒥᒃ ᓯᖁᒥᑦᑎᓯᒪᔪᑦ ᐊᒻᒪᓗ ᐊᐅᓚᑦᑎᓗᑎᑦ ᐊᑦᑕᓇᖅᑕᐃᓕᒪᔾᔪᑎᓂᑦ 

ᑭᒡᓕᖃᖅᑎᑦᑎᙲᓐᓇᕈᓐᓇᕐᓂᓕᒫᖏᒍᑦ ᑭᒡᓕᖃᖅᑎᑦᑎᑦᑕᐃᓕᒪᓇᓱᐊᕐᓗᑎᑦ. 

ᐅᓄᕐᓂᖏᑦ ᑎᒍᔭᐅᔪᕕᓃᑦ 

ᐊᑖᓂ ᓴᖅᑭᑕᐅᔪᑦ ᓇᓗᓇᐃᖅᓯᔪᑦ ᖃᔅᓯᐅᓐᓂᕐᒪᖔᑕ ᑎᒍᔭᐅᓯᒪᕝᕕᖕᓄᑦ ᐴᖅᑕᐅᔪᕕᓃᑦ ᓄᓇᕗᒻᒥ ᐊᒻᒪᓗ ᓄᓇᕗᑦ ᓯᓚᑖᓂ. 

ᑎᒍᔭᐅᓯᒪᔪᑦ ᐊᑐᓂ ᓇᐃᓴᖅᑕᐅᖃᑦᑕᖅᑐᑦ ᐊᑕᐅᓯᐊᖅᑕᐅᓪᓗᑎᒃ, ᑭᓯᐊᓂᑦᑕᐅᖅ, ᑖᓐᓇᑕᐃᓐᓇᖅ ᐃᓄᒃ ᐊᔾᔨᒌᙱᑦᑐᓄᑦ 

ᐃᒡᓗᕐᔪᐊᓄᐊᖃᑦᑕᖅᓯᒪᑐᐃᓐᓇᕆᐊᖃᖅᑐᖅ. 

ᐅᓄᕈᓐᓃᖅᐹᓪᓕᖅᓯᒪᔪᑦ ᓄᓇᕗᑦ ᓯᓚᑖᓄᑦ ᑎᒍᔭᐅᓯᒪᕝᕕᖕᓄᐊᖅᑕᐅᔪᑦ 2015-16−ᒥ ᐅᓄᙱᓐᓂᖅᓴᐅᓕᖅᖢᑎᒃ 2016-

17−ᖑᓕᖅᑎᓪᓗᒍ. ᐅᑭᐅᖅ 2015-16−ᖑᑎᓪᓗᒍ 154−ᓂᒃ ᓄᓇᕗᑦ ᓯᓚᑖᓄᑦ ᑎᒍᔭᐅᓯᒪᔪᑦ ᓅᑕᐅᔭᕆᐊᖃᓚᐅᖅᓯᒪᓪᓗᑎᒃ ᐊᒻᒪᓗ 

2016-17-ᖑᓕᖅᑎᓪᓗᒍ ᐅᓄᕈᓐᓃᖅᐹᓪᓕᓚᐅᖅᑐᑦ 106-ᒧᑦ ᑲᑕᒋᐊᕐᓂᖃᖅᖢᓂ 31%−ᒥᒃ. ᑲᑕᒃᐸᓪᓕᐊᓂᖓ ᑲᔪᓰᓐᓇᓚᐅᖅᑐᖅ 

2017-18−ᒥ ᐊᓱᐃᓛᒃ 106−ᒥ ᑲᑕᒃᑲᓐᓂᕆᓪᓗᑎᒃ 82-ᓄᑦ (ᑲᑕᒋᐊᕐᓂᖓ 22%). 

ᐳᓴᓐᑎᖏᑎᒍᑦ ᓇᓗᓇᐃᔭᖅᓯᒪᐅᖅᑐᑦ ᐊᑐᓂ ᓇᐃᓴᖅᑕᐅᔪᕕᓃᑦ ᑲᑕᒋᐊᕐᓂᖏᑦ/ᐃᓚᒋᐊᕐᓂᖏᑦ ᐊᑐᓂ ᐃᒡᓗᕐᔪᐊᖁᑎᒋᔭᐅᔪᓂ 

ᐊᕐᕌᓂᓕᓴᐅᓪᓗᑎᒃ. ᐆᒃᑑᑎᒋᓗᒍ, ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒧᐊᖅᑐᑦ ᐅᓄᖅᓯᒋᐊᓚᐅᖅᓯᒪᖕᒪᑕ 358-ᒧᑦ 2016-17−ᖑᑎᓪᓗᒍ 

341-ᖑᓚᐅᖅᓯᒪᓪᓗᑎᒃ ᑐᖔᒍᑦ − ᖁᕝᕙᕆᐊᕐᓂᖓᓕ 5%−ᖑᓪᓗᓂ. 

ᐅᓄᕐᓂᖏᑦ ᑎᒍᔭᐅᔪᕕᓃᑦ (2017-18) 

ᐊᑕᐅᓯᐅᑦᑕᖅᖢᑎᒃ 

ᕿᑭᖅᑕᓗᒻᒥ 

ᐃᑲᔪᖅᑐᑕᐅᕕᒃ  
ᒪᑭᒋᐊᕐᕕᒃ 

ᑲᖏᖅᖠᓂᕐᒥ 

ᐃᑲᔪᖅᑕᐅᕕᒃ  

ᓄᓇᕗᒻᒥ 

ᐃᑲᔪᖅᑕᐅᕕᒃ 

ᐊᕐᓇᓄᑦ  

358 

(+5.0%) 

198  

(+27.7%) 

152  

(-3.2%) 

36  

(+28.6%) 

ᖁᒡᓗᒃᑑᖅ 

ᐃᓚᕗᑦ  

ᐅᑕᖅᑭᕕᒃ 

ᐃᓱᒪᖅᓱᓇᖅᑐᒃᑯᕕᒃ  

ᐅᑭᐅᑭᑦᑐᓄᑦ 

ᐃᑲᔪᖅᑕᐅᕕᒃ  

ᑲᑎᖦᖢᒋᑦ 

23  

(-23.3%) 

36  

(-16.3%) 

14  

(-48.1%) 

817 

 

ᓅᑕᐅᔪᕕᓃᑦ (2017-18) ᑎᒍᔭᐅᓪᓗᑎᒃ ᓄᓇᕗᑦ 

ᓯᓚᑖᓂ 

ᓄᓇᑦᓯᐊᖅ ᐋᓐᑎᐅᕆᐅ ᐳᕆᑎᔅ ᑲᓚᒻᐱᐊ 

49  

(-10.9%) 

32  

(-33.3%) 

1  

(-66.6%) 

 

 
  

 

ᓄᓇᓕᕌᓛᖃᕐᕕᖕᓂ ᑎᒍᔭᐅᓯᒪᔪᑦ (2017-18) 

21  

(+5.0%) 

ᐱᔭᕆᑐᓕᕇᖕᓂᖏᑦ ᑎᒍᔭᐅᓯᒪᕝᕖᑦ 

ᐊᑐᓂ ᑎᒍᔭᐅᓯᒪᔪᑦ ᐊᑦᑕᕐᓇᕈᓐᓇᕐᓂᖓ ᐊᓯᔾᔨᕈᓐᓇᐃᓐᓇᓲᖅ ᖃᓄᐃᓕᐅᖃᑦᑕᕐᓂᖓ ᒪᓕᒃᖢᒍ ᐅᕝᕙᓘᓃᑦ ᐊᓯᔾᔨᖅᑕᐅᒃᐸᑦ ᓇᒦᑦᑕᕆᐊᖃᕐᓂᖓ. 

ᑕᐃᒪᐃᓐᓂᖓᓄᑦ, ᑖᒃᑯᐊ ᓇᓗᓇᐃᖅᓯᔾᔪᑏᑦ ᓇᐃᓴᖅᓯᒪᔪᑦ ᑕᖅᑭᖅ ᐱᒋᐊᓵᖅᑎᓪᓗᒍ ᓇᐃᓴᖅᑕᐅᓯᒪᔪᑦ ᑭᓯᐊᓂ ᑕᖅᑭᓕᒫᒧᑦ ᐊᑕᖏᙱᑦᑐᑦ. 

ᑎᒍᔭᐅᓯᒪᔪᑦ ᒪᑭᒋᐊᕐᕕᖕᒦᖦᖢᑎᒃ ᐃᓚᓕᐅᑎᓯᒪᔪᑦ ᕿᑭᖅᑖᓘᑉ ᐃᑲᔪᖅᑕᐅᕕᖓᓂ ᑎᒍᔭᐅᓯᒪᔪᐃᑦ ᓇᐃᓴᖅᑕᐅᔪᓄᑦ. 

ᐊᑦᑎᓛᒥᒃ ᓇᐅᑦᑎᖅᓱᖅᑕᐅᓂᖅ  

ᑕᐃᒃᑯᐊ ᐊᑦᑎᓛᒥᒃ ᓇᐅᑦᑎᖅᓱᖅᑕᐅᔭᕆᐊᓖᑦ ᖁᐊᖅᓵᕐᓇᖅᑐᓕᕆᕙᙱᑦᑐᑦ ᐊᑦᑕᕐᓇᖅᑐᒧᐊᑲᑕᒃᐸᙱᑦᑐᓪᓗ. ᑖᒃᑯᐊ ᑎᒍᔭᐅᓯᒪᔪᑦ 

ᐃᖏᕐᕋᑎᑕᐅᔪᓄᑦ ᐱᓕᕆᐊᒃᓴᐅᔪᓄᓪᓗ ᐃᓚᐅᖃᑕᐅᖃᑦᑕᕈᓐᓇᖅᑐᑦ ᓄᓇᓕᖕᓂᓘᓃᑦ ᐱᒋᐊᖅᑎᑕᐅᔪᕕᓂᕐᓄᑦ ᐊᑐᐃᓐᓇᐅᑎᑕᐅᒃᐸᑕ. ᑖᒃᑯᐊ 

ᑎᒍᔭᐅᒪᔪᑦ ᐃᓂᖃᕈᓐᓇᖅᑐᑦ ᐊᑦᑕᖕᓇᙱᑦᑐᒥᒃ ᐅᒃᑯᐃᖓᔪᒥᒡᓘᓐᓃᑦ ᑎᒍᔭᐅᒪᕕᖕᒥᑦ. ᐊᑦᑎᓛᒥᒃ ᓇᐅᑦᑎᖅᓱᖅᑕᐅᔭᕆᐊᖃᓲᑦ ᑕᐃᒫᒃ 

ᑕᐃᔭᐅᓯᒪᓲᖑᔪᑦ ᐱᕋᔭᖕᓂᑯᒋᔭᖓ ᐋᓐᓂᖅᓯᕕᒡᔪᐊᕐᓂᒃᑯᑦ/ ᓱᕋᑦᑎᕆᕕᒡᔪᐊᕐᓂᐅᙱᑐᐊᖅᐸᑦ ᐊᒻᒪᓗ ᑎᒍᔭᐅᓯᒪᕝᕕᒋᔭᖓᑕ ᐊᑐᐊᒐᙱᓐᓂᒃ 

ᒪᓕᒋᐊᓕᖏᓐᓂᓗ ᓱᕋᐃᑲᑕᓗᐊᖅᐸᙱᑐᐊᖅᐸᑦ. 

ᑕᒪᐃᓐᓂᒃ ᑎᒍᔭᐅᓯᒪᕝᕕᓕᒫᑦ ᓄᓇᕗᒻᒦᑐᑦ ᐊᑦᑎᓛᒥᒃ ᓇᐅᑦᑎᖅᓱᖅᑕᐅᔭᕆᐊᖃᖅᑐᐃᓐᓇᐃᑦ. 

 

ᐅᓄᕐᓂᕆᔭᖏ ᑎᒍᔭᐅᓯᒪᔪᑦ ᐊᑦᑎᓛᒥᒃ ᓇᐅᑦᑎᖅᓱᖅᑕᐅᔭᕆᐊᓖᑦ ᐊᑐᓂ ᐃᒡᓗᕐᔪᐊᓂ 

  

ᕿᑭᖅᑕᓗ

ᒻᒥ 

ᐃᑲᔪᖅᑐ

ᑕᐅᕕᒃ  

ᑲᖏᖅᖠ

ᓂᕐᒥ 

ᐃᑲᔪᖅᑕ

ᐅᕕᒃ  

ᐅᑕᖅᑭᕕᒃ 

ᐃᓱᒪᖅᓱ

ᓇᖅᑐᒃᑯ

ᕕᒃ  

ᖁᒡᓗᒃᑑ

ᖅ 

ᐃᓚᕗᑦ  

ᓄᓇᕗᒻᒥ 

ᐃᑲᔪᖅᑕ

ᐅᕕᒃ 

ᐊᕐᓇᓄᑦ  

ᐅᑭᐅᑭᑦᑐ

ᓄᑦ 

ᐃᑲᔪᖅᑕ

ᐅᕕᒃ  

ᐊᐃᕆᓕ 33 10 9 2 3 0 

ᒪᐃ 34 12 8 2 1 0 

ᔫᓂ 33 9 10 3 2 0 

ᔪᓚᐃ 41 10 8 2 4 2 

ᐋᒌᓯ 39 11 8 9 5 0 

ᓯᑎᐱᕆ 36 10 10 7 6 0 

ᐅᑐᐱᕆ 41 8 11 6 7 0 

ᓄᕕᐱᕆ 39 10 12 6 5 0 

ᑎᓯᐱᕆ 46 12 12 5 4 0 

ᔮᓄᐊᕆ 36 17 11 5 5 1 

ᕕᕝᕗᐊᕆ 45 11 12 5 3 0 

ᒫᔨ 39 13 11 4 2 0 

ᐊᑯᓪᓕᖅᐹᖑᔪᑦ 

ᓇᐃᓴᖅᑕᐅᓯᒪᔪᓂ 38.5 11.1 10.2 4.7 3.9 0.3 

 

ᓇᐅᑦᑎᖅᓱᖅᑕᐅᙱᓐᓇᖏᑦᑐᑦ  

ᑎᒍᔭᐅᓯᒪᔪᑦ ᓇᐅᑦᑎᖅᓱᖅᑕᐅᙱᓐᓇᕆᐊᖃᙱᖦᖢᑎᒃ ᐱᓕᕆᐊᖑᔪᓄᑦ ᐃᒡᓗᕐᔪᐊᖓᓂ ᐃᓚᒋᔭᐅᒐᔪᓗᐊᙱᑦᑐᑦ ᐊᒻᒪᓗ 

ᐃᖏᕐᕋᓯᑎᑕᐅᓯᒪᔪᓄᑦ ᓄᓇᓕᖕᓂ ᐱᒋᐊᖅᑎᑕᐅᔪᕕᓂᕐᓄᑦ ᐃᓚᐃᓐᓇᖏᓐᓄᑦ ᐱᖃᑕᐅᔪᓐᓇᓲᑦ. ᓄᓇᓕᖕᓂ ᐱᓕᕆᐊᒃᓴᕆᑎᑕᐅᔪᓄᑦ 

ᐃᓚᐅᖃᑕᐅᒍᓂ ᓇᐅᑦᑎᖅᓱᖅᑕᐅᓇᔭᖅᑐᖅ. ᑎᒍᔭᐅᓯᒪᔪᑦ ᖃᐅᑕᒫᖅ ᑮᒍᔾᔭᐅᓯᒪᐃᓐᓇᓲᖑᔪᑦ ᓇᐅᑦᑎᖅᓱᖅᑕᐅᓪᓗᑎᒃ. 

ᓇᐅᑦᑎᖅᓱᖅᑕᐅᙱᓐᓇᕆᐊᖃᙱᑦᑐᑦ ᑕᐃᒃᑯᐊᖑᔪᑦ ᑎᒍᔭᐅᓯᒪᔪᑦ ᒪᓖᓐᓇᖃᑦᑕᙱᑦᑐᑦ ᐃᒡᓗᕐᔪᐊᖓᑕ ᐊᑐᐊᒐᖏᓐᓂᒃ ᑐᓵᙱᓴᓲᖑᔪᑦ. 

ᐊᑐᖅᑕᐅᔪᓐᓇᕐᒥᔪᖅᑕᐅᖅ ᑕᐃᒃᑯᓄᖓ ᑎᒍᔭᐅᓯᒪᔪᓄᑦ ᐋᓐᓂᖅᓯᕆᕐᔪᐊᖅᑐᕕᓂᕐᓄᑦ/ ᓱᕋᑦᑎᕆᔪᕕᓂᕐᓄᓪᓘᓃᑦ. 

ᕿᑭᖅᑖᓘᑉ ᐃᑲᔪᖅᑕᐅᕕᖓᓂ ᐊᒻᒪ ᑲᖏᖅᖠᓂᕐᒥ ᒪᒥᓴᕐᕕᒃ ᑕᒪᕐᒥᒃ ᓇᔪᖅᑕᐅᔪᐃᑦ ᓄᓇᕗᒻᒥᐅᓂᒃ ᐊᖑᑎᓂᒃ 

ᓇᐅᑦᑎᖅᓱᖅᑕᐅᙱᓐᓇᕆᐊᖃᙱᑦᑐᓂᒃ ᖃᐅᑕᒫᖅ. ᓄᓇᕗᒻᒥ ᐊᕐᓇᓄᑦ ᑎᒍᔭᐅᓯᒪᕝᕕᒃ ᐊᒻᒪᓗ ᐅᑭᐅᑭᑦᑐᑦ ᐱᕋᔭᒃᓯᒪᔪᑦ 

ᑎᒍᔭᐅᓯᒪᔪᖁᑎᖏᑦ ᑕᒪᐃᓐᓂᒃ ᖁᕝᕙᓯᓕᕇᖑᔪᓂᒃ ᐃᓂᒋᔭᐅᔪᖅ. 

ᐅᓄᕐᓂᖏᑦ ᓇᐅᑦᑎᖅᓱᖅᑕᐅᙱᓐᓇᕆᐊᖃᙱᑦᑐᑦ ᐊᑐᓂ ᐃᒡᓗᕐᔪᐊᖁᑎᒋᔭᐅᔪᓂ 

  

ᕿᑭᖅᑕ

ᓗᒻᒥ 

ᐃᑲᔪᖅᑐ

ᑕᐅᕕᒃ  

ᑲᖏᖅᖠ

ᓂᕐᒥ 

ᐃᑲᔪᖅᑕ

ᐅᕕᒃ  

ᐅᑕᖅᑭᕕ

ᒃ 

ᐃᓱᒪᖅᓱ

ᓇᖅᑐᒃᑯ

ᕕᒃ  

ᖁᒡᓗᒃᑑ

ᖅ 

ᐃᓚᕗᑦ  

ᓄᓇᕗᒻᒥ 

ᐃᑲᔪᖅᑕ

ᐅᕕᒃ 

ᐊᕐᓇᓄᑦ  

ᐅᑭᐅᑭᑦ

ᑐᓄᑦ 

ᐃᑲᔪᖅᑕ

ᐅᕕᒃ  

ᐊᐃᕆᓕ 26 19 0 0 4 0 

ᒪᐃ 19 18 0 0 3 0 

ᔫᓂ 31 29 0 0 3 0 

ᔪᓚᐃ 30 26 0 0 3 0 

ᐋᒌᓯ 37 24 0 0 2 0 

ᓯᑎᐱᕆ 29 22 0 0 6 0 

ᐅᑐᐱᕆ 29 19 0 0 5 0 

ᓄᕕᐱᕆ 28 24 0 0 4 0 

ᑎᓯᐱᕆ 34 29 0 0 5 0 

ᔮᓄᐊᕆ 32 26 0 0 6 0 

ᕕᕝᕗᐊᕆ 31 25 0 0 6 0 

ᒫᔨ 24 23 0 0 5 0 

ᐊᑯᓪᓕᖅᐹᖑᔪᑦ 

ᓇᐃᓴᖅᑕᐅᓯᒪᔪᓂ 29.2 23.7 0 0 4.3 0 

 

ᖁᕝᕙᓯᓛᕐᒥ ᓇᐅᑦᑎᖅᓱᖅᑕᐅᓂᖅ  

ᐱᕋᔭᒃᑐᕕᓃᑦ ᐊᑦᑕᕐᓇᕆᔭᐅᒻᒪᕆᒃᑐᑦ ᐱᓕᕆᐊᓄᑦ ᐃᓚᒋᔭᐅᓚᐅᓱᖓᕈᓐᓇᓲᑦ ᓲᖃᐃᒻᒪ ᑎᒍᔭᐅᓯᒪᕝᕕᖕᒥ ᐊᓂᔭᕆᐊᖃᙱᒻᒪᑕ. ᑎᒍᔭᐅᓯᒪᔪᑦ 

ᖁᕝᕙᓯᓛᕐᒥᒃ ᓇᐅᑦᑎᖅᓱᖅᑕᐅᔭᕆᐊᓖᑦ ᐱᓕᕆᐊᖑᔪᓄᑦ ᐃᒡᓗᕐᔪᐊᖓᓂ ᐃᓚᒋᔭᐅᒐᔪᓗᐊᙱᑦᑐᑦ ᐊᒻᒪᓗ ᐃᖏᕐᕋᓯᑎᑕᐅᓯᒪᔪᓄᑦ ᓄᓇᓕᖕᓂ 

ᐱᒋᐊᖅᑎᑕᐅᔪᕕᓂᕐᓄᑦ ᐃᓚᐅᖃᑕᐅᖃᑦᑕᙱᖦᖢᑎᒃ. ᑖᒃᑯᐊ ᑎᒍᔭᐅᓯᒪᔪᑦ ᑮᒍᔾᔭᐅᓯᒪᐃᓐᓇᓲᑦ ᐃᒡᓗᕐᔪᐊᑉ ᐃᓗᐊᓂ. ᖁᕝᕙᓯᓛᒥᒃ 

ᓇᐅᑦᑎᖅᓱᖅᑕᐅᔭᕆᐊᖃᓕᓲᑦ ᑎᒍᔭᐅᓯᒪᔪᑦ ᖃᔅᓰᑲᓪᓚᓗᐊᖅᖢᑎᒃ ᐃᒡᓗᕐᔪᐊᑉ ᐊᑐᐊᒐᙱᓐᓂᒃ ᓱᕋᐃᒐᔪᖕᓂᖏᓐᓄᑦ, ᐃᓄᒋᐊᓄᑦ 

ᐅᓗᕆᐊᓇᖅᑑᓂᖏᓐᓂᒃ, ᐅᕝᕙᓘᓃᑦ ᕿᒫᓇᓱᑐᐃᓐᓇᕆᐊᖃᕐᓂᖏᓐᓄᑦ. 

ᕿᑭᖅᑖᓘᑉ ᐃᑲᔪᖅᑕᐅᕕᖓ ᐃᒡᓗᕐᔪᐊᑐᐊᖑᕗᖅ ᓄᓇᕗᒻᒥ ᐃᓂᒋᔭᐅᓪᓗᓂ ᑎᒍᔭᐅᓯᒪᔪᓂᒃ ᖁᕝᕙᓯᓛᒥᒃ ᓇᐅᑦᑎᖅᓱᕆᐊᓕᖕᓂᒃ. ᓄᓇᕗᒻᒥ 

ᐊᕐᓇᓄᑦ ᑎᒍᔭᐅᓯᒪᕝᕕᒃ ᐊᒻᒪᓗ ᐅᑭᐅᑭᑦᑐᑦ ᐱᕋᔭᒃᓯᒪᔪᑦ ᑎᒍᔭᐅᓯᒪᔪᖁᑎᖏᑦ ᑕᒪᐃᓐᓂᒃ ᖁᕝᕙᓯᓕᕇᖑᔪᓂᒃ ᐃᓂᒋᔭᐅᔪᖅ. 

ᐅᓄᕐᓂᖏᑦ ᖁᕝᕙᓯᓛᒥᒃ ᓇᐅᑦᑎᖅᓱᖅᑕᐅᔭᕆᐊᓖᑦ ᐊᑐᓂ ᐃᒡᓗᕐᔪᐊᖁᑎᒋᔭᐅᔪᓂ 

  

ᕿᑭᖅᑕ

ᓗᒻᒥ 

ᐃᑲᔪᖅᑐ

ᑕᐅᕕᒃ  

ᑲᖏᖅᖠ

ᓂᕐᒥ 

ᐃᑲᔪᖅᑕ

ᐅᕕᒃ  

ᐅᑕᖅᑭᕕ

ᒃ 

ᐃᓱᒪᖅᓱ

ᓇᖅᑐᒃᑯ

ᕕᒃ  

ᖁᒡᓗᒃᑑ

ᖅ 

ᐃᓚᕗᑦ  

ᓄᓇᕗᒻᒥ 

ᐃᑲᔪᖅᑕ

ᐅᕕᒃ 

ᐊᕐᓇᓄᑦ  

ᐅᑭᐅᑭᑦ

ᑐᓄᑦ 

ᐃᑲᔪᖅᑕ

ᐅᕕᒃ  

ᐊᐃᕆᓕ 12 0 0 0 4 4 

ᒪᐃ 18 0 0 0 2 3 

ᔫᓂ 21 0 0 0 3 3 

ᔪᓚᐃ 20 0 0 0 1 1 

ᐋᒌᓯ 17 0 0 0 2 3 

ᓯᑎᐱᕆ 23 0 0 0 1 3 

ᐅᑐᐱᕆ 18 0 0 0 2 3 

ᓄᕕᐱᕆ 22 0 0 0 1 3 

ᑎᓯᐱᕆ 18 0 0 0 0 3 

ᔮᓄᐊᕆ 24 0 0 0 0 2 

ᕕᕝᕗᐊᕆ 18 0 0 0 0 1 

ᒫᔨ 25 0 0 0 1 1 

ᐊᑯᓪᓕᖅᐹᖑᔪᑦ 

ᓇᐃᓴᖅᑕᐅᓯᒪᔪᓂ 19.7 0 0 0 1.4 2.5 

ᐱᕋᔭᒃᑲᓐᓂᕐᓂᕐᒧᑦ ᑎᒍᔭᐅᒃᑲᓐᓂᖅᑐᑦ 

ᐱᕋᔭᒃᑲᓐᓂᖅᑐᕕᓃᑦ ᑕᐃᔭᐅᓲᖑᔪᑦ ᑕᐃᒫᒃ ᑎᒍᔭᐅᓯᒪᓚᐅᖅᓯᒪᒐᓗᐊᖅᖢᑎᒃ ᐱᕋᔭᖕᓂᒃᑯᑦ ᐱᓂᕐᓘᑎᖃᒃᑲᓐᓂᖅᑐᕕᓃᑦ. ᐅᑭᐅᖅ 

2017-18−ᖑᑎᓪᓗᒍ ᑎᒍᔭᐅᓯᒪᔪᓕᕆᔩᑦ ᖃᐅᔨᔾᔪᑕᐅᔪᓐᓇᕋᔭᖅᑐᒥᒃ ᐋᖅᑭᒃᓯᓚᐅᖅᓯᒪᖕᒪᑕ ᐱᕋᔭᒃᑲᓐᓂᖅᑐᕕᓃᑦ 

ᓇᐃᓴᖅᑕᐅᓇᓱᐊᖅᖢᑎᒃ ᓄᓇᕗᒻᒥ:   

ᐱᕋᔭᒃᑲᓐᓂᖅᑐᕕᓂᐅᓂᕋᖅᑕᐅᓂᐊᖅᐳᑦ ᑕᐃᒪ ᓄᓇᕗᑦ ᑎᒍᔭᐅᓯᒪᕝᕕᖏᓐᓄᑦ ᐅᑎᕆᐊᖃᖅᑐᕕᓂᐅᒍᑎᒃ ᐊᓯᐊᓄᑦ ᐱᓂᕐᓗᒍᑎᒧᑦ 

ᐅᑭᐅᒃ ᒪᕐᕈᒃ ᐃᓗᐊᓂ ᐊᓂᓚᐅᖅᓯᒪᔪᕕᓂᐅᒐᓗᐊᕐᓗᓂ:  

- ᐱᕋᔭᒃᑲᓐᓂᕐᓂᐊᙱᒃᑲᓗᐊᕐᒪᖔᑕ ᓇᐅᑦᑎᖅᓱᖅᑕᐅᔭᕆᐊᓖᑦ ᐊᒻᒪ ᖃᓄᐃᓕᐅᕆᐊᖃᖅᑎᑕᐅᓗᓂ ᑕᖅᑭᓄᑦ 

ᐊᕐᕕᓂᓕᖕᓄᑦ; ᐅᕝᕙᓘᓐᓃᑦ 

- ᓄᓇᕗᒻᒥ ᑎᒍᔭᐅᓯᒪᕝᕕᖕᒧᐊᕆᐊᖃᖅᐸᑦ ᑕᖅᑭᓄᑦ ᐊᕐᕕᓂᓕᖕᓄᑦ ᐅᖓᑖᓄᓪᓘᓃᑦ. 

ᑎᒍᔭᐅᓯᒪᔪᓕᕆᔩᑦ ᖃᕆᓴᐅᔭᒃᑯᑦ ᓇᐃᓴᐃᔾᔪᑎᒥᒃ ᐋᖅᑭᒃᓯᓚᐅᖅᑐᑦ ᖃᐅᔨᒪᔾᔪᑎᒃᓴᒥᓂᒃ ᑎᒍᔭᐅᓯᒪᓚᐅᖅᓯᒪᔪᑦ ᐱᕋᔭᒃᑲᓐᓂᕐᒪ.ᖓᑕ 

ᐊᓯᐊᓂᒃ. ᑭᓯᐊᓂᓕ, ᑎᒍᔭᐅᓯᒪᕝᕕᓕᕆᔩᑦ ᑭᒡᓕᓯᓂᐊᕈᓐᓇᖅᑐᒥᒃ ᐱᓕᕆᔨᑖᕆᐊᓕᐅᒐᓗᐊᑦ ᓇᓗᓇᐃᔭᕈᓐᓇᕋᔭᖅᑐᓂᒃ 

ᓇᐃᓴᖅᓯᒪᔪᓂᒃ ᐊᒻᒪ ᑐᑭᓕᐅᕈᓐᓇᕋᔭᖅᑐᒥᒃ ᓇᐃᓴᖅᑕᐅᓂᒃᑯᑦ ᑭᒡᓕᓯᓂᐊᕆᐊᓕᖕᓂᒃ. ᐅᑭᐅᖅ 2018-19−ᒥ ᑎᒍᔭᐅᓯᔪᓕᕆᔨᒃᑯᑦ 

ᐱᓕᕆᓯᒋᐊᕐᓂᐊᖅᑐᑦ ᖃᓄᖅ ᑎᒍᔭᐅᒃᑲᓐᓂᓲᖑᔪᑦ ᐱᓕᕆᐊᖑᒃᑲᓐᓂᕈᓐᓇᕐᒪᖔᑕ ᓄᓇᕗᒻᒥ. 

ᑖᓐᓇ ᐱᓕᕆᐊᖑᓂᐊᖅᑐᖅ ᕿᒥᕐᕈᔾᔪᑕᐅᓂᐊᖅᑐᖅ 2005-ᒥᑦ 2016−ᒧᑦ ᑲᑎᑕᐅᓗᑎᒃ ᑎᒍᔭᐅᒃᑲᓐᓂᖃᑦᑕᖅᑐᕕᓃᑦ ᐊᕐᕌᒍᑕᒫᑦ 

ᓄᑖᖅ ᖃᐅᔨᓇᓱᒍᑎ ᐊᑐᖅᑕᐅᓗᓂ ᖃᐅᔨᓴᖅᑕᐅᓂᐊᖅᑐᖅ. ᓇᐃᓴᖅᑕᐅᓯᒪᔪᑦ ᑭᒡᓕᓯᓂᐊᖅᑕᐅᓚᐅᖅᑎᓪᓗᒋᑦ ᐊᕐᕌᒍᒐᓴᖕᓅᖓᔪᑦ, 

ᑕᐃᒪ ᑎᒍᔭᐅᓯᒪᔪᓕᕆᔨᒃᑯᑦ ᓄᑖᙳᕆᐊᖅᓯᓂᐊᖅᐳᑦ ᓇᐃᓴᐃᔾᔪᓯᕐᒥᒃ ᐊᕐᕌᒍᑕᒫᕐᓗ ᑭᒡᓕᓯᓂᐊᖃᑦᑕᓕᕐᓂᐊᖅᖢᑎᒃ 

ᑎᒍᔭᐅᒃᑲᓐᓂᖅᑐᕕᓃᑦ ᒥᒃᓵᓄᑦ ᐊᐃᕆᓕ 1, 2019−ᒥ ᐱᒋᐊᕐᓗᑎᒃ. ᑎᒍᔭᐅᒃᑲᓐᓂᕆᐊᖃᓚᐅᖅᓯᒪᔪᑦ ᐃᓚᓕᐅᑎᓯᒪᓂᐊᖅᑐᑦ 

ᐊᕐᕌᒍᑕᒫᖅᓯᐅᑎᒥᒃ ᐅᓂᒃᑳᓕᖅᐸᑕ 2018-19−ᒧᑦ. 

ᐃᓅᓯᖃᓕᖅᑎᑕᐅᒃᑲᓐᓂᕋᓱᖕᓂᕐᒧᑦ ᐱᓕᕆᐊᒃᓴᑦ 

ᐊᒻᒪᓗ ᖃᐅᔨᓴᕈᑎᑦ 

ᑕᓪᓕᒪᓂᒃ ᐊᔾᔨᒌᙱᑦᑐᓂᒃ ᐱᓕᕆᐊᒃᓴᖅᑕᖃᖅᑐᖅ ᒪᒥᓴᕐᓂᒃᑯᑦ ᐊᓂᒍᐃᓇᓱᐊᕐᓂᕐᒧᑦ ᑐᕌᖓᔪᓂᒃ ᓄᓇᕗᒻᒥ ᑎᒍᔭᐅᓯᒪᕝᕕᖕᓂ. 

ᐊᒡᒍᖅᑐᖅᓯᒪᓪᓗᑎᒃ ᐅᑯᐊᖑᕗᑦ: 

ᐊᓄᓪᓚᒃᓯᕐᓂᒃᑯᑦ−ᖃᐅᔨᕚᓪᓕᕋᓱᒍᑏᑦ ᐱᓂᕐᓗᖕᓂᕐᒥᒃ ᖃᓄᖅᑑᕈᓐᓇᖅᓯᓇᓱᖕᓂᕐᒧᑦ ᐱᕋᔭᒃᑲᓐᓂᖅᑕᐃᓕᒪᓂᕐᒨᖓᓪᓗᑎᒃ. 

ᑎᒍᔭᐅᓯᒪᔪᑦ ᐃᓚᐅᖃᑕᐅᒑᖓᒥᒃ ᑖᒃᑯᓇᓂ ᐱᓕᕆᐊᒃᓴᓂᒃ ᐃᓕᑦᑎᔭᒥᖕᓂᒃ ᐊᑐᓕᕋᓱᓲᖑᔪᑦ ᐊᔪᕈᓐᓃᕈᑎᒋᔭᑎᒡᓗ 

ᓯᕗᒧᐊᒍᑎᒋᓇᓱᐊᕈᓐᓇᖅᖢᓂᒋᑦ ᐸᕐᓇᐅᓯᐅᕐᓂᕐᒧᓪᓗ ᖃᓄᖅ ᐱᓂᕐᓗᙱᓐᓂᖅᓴᐅᔪᓐᓇᕐᒪᖔᕐᒥ ᓯᕗᓂᒃᓴᒥ. ᐊᔪᕈᓐᓃᕈᑎᒋᔭᒥᓂᒃ 

ᐸᕐᓇᐅᑎᓕᐊᕆᓚᐅᖅᑕᒥᓂᒡᓗ ᐊᑐᕆᐊᖃᓲᖑᔪᑦ ᓄᓇᓕᖕᒥᐅᑕᐅᒃᑲᓐᓂᕈᓐᓇᕐᓂᕐᒧᑦ ᑎᒍᔭᐅᓯᒪᕝᕕᖕᒥ ᐊᓂᑎᓪᓗᒋᑦ.  

ᐃᓕᖅᑯᓯᑐᖃᒃᑯᑦ−ᐱᓕᕆᐊᒃᓴᐃᑦ ᐃᑲᔫᑎᖃᖅᑐᑦ ᖃᐅᔨᒪᓂᖃᕐᓂᕐᒧᑦ, ᐃᓚᓕᐅᑎᔭᐅᓂᕐᒧᑦ, ᑐᑭᓯᐅᒪᓂᕐᒧᑦ, ᐊᒻᒪᓗ ᐃᓄᐃᑦ 

ᐃᓕᖅᑯᓯᑐᖃᖓᒍᑦ ᐊᔪᙱᔾᔪᑎᑖᕐᓂᕐᒧᑦ. ᑕᒪᒃᑯᐊ ᐱᓕᕆᐊᖑᓲᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐃᓚᒋᔭᐅᑲᐅᑎᒋᖕᒪᑕ ᑕᐃᒪᐃᒻᒪᓪᓗ 

ᑎᒍᔭᐅᓯᒪᔪᑦ ᑭᓇᐅᓂᖏᓐᓂᒃ ᐃᓕᖅᑯᓯᑐᖃᖓᒍᑦ ᑲᒪᒋᔭᐅᒐᓗᐊᕐᒪᖔᑕ. 

ᐃᓅᓯᓕᕆᓂᒃᑯᑦ−ᐱᓕᕆᐊᒃᓴᐃᑦ ᑎᒍᔭᐅᓯᒪᔪᓄᑦ ᐊᔪᙱᔾᔪᑎᑖᖅᑎᑦᑎᓲᑦ, ᖃᐅᔨᒪᓂᖃᕐᓂᕐᒥᒃ ᐊᒻᒪᓗ ᐱᓕᕆᐊᖃᕐᓂᕐᒥᒃ ᐃᒻᒥᒧᑦ 

ᐱᕈᖅᐹᓪᓕᕈᑎᒃᓴᓂᒃ ᐃᓅᓯᖓᓄᓪᓗ ᐱᕚᓪᓕᕈᑎᒃᓴᓂᒃ. ᑕᒪᒃᑯᐊ ᐱᓕᕆᐊᖑᓂᖏᑦᑎᒍᑦ ᐊᔾᔨᒌᒃᐸᙱᑦᑐᑦ. ᐃᓛᓐᓂᒃᑯᑦ 

ᐅᖃᓕᒫᒐᒃᓴᖃᐅᕐᓇᖅᖢᓂ ᐊᒻᒪ ᐃᓕᓐᓂᐊᕐᕕᒃᑎᑐᑦ ᐃᓕᖅᑯᓯᖃᕐᓇᖅᖢᓂ. ᐃᓛᓐᓂᒃᑯᑦᑕᐅᖅ ᑭᐱᙳᐃᔭᖅᑐᑎᑑᕐᓇᖅᖢᓂ ᐊᒻᒪ 

ᖁᕕᐊᓇᖅᑐᒃᑯᑦ ᐱᓕᕆᓐᓇᕆᓪᓗᓂ. 

ᓴᓇᔪᓕᕆᓂᒃᑯᑦ−ᐱᓕᕆᐊᒃᓴᐃᑦ ᐅᐸᓗᖓᐃᔭᕈᑕᐅᓪᓗᑎᒃ ᓄᓇᓕᖕᓄᐊᒃᑲᓐᓂᕈᑎᒃ ᑎᒍᔭᐅᓯᒪᔪᑦ ᐃᖅᑲᓇᐃᔮᖃᕈᓐᓇᖅᓯᖁᓪᓗᒋᑦ 

ᓄᓇᖏᓐᓄᑦ ᐅᑎᕈᑎᒃ. 

ᐃᓕᓐᓂᐊᕐᓂᒃᑯᑦ−ᐱᓕᕆᐊᒃᓴᐃᑦ ᑎᒍᔭᐅᓯᒪᔪᑦ ᑎᑎᖅᑲᓕᕆᔪᓐᓇᖅᓯᓂᕐᒧᑦ ᓇᐃᓴᐅᓯᕆᔪᓐᓇᖅᓯᓂᕐᒧᓪᓗ ᐱᔭᕆᐊᑭᑦᑐᓂᐅᒐᓗᐊᖅ, 

ᐃᓕᓐᓂᐊᖅᓯᒪᓂᖃᕐᓂᕐᒧᑦ ᐊᒻᒪ ᓇᖕᒥᓂᕐᒧᑦ ᐱᕈᖅᐹᓪᓕᕈᑎᒃᓴᓂᒃ ᐊᔪᙱᔾᔪᑎᑖᖅᑎᓐᓇᓱᐊᖅᖢᒋᑦ. 

ᐱᓕᕆᐊᒃᓴᐅᖃᑦᑕᖅᑐᑦ ᖃᐅᔨᒋᐊᖅᑕᐅᓂᖏᑦ  

ᓄᓇᕗᒻᒥ ᑎᒍᔭᐅᓯᒪᔪᓕᕆᔨᒃᑯᑦ ᖃᐅᔨᓴᓲᖑᔪᑦ ᐱᓕᕆᐊᒃᓴᐅᖃᑦᑕᖅᑐᑦ ᑲᔪᓯᓂᖃᑦᑎᐊᕐᒪᖔᑕ ᐃᓄᖏᑦ ᐊᑐᓂ ᖃᐅᔨᓴᖅᖢᒋᑦ 

ᐱᓕᕆᐊᒃᓴᐅᙱᖔᖅᑐᑦ. ᐊᑐᓂ ᑎᒍᔭᐅᓯᒪᔪᑦ ᖃᓄᐃᒃᓴᕐᓂᖏᑦ ᐱᓕᕆᐊᒃᓴᓄᑦ ᐊᔾᔨᒌᖃᑦᑕᙱᒻᒪᑕ, ᐃᓚᐅᖃᑕᐅᓂᕆᔭᖏᓪᓗ 

ᐱᔭᕆᑐᓕᕇᒃᑭᓪᓗᑎᒃ ᒪᒥᓴᕐᓂᕐᒨᖓᔪᑦ ᐅᓄᖅᑑᒐᓗᐊᖅᖢᑎᒃ ᑎᒍᔭᐅᓯᒪᕝᕕᓕᕆᔨᓄᑦ ᐊᑐᐃᓐᓇᐅᑎᑕᐅᕙᒃᑐᑦ. 

ᐱᓕᕆᐊᒃᓴᖃᖅᑎᑦᑎᕙᒃᑐᑦ ᓇᓗᓇᐃᔭᖅᐸᓪᓕᐊᖃᑦᑕᕐᒪᑕ ᓇᓕᐊᒃ ᑎᒍᔭᐅᓯᒪᔪᖅ ᑭᓱᓄᑦ ᐃᓚᐅᖃᑕᐅᖕᒪᖔᖅ ᑎᒍᔭᐅᓯᒪᓂᖓᓂ, 

ᑕᒪᒃᑯᐊ ᕿᒥᕐᕈᔭᐅᓕᖅᐸᒃᖢᑎᒃ ᐃᓚᒋᔭᐅᖃᑕᐅᔪᓐᓇᕐᓂᖓ ᑐᑭᓕᐅᖅᑕᐅᓇᓱᓕᕌᖓᑦ ᐱᓕᕆᐊᒃᓴᓄᑦ ᐅᕝᕙᓘᓃᑦ ᐊᓂᓛᓕᕐᓂᖅᐸᑦ 

ᐅᐸᓗᖓᐃᔭᖅᑕᐅᕙᓪᓕᐊᓂᖓᓄᑦ. ᓄᓇᓕᖕᒥ ᐃᖅᑲᖅᑐᐃᕕᓕᕆᓂᖅ ᐃᖅᑲᓇᐃᔭᖅᑎᖏᑦ ᒫᓐᓇᐅᔪᖅ ᐋᖅᑭᒃᓯᕙᓪᓕᐊᖕᒪᑕ 

ᑎᒍᔭᐅᓯᒪᔪᐃᑦ ᑭᓱᓂᒃ ᐱᔭᕆᐊᖃᕐᒪᖔᑕ ᑐᑭᓯᓇᓱᒍᑎᒥᒃ ᐊᖏᕐᕋᙱᓐᓄᑦ ᐅᑎᖅᐸᑕ ᖃᓄᒃᑲᓐᓂᖅ ᐃᑲᔪᖅᑕᐅᔭᕆᐊᖃᕐᒪᖔᑕ 

ᐊᒻᒪᓗ ᑭᓱᐃᑦ ᑲᒪᒋᔭᐅᔭᕆᐊᖃᕐᒪᖔᑕ ᖃᐅᔨᔾᔪᑎᒃᓴᓂᒃ. ᖃᓄᒃᑲᓐᓂᖅ ᐱᓕᕆᒃᑲᓐᓂᕈᓐᓇᕐᒪᖔᑕ ᕿᓂᖅᓴᖅᑐᐃᑦ ᒫᓐᓇ 

ᕿᒥᕐᕈᔭᐅᓂᖓᓂ ᐃᓗᐃᑦᑐᒥᒃ, ᑭᓯᐊᓂᑦᑕᐅᖅ ᑐᓴᐅᒪᔭᐅᔭᕆᐊᓖᑦ ᖃᐅᔨᒪᔭᐅᔭᕆᐊᓖᓪᓗ ᑲᑎᖅᓱᐊᖑᔭᕆᐊᖃᕐᒪᑕ, 

ᖃᐅᔨᔭᐅᓯᒪᓕᕈᑎᒃ ᐱᓕᕆᔨᑖᕐᓗᑎᒃ ᑲᔪᓯᑎᑦᑎᓇᔭᖅᑐᒥᒃ. ᐱᕋᔭᒃᑲᓐᓂᖅᑐᕕᓂᕐᓄᑦ ᑎᒍᔭᐅᒃᑲᓐᓂᓲᑦ ᑭᒡᓕᓯᓂᐊᖅᑕᐅᓂᖓ ᖁᓛᓂ 

ᐅᖃᐅᓯᐅᖅᑲᐅᔪᖅ ᐊᑐᖅᑕᐅᔪᓐᓇᕐᓂᐊᖅᑐᖅ ᕿᒥᕐᕈᓂᖃᓕᕈᑎᒃ ᑕᒪᐃᓐᓂ ᐱᓕᕆᐊᖑᔪᓂ ᐱᕈᖅᑎᑦᑎᒃᑲᓐᓂᕈᑕᐅᔪᓐᓇᕐᓂᐊᕐᒪᑦ. 

ᒪᒥᓴᕐᓂᕐᒥᒃ ᐱᓕᕆᐊᖃᖃᑦᑕᕐᓂᖅ ᓄᓇᕗᒻᒥ ᑎᒍᔭᐅᓯᒪᕝᕕᖏᓐᓂ (2017-18) 

ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ ᐊᒻᒪᓗ ᒪᑭᒋᐊᕐᕕᒃ  ᐅᑕᖅᑭᕕᒃ 
ᖃᓄᐃᑦᑑᓂᖓ ᐱᓕᕆᐊᒃᓴᖅ ᖃᓄᐃᑦᑑᓂᖓ ᐱᓕᕆᐊᒃᓴᖅ 

ᐊᓄᓪᓚᒃᓯᖅᑕᐅᓂᖅ 

ᐊᑐᖅᑕᐅᖔᕈᓐᓇᖅᑐᑦ 

ᐋᓐᓂᖅᓯᕆᕙᖕᓂᕐᒧᑦ/ᓂᙵᐅᒪᓂᕐᒥᒃ 

ᐊᐅᓚᑦᑎᓂᕆᔭᐅᕙᒃᑐᒥᒃ. ᐊᓄᓪᓚᒃᓯᖅᑕᐅᓂᖅ ᐃᓱᒪᒃᑯᑦ ᐋᓐᓂᐊᖅᑕᐃᓕᒪᓂᕐᒧᑦ ᐃᓅᓯᓕᕆᔭᐅᓂᖅ 

  ᑕᕐᓂᕐᓂᒃ ᓯᓚᒧᑦ ᐅᐃᕆᔾᔪᑎᖃᕐᓂᕐᒧᑦ ᒪᒥᓴᕐᓂᖅ   ᐃᒥᐊᓗᒻᒧᑦ ᓄᖅᑲᕋᓱᐊᕐᓂᖅ 

  

ᓱᓐᓂᕈᑕᐅᔪᓐᓇᖅᑐᓂᒃ ᐊᑐᕐᓂᕐᓗᒃᐸᖕᓂᕐᒧᑦ 

ᐱᓕᕆᐊᖑᔪᖅ   ᓄᓇᓕᓐᓂ ᐋᖅᑭᐅᒪᑎᑦᑎᓂᕐᒧᑦ ᐱᓕᕆᐊᖅ1 

ᐃᓕᖅᑯᓯᕆᔭᐅᔪᒃᑯᑦ ᐃᓐᓇᒧᑦ ᐃᓅᓯᓕᕆᔭᐅᓂᖅ   ᓄᓇᕗᒻᒥᑦ ᒪᒥᓴᖃᑎᒌᖕᓂᖅ ᐃᓕᑦᑎᖃᑎᒌᖕᓂᕐᓗ 

  

ᐃᓄᐃᑦ ᐃᓕᖅᑯᓯᑐᖃᕐᒥᒍᑦ ᐊᔪᕈᓐᓃᖅᑕᐅᕙᒃᑐᓄᑦ 

ᐱᓕᕆᐊᖑᔪᖅ ᐃᓕᖅᑯᓯᕆᔭᐅᔪᒃᑯᑦ ᐃᓐᓇᒧᑦ ᐃᓅᓯᓕᕆᔭᐅᓂᖅ 

  ᓴᓇᙳᐊᕐᓂᕐᒧᑦ ᐱᓕᕆᐊᖑᕙᒃᑐᖅ   ᓴᓇᙳᐊᕐᓂᕐᒧᑦ ᐱᓕᕆᐊᖑᕙᒃᑐᖅ 

ᐃᓅᓯᓕᕆᓂᒃᑯᑦ ᓂᔾᔭᐅᓯᔭᕐᓂᕐᒧᑦ ᐃᓕᓐᓂᐊᕋᒃᓴᖅ   

ᐃᓄᐃᑦ ᐃᓕᖅᑯᓯᑐᖃᕐᒥᒍᑦ ᐊᔪᕈᓐᓃᖅᑕᐅᕙᒃᑐᓄᑦ 

ᐱᓕᕆᐊᖑᔪᖅ 

  ᓴᓇᐅᒐᓕᕆᓂᖕᒧᑦ ᐱᓕᕆᐊᑦ ᐃᓅᓯᓕᕆᓂᒃᑯᑦ "ᖃᐅᔨᒪᕖᑦ?" ᑲᑎᒪᓃᑦ 

  ᐃᓅᓇᓱᐊᖕᓂᖕᒧᑦ   ᐃᓅᓇᓱᐊᖕᓂᖕᒧᑦ 

  ᐃᓄᙳᐃᓂᖅ ᐊᖓᔪᖅᑳᙳᕆᐅᖅᓴᓂᕐᒧᑦ ᐱᓕᕆᐊᖅ   ᐱᓕᒻᒪᒃᓴᕐᓂᖅ ᐃᓕᓐᓂᐊᕐᓂᐅᓯᓐᓈᑦ2 

ᐃᖅᑲᓇᐃᔭᕆᐅᖅᓴᓂᖅ ᓄᓇᓕᓐᓂ ᓴᓗᒻᒪᖅᓴᐃᔩᑦ3  ᓴᓇᙳᐊᕐᓂᕐᒧᑦ ᐱᓕᕆᐊᖑᕙᒃᑐᖅ 

 ᓴᓇᔪᓕᕆᓂᕐᒧᑦ−ᐅᐸᓗᖓᐃᔭᖅᓯᒪᓂᕐᒧᑦ ᐃᑲᔪᖅᑕᐅᓂᖅ ᐃᖅᑲᓇᐃᔭᕆᐅᖅᓴᓂᖅ ᐃᖅᑲᓇᐃᔭᕆᐅᖅᓴᓂᕐᒧᑦ ᐱᓕᕆᐊᑦ 

ᐃᓕᓐᓂᐊᕐᓂᖅ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᑦ ᐃᓕᓐᓂᐊᕐᓂᖅ ᐱᓕᕆᐊᒃᓴᖅ ᑭᓴᕐᕕᒃ4 

ᓄᓇᕗᒻᒥ ᐊᕐᓇᓄᑦ ᑎᒍᔭᐅᓯᒪᔪᕝᕕᒃ   ᐃᓕᓐᓂᐊᕌᓂᒐᓱᐊᖕᓂᖅ (ᐅᐸᓗᖓᐃᔭᕐᓂᖅ ᐃᓱᓕᑦᑎᓂᖕᒧᑦ) 

ᖃᓄᐃᑦᑑᓂᖓ ᐱᓕᕆᐊᒃᓴᖅ ᖁᕐᓗᖅᑐᕐᒥ ᐃᓚᕗᑦ ᑐᑦᑕᕐᕕᒋᔭᐅᔪᖅ 

ᐊᓄᓪᓚᒃᓯᖅᑕᐅᓂᖅ ᐃᓱᒪᒃᑯᑦ ᐋᓐᓂᐊᖅᑕᐃᓕᒪᓂᕐᒧᑦ ᐃᓅᓯᓕᕆᔭᐅᓂᖅ ᖃᓄᐃᑦᑑᓂᖓ ᐱᓕᕆᐊᒃᓴᖅ 
  ᓇᖕᒥᓂᖅᓱᕐᓂᖅ ᐊᒻᒪ ᐊᓂᒍᐃᓇᓱᐊᕐᓂᕐᒧᑦ ᒪᒥᓴᕐᓂᖅ ᐊᓄᓪᓚᒃᓯᖅᑕᐅᓂᖅ ᓄᓇᕗᒻᒥᑦ ᒪᒥᓴᖃᑎᒌᖕᓂᖅ ᐃᓕᑦᑎᖃᑎᒌᖕᓂᕐᓗ 

  ᐱᒋᐊᖅᓯᙱᖔᕐᓗᓂ ᖃᓄᐃᓕᐅᕈᑕᐅᔪᓐᓇᖅᑐᑦ ᐃᓕᖅᑯᓯᕆᔭᐅᔪᒃᑯᑦ ᓄᓇᑐᐃᓐᓇᕐᒧ ᐊᐅᓪᓚᕐᓂᖅ 

  ᐃᓅᖃᑎᖃᕈᓐᓇᑦᑎᐊᕐᓂᖅ   ᓴᓇᙳᐊᕐᓂᕐᒧᑦ ᐱᓕᕆᐊᖑᕙᒃᑐᖅ 

     ᐃᓐᓇᒧᑦ ᐃᓅᓯᓕᕆᔭᐅᓂᖅ 

ᐃᓕᖅᑯᓯᕆᔭᐅᔪᒃᑯᑦ ᐃᓐᓇᒧᑦ ᐃᓅᓯᓕᕆᔭᐅᓂᖅ   ᐱᖅᑯᓯᑐᖃᓕᕆᔪᓐᓇᖅᓯᔭᕆᐅᖕᓂᖅ 

  

ᐃᓄᐃᑦ ᐃᓕᖅᑯᓯᑐᖃᕐᒥᒍᑦ ᐊᔪᕈᓐᓃᖅᑕᐅᕙᒃᑐᓄᑦ 

ᐱᓕᕆᐊᖑᔪᖅ   ᒥᖅᓱᕐᓂᕐᒧᑦ ᐱᓕᕆᐊᖑᕙᒃᑐᖅ 

  ᒥᖅᓱᕐᓂᕐᒧᑦ ᐱᓕᕆᐊᖑᕙᒃᑐᖅ   ᐃᓄᐃᑦ ᓂᕿᖏᓐᓂᑦ ᓂᖅᑎᐅᕐᓂᖅ 

  ᓄᓇᑐᐃᓐᓇᕐᒧ ᐊᐅᓪᓚᕐᓂᖅ   

ᐊᖑᓇᓱᒃᑐᓕᕆᓂᕐᒧᑦ ᓴᓇᕐᕈᓯᐅᕐᓂᖅ ᓱᕋᒃᓯᒪᔪᓂᒡᓗ 

ᐋᖅᑭᒃᓯᔪᓐᓇᖅᓯᓂᖅ 

ᐃᓅᓯᓕᕆᓂᒃᑯᑦ ᐋᓐᓂᐊᖅᑕᐃᓕᒪᓂᕐᒧᑦ ᐅᖃᖃᑎᒌᑦᑐᑦ ᐃᓅᓯᓕᕆᓂᒃᑯᑦ ᐋᓐᓂᐊᖅᑕᐃᓕᒪᓂᕐᒧᑦ ᐅᖃᖃᑎᒌᑦᑐᑦ 

 

ᐅᖃᓕᒫᒐᓕᐊᖅᐸᖕᓃᑦ (ᐃᖃᓗᖕᓂᑦ ᐅᖃᓕᒫᒐᖃᕐᕕᐊᓄ) 

ᐱᓕᒻᒪᒃᓴᕐᓂᖅ ᐃᓕᓐᓂᐊᕐᓂᐅᓯᓐᓈᑦ ᐃᖅᑲᓇᐃᔭᕆᐅᖅᓴᓂᖅ ᐃᖅᑲᓇᐃᔭᕆᐅᖅᓴᓂᕐᒧᑦ ᐱᓕᕆᐊᑦ 

ᐃᖅᑲᓇᐃᔭᕆᐅᖅᓴᓂᖅ ᓴᓇᔪᓕᕆᓂᕐᒧᑦ−ᐅᐸᓗᖓᐃᔭᖅᓯᒪᓂᕐᒧᑦ ᐃᑲᔪᖅᑕᐅᓂᖅ ᐅᑭᐅᑭᓗᐊᖅᑐᑦ ᐱᕋᔭᑦᑏᑦ 

  ᐃᖅᑲᓇᐃᔭᕆᐅᖅᓴᓂᕐᒧᑦ ᐱᓕᕆᐊᑦ ᖃᓄᐃᑦᑑᓂᖓ ᐱᓕᕆᐊᒃᓴᖅ 

ᐃᓕᓐᓂᐊᕐᓂᖅ 

ᐃᓕᓐᓂᐊᕌᓂᒐᓱᐊᖕᓂᖅ (ᐅᐸᓗᖓᐃᔭᕐᓂᖅ 

ᐃᓱᓕᑦᑎᓂᖕᒧᑦ) ᐊᓄᓪᓚᒃᓯᖅᑕᐅᓂᖅ ᓄᓇᕗᒻᒥᑦ ᒪᒥᓴᖃᑎᒌᖕᓂᖅ ᐃᓕᑦᑎᖃᑎᒌᖕᓂᕐᓗ 

ᑲᖏᖅᖠᓂᕐᒥ ᒪᒥᓴᕐᕕᒃ   ᐃᒃᐱᖕᓂᐊᓂᐅᔪᓂᒃ ᑲᒪᑦᓯᐊᕐᓂᖅ 

ᖃᓄᐃᑦᑑᓂᖓ ᐱᓕᕆᐊᒃᓴᖅ   ᐋᓐᓂᖅᑎᕆᑦᑕᐃᓕᒪᓂᕐᒧᑦ ᐃᓕᓐᓂᐊᕐᓂᖅ 

ᐊᓄᓪᓚᒃᓯᖅᑕᐅᓂᖅ RU ᑎᒥᐅᑉ ᐅᐃᕆᔾᔪᑎᖏᑦ    ᐃᓱᒪᒃᓴᖅᓯᐅᓚᐅᖅᑐᓂ ᐃᓕᖅᑯᓯᖃᑦᑎᐊᕐᓂᕐᒧᑦ ᐱᓕᕆᐊᖅ 

  ᐃᒥᐊᓗᒻᒧᑦ ᓄᖅᑲᕋᓱᐊᕐᓂᕐᒥᒃ ᐃᑲᔪᖅᑎᒌᖕᓂᖅ (AA)   ᓈᒪᙱᖃᑦᑕᐅᑎᓂᕐᒧᑦ ᐋᖅᑭᒃᓯᒪᓕᖅᑎᑦᑎᓂᖅ 

  

ᐃᓅᖃᑎᖃᑦᑎᐊᕐᓂᖅ ᐊᒻᒪᓗ ᓂᙵᐅᒪᓂᕐᒧᑦ 

ᑲᒪᒋᔭᖃᑦᑎᐊᕐᓂᖅ   ᓂᙵᐅᒪᓗᐊᖅᑕᐃᓕᒪᓂᖅ 

  ᐃᓱᒪᒃᑯᑦ ᐋᓐᓂᐊᖅᑕᐃᓕᒪᓂᕐᒧᑦ ᐃᓅᓯᓕᕆᔭᐅᓂᖅ   ᓲᖑᓴᖃᑦᑕᕐᓂᕐᒥᒃ ᖃᓄᐃᓕᐅᕈᑎᖃᕋᓱᐊᕐᓂᖅ 

  ᐊᖑᑏᑦ ᑲᑐᔾᔨᖃᑎᒌᖏᑦ   ᐋᓐᓂᐊᕈᑎᖃᕐᓂᒧᑦ ᓄᒫᓱᓗᐊᖃᑦᑕᕐᓂᖅ ᖃᓄᖅᑑᕐᓂᕐᓗ 

                                                           
1ᓄᓇᓕᓐᓂ ᐋᖅᑭᐅᒪᑎᑦᑎᓂᕐᒧᑦ ᐱᓕᕆᐊᖅ: ᑖᓐᓇ ᐱᓕᕆᐊᒃᓴᖅ ᐊᒡᒍᖅᑐᖅᓯᒪᐅᖅᑐᖅ 17−ᓄᑦ ᐃᓕᓐᓂᐊᒐᒃᓴᓄᑦ ᐱᕋᔭᖕᓂᒃᑯᑦ ᒪᓕᒐᓂᒡᓘᓃᑦ ᓱᕋᐃᓂᒃᑯᑦ ᑭᓱᐃᑦ ᐱᔾᔪᑕᐅᕙᖕᒪᖔᑕ ᐊᒻᒪ 

ᑎᓴᒪᒃᑲᓐᓃᑦ ᓱᓕ ᐃᓕᓐᓂᐊᒐᒃᓴᐃᑦ ᖁᓄᔪᖕᓂᐊᕐᓂᕐᒥᒃ ᐱᓕᕆᐊᖃᖅᖢᑎᒃ. 
2ᐱᓕᒻᒪᒃᓴᕐᓂᖅ ᐃᓕᓐᓂᐊᕐᓂᐅᓯᓐᓈᑦ: ᐃᓅᖃᑎᖃᕈᓐᓇᑦᑎᐊᕐᓂᖅ ᑐᑭᓯᓇᖅᑐᓂᒃ ᐅᖃᓪᓚᒍᓐᓇᖅᓯᓂᕐᒥᒡᓗ ᐃᓕᓐᓂᐊᕐᓂᖅ ᐊᑲᐅᙱᓕᐅᕈᑎᖃᕐᓗᓂᓗ ᖃᓄᖅᑑᕈᓐᓇᖅᓯᓂᖅ. 
3ᓄᓇᓕᓐᓂ ᓴᓗᒻᒪᖅᓴᐃᔩᑦ: ᐃᖃᓗᖕᓂ ᓄᓇᓕᐸᐅᔭᒃᑯᑦ ᓄᓇᓕᖓᓄᐊᕈᓐᓇᖅᖢᑎᒃ, ᐊᖑᑏᑦ ᐃᓐᓇᐅᓂᖅᓴᐃᑦ ᐱᓕᕆᖃᑕᐅᓲᖑᔪᑦ ᓄᓇᓕᐸᐅᔭᐅᑉ ᑲᔾᔮᕐᓇᖅᓴᐃᔨᖏᓐᓄᑦ ᐊᖅᑯᑎᓂᒃ/ᐊᑐᕆᐊᓂᒃ 

ᓴᓇᓪᓗᑎᒃ, ᐊᖅᑯᑎᒃᑯᑦ/ᐊᑐᕆᐊᒃᑯᑦ ᑎᑎᖅᑲᓕᐅᖅᖢᑎᒃ ᖃᐅᔨᒪᔭᐅᔭᕆᐊᓕᖕᓂᒃ ᐊᒻᒪ ᐊᓯᖏᓐᓂᒃ ᐃᓄᓕᒫᓄᑦ ᑐᕌᖓᔪᓂᒃ ᓴᓇᔪᓕᕆᕙᒃᖢᑎᒃ. 
4ᐱᓕᕆᐊᒃᓴᖅ ᑭᓴᕐᕕᒃ ᐃᖏᕐᕋᑎᑕᐅᕙᒃᖢᓂ ᓄᓇᕗᒻᒥ ᐃᖃᓗᓕᕆᓂᕐᒥᑦ ᐃᓕᓐᓂᐊᖅᑎᑦᑎᓂᒃᑯᓐᓂ, ᑖᓐᓇ ᐱᓇᓱᐊᕈᓯᕐᓄᑦ ᖁᓕᓄᑦ ᒪᕐᕈᖕᓄᓪᓗ (12) ᐃᓕᓐᓂᐊᒐᒃᓴᐅᓲᖅ ᐱᓕᒻᒪᒃᓴᕈᑕᐅᕙᒃᑐᖅ 

ᐃᖅᑲᓇᐃᔭᕈᓐᓇᖅᓯᓂᕐᒧᑦ ᐊᒻᒪᓗ ᐃᒻᒥᒧᑦ ᐊᔪᕈᓐᓃᖅᓴᕐᓂᐅᕙᒃᑭᓪᓗᓂ ᐱᓕᕆᔨᙳᕈᓐᓇᖅᓯᓂᐊᕐᒪᑕ. 

ᐃᓕᖅᑯᓯᕆᔭᐅᔪᒃᑯᑦ ᓴᓇᙳᐊᕐᓂᕐᒧᑦ ᐱᓕᕆᐊᖑᕙᒃᑐᖅ   ᐱᕋᔭᑦᑕᒥᓂᐅᔪᑦ ᐊᑦᑐᖅᑕᐅᓯᒪᓂᖏᑦ 

  ᓄᓇᑐᐃᓐᓇᕐᒧ ᐊᐅᓪᓚᕐᓂᖅ   ᐱᓂᕐᓗᒃᑕᐅᖃᑦᑕᕐᓂᕐᒧᑦ ᒪᒥᓴᕐᓂᖅ ᐅᑭᐅᑭᑦᑐᓄᑦ 

  ᐃᓐᓇᒧᑦ ᐃᓅᓯᓕᕆᔭᐅᓂᖅ   ᐃᓅᖃᑎᖃᕈᓐᓇᑦᑎᐊᕐᓂᖅ 

ᑲᖏᖅᖠᓂᕐᒥ ᒪᒥᓴᕐᕕᒃ (ᑲᔪᓯᔪᖅ) ᐅᑭᐅᓗᐊᖅᑐᑦ ᐱᕋᔭᓲᑦ (ᑲᔪᓯᔪᖅ) 
  ᒥᖅᓱᕐᓂᕐᒧᑦ ᐱᓕᕆᐊᖑᕙᒃᑐᖅ  ᐃᓕᖅᑯᓯᕆᔭᐅᔪᒃᑯᑦ ᓄᓇᑐᐃᓐᓇᕐᒧ ᐊᐅᓪᓚᕐᓂᖅ 

ᐃᓅᓯᓕᕆᓂᒃᑯᑦ ᒥᕐᖑᐃᓯᕐᕕᒻᒥ ᐱᓕᕆᐊᑦ5   

ᐃᓄᐃᑦ ᐃᓕᖅᑯᓯᑐᖃᕐᒥᒍᑦ ᐊᔪᕈᓐᓃᖅᑕᐅᕙᒃᑐᓄᑦ 

ᐱᓕᕆᐊᖑᔪᖅ 

  ᐃᔾᔪᔪᓕᕆᓂᖅ/ᐅᒃᐱᕐᓂᓕᕆᓂᖅ   ᓄᓇᕗᒻᒥ ᐃᓕᓴᐃᔨᙳᖅᓴᓂᕐᒧᑦ ᐱᓕᕆᐊᖅ (ᐃᓄᑐᖃᕐᓄᑦ) 

  ᐱᓕᒻᒪᒃᓴᕐᓂᖅ ᐃᓕᓐᓂᐊᕐᓂᐅᓯᓐᓈᑦ ᐃᓅᓯᓕᕆᓂᒃᑯᑦ ᓴᓇᐅᒐᓕᕆᓃᑦ 

ᐃᖅᑲᓇᐃᔭᕆᐅᖅᓴᓂᖅ ᐊᖁᒋᐅᖅᓴᓂᖅ    ᐃᓅᓯᕐᒥ ᒪᒥᒪᓇᓱᐊᕐᓂᖅ 

  ᐋᓐᓂᖅᑐᓕᕆᓂᖅ   

ᒪᒃᑯᒃᓯᓕᓵᕐᓂᑯᐃᑦ ᐃᓐᓇᕈᖅᐸᓪᓕᐊᓂᕐᒧᑦ 

ᐅᐸᓗᖓᐃᔭᖅᑕᐅᓂᖏᑦ 

  

ᐃᖅᑲᓇᐃᔭᖅᑏᑦ ᐊᑦᑕᓇᖅᑐᓕᕆᓂᕐᒥᑦ ᐊᐅᓚᑦᑎᓂᕐᒧᑦ 

ᑐᑭᓯᒋᐊᕈᑎᒃᓴᑦ ᐋᖅᑭᒃᓯᒪᓂᖓ. ᐃᖅᑲᓇᐃᔭᕆᐅᖅᓴᓂᖅ ᕿᔪᓕᕆᓂᖅ 

ᐃᓕᓐᓂᐊᕐᓂᖅ ᐃᓐᓇᕐᓄᑦ ᐃᓕᓐᓂᐊᒃᑲᓐᓂᕈᒪᔪᓄᑦ ᐱᓕᕆᐊᒃᓴᖅ ᐃᓕᓐᓂᐊᕐᓂᖅ ᖁᕝᕙᓯᖕᓂᖅᓴᒥ ᐃᓕᓐᓂᐊᕐᓂᕐᒥᒃ ᐱᓕᕆᐊᒃᓴᐃᑦ 

  

ᐋᔅᑕᒃ ᐅᖃᓕᒫᕆᐅᖅᓴᓂᖅ ᑎᑎᕋᕆᐅᖅᓴᓂᕐᒧᓪᓗ 

ᐱᓕᕆᐊᒃᓴᖅ    

  

                                                           
5ᒥᕐᖑᐃᓯᕐᕕᖕᒥ ᐱᓕᕆᐊᖅ: ᐊᐅᔭᒃᑯᑦ ᐱᓕᕆᐊᒃᓴᐅᓲᖅ ᓇᐅᑦᑎᖅᓱᖅᑕᐅᙱᓐᓇᕆᐊᖃᙱᑦᑐᓄᑦ ᐃᖅᑲᓇᐃᔭᖅᑐᑎᑐᑦ ᒥᕐᖑᐃᖅᓯᕐᕕᖕᓂᒃ ᓴᓂᖅᐸᒃᖢᑎᒃ ᑭᓱᓂᒡᓗ ᓱᕋᒃᓯᒪᔪᖃᖅᐸᑦ ᓴᓇᔨᐅᕙᒃᖢᑎᒃ 

ᓄᓇᖏᓐᓂ.   

ᐃᓄᐃᑦ ᐃᓕᖅᑯᓯᖏᑦ ᑎᒍᔭᐅᓯᒪᔪᓄᑦ 

ᑎᒍᔭᐅᓯᒪᕝᕕᖕᒥ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᖅᑯᓯᖅᑖᖑᔭᕆᐊᖃᕐᓂᖏᑦ ᐱᓕᕆᐊᒃᓴᐅᖃᑦᑕᖅᑐᓄᑦ ᓯᕗᓪᓕᐅᔾᔭᐅᔭᕆᐊᓕᒃ. 

ᑎᒍᔭᐅᓯᒪᔪᓕᕆᔨᒃᑯᑦ ᐃᑲᔪᖅᓯᖅᐸᒃᐳᑦ ᐱᓕᕆᐊᖃᖅᐸᒃᖢᑎᒡᓗ ᐱᓕᒻᒪᒃᓴᐃᓂᕐᒥᒃ ᐱᖁᔭᓕᐅᕐᓂᕐᒥᒡᓗ ᐃᖅᑲᓇᐃᔭᖅᑎᓄᑦ 

ᐱᓕᕆᔾᔪᑕᐅᖃᑦᑕᕐᓂᐊᕐᒪᑕ. ᐱᓕᕆᐊᒃᓴᖃᕆᕗᖅᑕᐅᖅ ᐃᓕᖅᑯᓯᑐᖃᒃᑯᑦ ᓈᒻᒪᒃᑐᓂᒃ ᐃᖏᕐᕋᑎᑦᑎᕙᖕᓂᕐᒥᒃ 

ᑐᑭᒧᐊᒍᑕᐅᓂᐊᖅᑐᓂᒃ ᑎᒍᔭᐅᓯᒪᔪᓄᑦ. 

ᑕᒪᑐᒪ ᐅᓂᒃᑲᐅᓯᐅᓂᖓ ᐊᒡᒍᖅᑕᐅᔪᖅ ᑎᓴᒪᓄᑦ ᓴᖅᑭᓐᓇᓱᐊᖅᖢᒋᑦ ᐊᔾᔨᒌᙱᑦᑐᑦ ᑲᔪᓯᓂᖃᑦᑎᐊᕐᓂᑰᔪᑦ ᐱᖃᓯᐅᑎᓪᓗᒋᑦ 

ᐃᖅᑲᓇᐃᔭᖅᑏᑦ ᐱᓕᒻᒪᒃᓴᖅᑕᐅᓂᖏᑦ, ᐃᓕᖅᑯᓯᑐᖃᒃᑯᑦ ᐃᓕᓐᓂᐊᒐᒃᓴᕐᓂᒃ, ᐊᒻᒪᓗ ᐱᖁᔭᓕᐅᕐᓂᕐᒥᒃ ᐊᑐᐊᒐᓂᒡᓗ 

ᓴᖅᑭᑦᑎᔭᕆᐊᖃᖅᓯᒪᓪᓗᑎᒃ. 

ᓯᕗᓕᖅᐹᖑᔪᖅ ᓄᑖᖅ ᐃᓚᒋᐊᕈᑎᐅᓚᐅᖅᑐᖅ 2017-18−ᒥ ᓴᖅᑭᑦᑎᓚᐅᖅᓯᒪᖕᒪᑕ ᐃᓄᑐᖃᕐᓂᒃ ᑲᑎᒪᔨᕋᓛᑦ ᑕᐃᔭᐅᓪᓗᑎᒃ 

ᑕᓯᐅᔭᕐᔪᐊᕐᒥ ᒪᒥᓴᕐᕕᒃᓴᒥᒃ ᖃᓄᖅᑑᖅᑏᑦ. 

ᑕᓯᐅᔭᕐᔪᐊᕐᒥ ᒪᒥᓴᕐᕕᒃᓴᒥᒃ ᖃᓄᖅᑑᖅᑏᑦ  

2017-18−ᖑᑎᓪᓗᒍ ᑎᒍᔭᐅᓯᒪᕝᕕᓕᕆᔩᑦ ᑲᑎᒪᔨᕋᓛᓂᒃ ᐱᒋᐊᖅᑎᑦᑎᓚᐅᖅᓯᒪᖕᒪᑕ ᑕᐃᔭᐅᓪᓗᑎᒃ ᑕᓯᐅᔭᖅᔪᐊᒥ ᒪᒥᓴᕐᕕᒃᓴᒥᒃ 

ᖃᓄᖅᑑᖅᑏᑦ. ᑲᑎᒪᔨᕋᓛᑦ ᓯᕗᓪᓕᕐᒥ ᐱᒋᐊᕋᒥᒃ ᕿᒥᕐᕈᔨᐅᓂᐊᓚᐅᖅᑐᑦ ᑎᑎᕋᐅᔭᖅᓯᒪᔪᓂᒃ ᕿᑭᖅᑕᓂ ᒪᒥᓴᕐᓂᕐᒧᑦ 

ᑎᒍᔭᐅᓯᒪᕝᕕᐅᑉ ᐃᒡᓗᕐᔪᐊᒃᓴᖓᓂᒃ. ᐃᓚᓕᐅᑎᓂᖅ ᐃᓄᑐᖃᕐᓂᒃ ᐱᓕᕆᐊᖑᔪᒧᑦ ᐃᒡᓗᕐᔪᐊᒃᓴᒧᑦ ᑲᔪᓯᑎᑦᑎᓂᐅᓂᐊᕐᒪᑦ ᐃᓄᐃᑦ 

ᖃᐅᔨᒪᔭᑐᖃᖏᑎᒍᑦ "ᐃᒡᓗᕐᔪᐊᖅ ᒪᒥᓴᕐᕕᒃ". ᑲᑎᒪᔨᕋᓛᑦ ᑎᑎᕋᐅᔭᖅᓯᒪᔪᓂᒃ ᐃᓕᖅᑯᓯᑐᖃᒃᑯᑦ ᓈᒻᒪᒃᑲᓗᐊᕐᒪᖔᑕ ᒪᒥᓴᕐᓂᕐᒧᓪᓗ 

ᐋᖅᑭᑦᑎᐊᖅᓯᒪᒐᓗᐊᕐᒪᖔᑕ; ᐃᓕᖅᑯᓯᑐᖃᒃᑯᑦ ᖃᓄᖅᑑᕈᑎᒃᓴᓂᒃ ᐱᓕᕆᐊᒃᓴᖃᖅᖢᓂ ᓄᓇᕗᒻᒥ ᑎᒍᔭᐅᓯᒪᔪᓕᕆᕝᕕᖕᓄᑦ. 

ᐱᓕᕆᐊᖓᑦ ᐱᕈᖅᐸᓪᓕᐊᓪᓗᑎᒃ ᑲᑎᒪᔨᕋᓛᑦ ᕿᒥᕐᕈᖃᑦᑕᓕᓚᐅᖅᐳᑦ ᐱᓕᕆᐊᖑᔪᒃᓴᐅᑕᐅᔪᓂᒃ, ᐱᓕᒻᒪᒃᓴᕈᑎᒃᓴᓂᒃ, ᐊᒻᒪᓗ 

ᐱᖁᔭᕐᓂᒃ ᑎᒍᔭᐅᓯᒪᔪᓕᕆᔨᓄᑦ. ᓵᖓᔭᑐᐊᕆᓪᓗᓂᔾᔪᒃ ᑕᓯᐅᔭᖅᔪᐊᒥ ᒪᒥᓴᕐᕕᖕᒥᒃ ᖃᓄᖅᑑᖅᑏᑦ ᐱᓕᕆᐊᕆᓯᒪᔭᖓᓪᓕ 

ᐃᖅᑲᓇᐃᔭᖅᑎᑖᕐᓂᖅ ᓯᕗᓂᒃᓴᒥ ᑎᒍᔭᓯᒪᕝᕕᖕᓄᑦ ᐃᒡᓗᕐᔪᐊᒃᓴᓄᑦ. ᐃᓚᒋᓪᓗᓂᐅᒃ ᑖᓱᒪ ᐱᕈᖅᑎᑦᑎᕙᓪᓕᐊᓂᖅ ᓇᐅᑦᑎᖅᓱᖅᑏᑦ 

ᑐᑭᓯᕚᓪᓕᕈᑎᒃᓴᖏᓐᓂᒃ ᐃᓄᐃᑦ ᐃᓕᖅᑯᓯᖏᓐᓂᒃ ᐱᖅᑯᓯᖏᓐᓂᒡᓗ. 

ᑲᑎᒪᔨᕋᓛᑦ ᐃᓚᖃᖅᑐᑦ ᐊᕐᕕᓂᓕᖕᓂᒃ ᐃᓄᑐᖃᕐᓂᒃ ᑕᒪᐃᓐᓂᒡᓗ ᕿᑭᖅᑖᓗᖕᒥᐅᑕᐅᓪᓗᑎᒃ. ᐊᑐᓂ ᐃᓄᑐᖃᐃᑦ 

ᐱᓕᕆᐊᖃᖅᓯᒪᔪᐃᓐᓇᐅᔪᑦ ᐊᑭᓕᖅᓱᖅᑕᐅᓇᑎᒃ ᐃᖅᑲᓇᐃᔭᖅᖢᑎᒡᓘᓃᑦ ᓄᓇᕗᒻᒥ ᑎᒍᔭᐅᓯᒪᕝᕕᖕᓄᑦ ᐃᒡᓗᕐᔪᐊᖁᑎᖏᓐᓂ. 

ᑲᑎᒪᔨᕋᓛᓃᖃᑕᐅᔪᑦ ᐊᑐᓂ ᐅᖃᖅᑎᐅᖃᑦᑕᓚᐅᖅᐳᑦ ᑎᒍᔭᐅᓯᒪᔪᓄᑦ ᐊᒻᒪ ᐊᓂᓯᒪᓕᖅᑐᓅᒐᓗᐊᖅ, ᐃᓕᓴᕆᓪᓗᓂᒋᑦ 

ᓈᒻᒪᙱᓕᐅᕈᑎᓄᑦ ᑲᑕᒃᓴᕋᐃᑦᑑᓂᖏᓐᓂᒃ ᓄᓇᕗᒻᒥᐅᑦ ᐃᓄᖁᑎᖏᓐᓂ. 

ᑭᒡᒐᖅᑐᐃᔪᓂᒃ ᑕᓯᐅᔭᖅᔪᐊᕐᒥ ᒪᒥᓴᕐᕕᒃᓴᒥᒃ ᖃᓄᖅᑑᖅᑏᑦ ᓂᐅᕐᕈᓚᐅᖅᓯᒪᔪᑦ ᑲᖏᖅᖠᓂᕐᒥ ᒪᒥᓴᕐᕕᖕᒧᑦ ᔫᓂ 12-14, 2017−ᒥ. 

ᑲᑎᒪᔨᕋᓛᑦ ᑲᑎᒪᖃᑎᖃᓚᐅᖅᓯᒪᔪᑦ ᐃᖅᑲᓇᐃᔭᖅᑎᖏᓐᓂᒃ, ᐃᓄᑐᖃᕐᓂᒡᓗ ᐅᖃᐅᓯᖃᖅᖢᑎᒃ ᖃᓄᐃᑦᑐᓂᒃ 

ᐱᒋᐊᖅᑎᑦᑎᓯᒪᖕᒪᖔᑕ ᒪᒥᓴᕐᕕᖕᒦᑦᑐᓄᑦ.  

ᕿᓚᒥᐅᒐᓗᐊᖅ ᒪᒃᐲᖓᓕᓚᐅᖅᓯᒪᑎᓪᓗᒍ ᑲᖏᖅᖠᓂᕐᒥ ᒪᒥᓴᕐᕕᒃ ᓄᓇᓕᖕᓂ ᐱᓇᓱᐊᕐᕕᒐᓴᖕᓄᑦ ᑎᒥᐅᔪᓄᓪᓗ 

ᐃᓚᓕᐅᖅᑲᑦᑕᖅᓯᒪᖕᒪᑦ ᐱᓕᕆᖃᑎᒌᖕᓂᒃᑯᑦ ᑕᒪᓐᓇᓗ ᓴᙱᔫᓪᓗᓂ ᑲᖏᖅᖠᓂᐅᑉ ᓄᓇᖓᓄᑦ ᐃᓚᓕᐅᑎᓯᒪᔪᖅ. 

ᑲᑎᒪᔾᔪᑎᒋᔭᖏᑦ ᐅᖃᐅᓯᐅᓚᐅᖅᑐᓪᓕ ᑭᓱᐃᑦ ᑲᔪᓯᓂᖃᑦᑎᐊᓚᐅᕐᒪᖔᑕ ᐊᒻᒪᓗ ᑭᓱᐃᑦ ᒪᑭᑕᒃᓴᐅᓚᐅᙱᒻᒪᖔᑕ 

ᐱᓕᕆᐊᖑᒡᒐᖅᑐᓪᓗ ᒪᒥᓴᕐᕕᖕᒥ ᐊᒃᓱᕈᕈᑎᒋᔭᐅᓯᒪᔪᓂᒡᓗ ᐅᖃᐅᓯᖃᓚᐅᖅᓯᒪᔪᑦ. ᑐᑭᓯᔭᐅᔪᓂᒡᓕ ᑐᓴᖅᑕᐅᓪᓗᐊᑕᖅᑐᑦ 

ᐱᒻᒪᕆᐅᒋᔭᐅᓪᓗᑎᒃ ᕿᒥᕐᕈᔭᕆᐊᓖᑦ: ᒪᑭᒪᔾᔪᑎᑦ, ᐃᖅᑲᓇᐃᔭᖅᑎᓕᕆᓂᖅ, ᐱᖁᔭᓕᐅᕐᓂᖅ, ᐊᒻᒪ ᐱᓕᕆᐊᒃᓴᓂᒃ ᓴᖅᑭᑦᑎᓂᖅ. 

ᑲᑎᒪᓂᐅᓚᐅᖅᑐᖅ ᑖᓐᓇ ᑐᓴᕐᕕᐅᒃᑲᓐᓂᕈᓐᓇᖅᑐᖅ 2017−ᒥ ᐅᓂᒃᑳᓕᐊᖑᓚᐅᖅᑐᖅ ᑕᓯᐅᔭᖅᔪᐊᒥ ᒪᒥᓴᕐᕕᒃᓴᒥᒃ ᖃᓄᖅᑑᖅᑏᑦ 

− ᑕᑯᔭᖅᑐᕐᓂᖅ ᑲᖏᖅᖠᓂᕐᒥ ᒪᒥᓴᕐᕕᖕᒧᑦ. 

ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᓂᖏᑦ  

ᐱᓕᒻᒪᒃᓴᕐᓂᖅ ᒪᑭᔾᔪᑕᐅᓇᔭᖅᑐᖅ ᑎᒍᔭᐅᓯᒪᕝᕕᓕᕆᔪᓂ ᐃᑲᔫᑎᖃᕐᓂᐊᕈᓂ ᖁᕝᕙᖅᓴᖅᑕᐅᓂᖓ ᐃᓄᐃᑦ ᖃᐅᔨᒪᔭᑐᖃᖏᑦ 

ᐊᑐᐊᒐᐅᓂᐊᕐᓗᓂ. ᑎᒍᔭᐅᓯᒪᕝᕕᖕᒥ ᐃᓕᓐᓂᐊᖅᑎᑦᑎᓂᖅ ᐱᓕᒻᒪᒃᓴᕐᓂᕐᒧᑦ − ᐊᔪᙱᔾᔪᑎᑖᕐᓂᖅ ᑕᐅᑐᖃᑦᑕᕐᓂᒃᑯᑦ, 

ᐅᖃᐅᔾᔪᖅᑕᐅᓂᒃᑯᑦ, ᐱᓕᕆᓂᒃᑯᑦ, ᐊᒻᒪ ᐱᓇᔪᖕᓂᒃᑯᑦ.  

ᑎᒍᔭᐅᓯᒪᔪᓕᕆᓂᕐᒥᒃ ᐱᓕᕆᐊᓖᑦ ᑐᕌᒐᕆᔭᖓᑕ ᐃᓚᒋᖕᒪᒍ ᐃᖅᑲᓇᐃᔭᖅᑏᑦ ᐱᓕᒻᒪᒃᓴᖅᑕᐅᓂᖏᑦ: ᖁᕝᕙᖅᓴᐃᓗᓂ ᐊᒻᒪ 

ᐃᑲᔪᖅᓯᕐᓗᓂ ᓄᓇᕗᒻᒥᐅᑦ ᐃᓄᖁᑎᖏᓐᓂᒃ. 2017-18−ᒥ ᑎᒍᔭᐅᓯᒪᕝᕕᓕᕆᔩᑦ ᓯᕗᓂᒃᓴᒧᑦ ᐱᓕᕇᓐᓇᕐᒪᑕ ᐃᑲᔪᖅᓯᖅᖢᑎᒃ 

ᐱᓕᒻᒪᒃᓴᕐᓂᕐᒥᒃ ᐊᒻᒪ ᑲᔪᖏᖅᓴᖅᑕᐅᓂᒃᑯᑦ ᐃᖅᑲᓇᐃᔭᖅᑎᐅᔪᑦ ᑲᒪᔪᓐᓇᖅᓯᔾᔪᑎᒃᓴᖏᓐᓂᒃ ᐊᒻᒪ ᐊᐅᓚᑦᑎᔨᐅᔪᓐᓇᖅᓯᓂᕐᒧᑦ 

ᑐᕌᖓᔪᓂᒃ ᐱᓕᕆᐊᖃᖅᖢᑎᒃ. ᐱᓕᒻᒪᒃᓴᖅᑕᐅᓂᖅ ᓵᙵᔭᖃᓪᓗᐊᑕᖅᑐᐃᑦ ᓇᐅᑦᑎᖅᓱᕐᓂᕐᒥᒃ/ 

ᐊᑦᑕᕐᓇᖅᑐᒧᐊᖅᑎᑦᑎᑕᐃᓕᒪᓂᕐᒧᑦ ᑖᒃᑯᐊ ᐱᓕᕆᔨᙳᖅᑐᑦ ᐃᒻᒥᓂᒃ ᐅᒃᐱᕆᓗᑎᒃ ᐱᓕᕆᔪᓐᓇᕐᓂᐊᕐᒪᑕ ᑲᒪᒋᔭᕆᐊᓕᖕᒥᓂᒃ. 

ᐊᒡᒍᖅᑐᖅᑕᐅᓪᓗᑎᒃ ᐱᓕᒻᒪᒃᓴᕐᓂᐅᖃᑦᑕᓚᐅᖅᑐᑦ ᐃᖅᑲᓇᐃᔭᖅᑎᓄᑦ (ᐃᖅᑲᓇᐃᔭᐃᓐᓇᖅᑐᓄᑦ, ᐃᖅᑲᓇᐃᔭᓚᐅᑲᒃᑐᓄᑦ, ᐊᒻᒪ 

ᐃᓇᖏᖅᓯᓯᒪᓲᓄᑦ) ᓄᓇᕗᒻᒥ ᐃᓕᖅᑯᓯᕆᔭᐅᔪᖅ ᐃᓕᓐᓂᐊᖅᑎᑦᑎᔾᔪᑕᐅᕙᒃᑐᓪᓗ ᐃᓕᖅᑯᓯᕆᔭᐅᓇᓱᐊᖅᖢᑎᒃ. 

 

 

 

 

 

 

 



16 

 

ᑎᒍᔭᐅᓯᒪᔪᓕᕆᔨᒃᑯᑦ ᒪᒥᓴᕐᓂᒃᑯᑦ ᐃᓕᓐᓂᐊᖃᑎᒌᖕᓂᖅ: ᓄᓇᕗᒻᒥᑦ ᒪᒥᓴᖃᑎᒌᖕᓂᖅ ᐃᓕᑦᑎᖃᑎᒌᖕᓂᕐᓗ (ᐃᓕᓐᓂᐊᒐᖅ 1 ᐊᒻᒪ 2) 

ᑭᓲᓂᖓ 

ᓯᕗᓪᓖᒃ ᒪᕐᕈᒃ ᐃᓕᓐᓂᐊᒐᐅᓂᐊᖅᑐᑦ ᓵᖓᔭᖃᕐᓂᐊᖅᑐᑦ ᐅᖃᖃᑎᒌᒍᓐᓇᕐᓂᕐᒥᒃ ᐊᒻᒪᓗ ᐊᑕᐅᓯᕐᒥ 

ᐃᓅᖃᑎᖃᐃᓐᓇᕈᓐᓇᕐᓂᕐᒥᒃ ᑎᒍᔭᐅᓯᒪᖃᑎᒋᔭᒥ. ᐃᖅᑲᓇᐃᔭᖅᑎᖏᑦ ᐊᔪᙱᔾᔪᑎᑖᓲᖑᔪᑦ ᐊᐱᖅᓱᕈᓐᓇᖅᓯᓪᓗᑎᒃ, 

ᐃᓅᓯᓕᕆᔪᓐᓇᖅᓯᓪᓗᑎᒃ, ᐃᒡᓗᕐᔪᐊᒥ ᐃᑲᔫᑎᒃᓴᓂᒃ ᐊᑐᐃᓐᓇᕈᖅᑎᑦᑎᔪᓐᓇᖅᓯᓗᑎᒃ ᐊᒻᒪ ᐃᑲᔪᕐᓗᑎᒃ, ᖃᓄᕐᓗ 

ᐃᖢᐊᖅᓴᐃᓂᕐᒧᑦ ᑲᒪᔭᕆᐊᓖᑦ ᐱᓕᕆᔪᓐᓇᖅᓯᓗᒋᑦ. ᐱᓕᒻᒪᒃᓴᖅᑎᑦᑎᓂᖅ ᐃᓕᖅᑯᓯᑐᖃᒃᑯᑦ ᐱᖅᑯᓯᓕᕆᓂᒃᑯᓪᓗ ᒪᓕᒃᑐᖅ ᐊᒻᒪ 

ᑖᒃᑯᐊ ᐃᓕᓐᓂᐊᒐᐃᑦ ᐱᐅᓯᕆᔭᐅᔪᓂᒃ ᐊᐅᓚᑦᑎᓂᕐᒥᒃ ᐃᓕᓐᓂᐊᒐᐃᑦ ᑲᑎᑕᐅᓂᐊᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐃᓚᖃᕐᓗᑎᒃ. ᑕᐃᒪᐃᓕᖓᔾᔪᑎᖃᖅᑐᖅ ᓄᓇᑖᖃᑕᐅᓯᒪᔪᑦ ᐃᖅᑲᓇᐃᔭᖅᑏᑦ ᐊᒻᒪ ᑎᒍᔭᐅᓯᒪᔪᑦ ᖃᐅᔨᑲᐅᑎᒋᔪᓐᓇᕐᓂᐊᕐᒪᑕ 

ᐊᒻᒪ ᐊᒃᑐᐊᓂᖃᑲᐅᑎᒋᓗᑎᒃ ᐸᕐᓇᐅᑎᐅᔪᓂᒃ ᐱᓕᕆᐊᖑᓕᒑᔪᓂᒡᓘᓃᑦ. ᐃᓕᓐᓂᐊᒐᖅ 1 ᐱᓕᕆᐊᖃᖅᑐᖅ 

ᐃᓅᖃᑎᖃᑦᑎᐊᕋᓱᖕᓂᕐᒥᒃ ᐊᒻᒪ ᖃᓄᖅ ᓈᒻᒪᙱᓕᐅᕈᑎᓄᐊᖅᑕᐃᓕᒪᓂᕐᒥᒃ. ᐃᓕᓐᓂᐊᒐᖅ 2 ᓯᕗᓪᓕᕐᒥ ᑲᔪᓯᒋᐊᕐᓂᐅᕗᖅ 

ᑲᒪᒋᔭᖃᕐᓂᕐᒧᑦ ᐊᔪᙱᔾᔪᑎᓂᒃ ᐊᒻᒪ ᐸᕐᓇᒍᓐᓇᕐᓂᕐᒥᒃ ᖃᓄᖅ ᑎᒍᔭᐅᓯᒪᖃᑎᒋᔭᒥ ᐃᓅᖃᑎᖃᑦᑎᐊᕐᓂᕐᒥᒃ ᓲᖃᐃᒻᒪ 

ᐱᑦᑎᐊᙱᓕᕋᓗᐊᕈᑎᒃ/ᐱᓂᕐᓗᒍᑎᖃᕋᓗᐊᕈᑎᒃ ᐃᒻᒥᓂᒃ ᐃᓕᓴᕆᑲᐅᑎᒋᔪᓐᓇᖏᓐᓂᖏᓐᓄᑦ ᓱᕐᕋᖕᓇᖅᑐᓂᒃ ᑎᒥᖓ 

ᐅᐃᕆᔾᔪᑎᖃᕐᓂᑰᑐᐊᖅᐸᑦ, ᐃᒡᓕᐊᖑᑎᓪᓗᒍ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᓐᓂᖅᐸᑦ, ᐅᕝᕙᓘᓃᑦ ᑭᓱᒧᑦ 

ᐋᓐᓂᖅᑕᐅᓚᐅᖅᓯᒪᔪᕕᓂᐅᓗᓂ (ᑎᒥᒃᑯᑦ ᐃᓱᒪᒃᑯᓪᓘᓃᑦ). 

ᖃᓄᖅ ᐃᓄᐃᑦ 

ᖃᐅᔨᒪᔭᑐᖃᖏᑦ 

ᐃᓂᓪᓚᒃᓯᒪᓂᐊᖅᐸᑦ 

ᐃᖅᑲᓇᐃᔭᖅᑏᑦ ᑐᓴᐅᒪᖃᑦᑕᐅᑎᓂᕐᒥᒃ ᑲᒪᔾᔪᓯᕐᓂᒡᓗ ᐃᓕᖅᑯᓯᐅᔭᕆᐊᓕᖕᓂᒃ ᐊᔪᕈᓐᓃᓲᖑᔪᑦ ᑲᔪᖏᖅᓴᐃᔨᒧᑦ ᐃᑲᔪᖅᑕᐅᓪᓗᑎᒃ 

ᐱᓕᕆᕙᓪᓕᐊᓂᒃᑯᓪᓗ, (ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᓂᖅ), ᐃᖅᑲᓇᐃᔭᖅᑏᑦ ᐊᔪᕈᓐᓃᖅᓴᖃᑦᑕᖅᑐᑦ ᓈᒻᒪᙱᓕᐅᕈᑎᖃᖅᑎᓪᓗᒍ 

ᖃᓄᖅ ᐊᐅᓚᑦᑎᑦᑎᐊᕆᐊᖃᕐᒪᖔᑕ ᐊᒃᓱᕈᕐᓇᖅᑐᒃᑰᖃᑦᑕᕐᓂᕐᒧᓪᓗ ᐱᓕᕆᓪᓗᑎᒃ ᖃᓅᔪᓐᓇᕋᔭᕐᒪᖔᑕ 

(ᐱᓕᕆᖃᑎᒌᖕᓂᖅ/ᐃᑲᔪᖃᑎᒌᖕᓂᖅ), ᖃᐅᔨᒪᓂᖅᑖᓲᖑᔪᑦ ᖃᓄᖅ ᐊᑲᐅᔪᒃᑯᑦ ᐱᓕᕆᖃᑎᒌᒍᓐᓇᕐᓂᕐᒥᒃ 

ᐃᓅᖃᑎᒌᒍᓐᓇᕐᓂᕐᒥᒡᓗ ᑎᒍᔭᐅᓯᒪᔪᓂᒃ (ᐃᓅᖃᑎᒌᑦᓯᐊᕐᓂᖅ), ᐃᖅᑲᓇᐃᔭᖅᑏᑦ ᐅᓪᓗᓄᑦ ᑎᓴᒪᓄᑦ ᑲᑎᙵᓪᓗᑎᒃ ᐃᒻᒥᓄᑦ 

ᐅᖃᖃᑎᒌᕈᓘᔭᖅᐸᒃᑐᑦ ᑭᓱᓂᒡᓗ ᐅᓂᒃᑲᐅᓯᕐᓂᒡᓘᓃᑦ ᑕᐅᖅᓰᖃᑦᑕᐅᑎᓪᓗᑎᒃ (ᑐᙵᓇᕐᓂᖅ).  

ᐱᓕᒻᒪᒃᓴᕐᓂᖅ ᐃᓕᓐᓂᐊᕐᓂᐅᓯᓐᓈᑦ (ᐃᓕᓐᓂᐊᒐᖅ 3) 

ᑭᓲᓂᖓ 

ᐱᖓᓱᒋᔭᖓᓪᓕ ᐃᓕᓐᓂᐊᒐᐅᑉ ᐋᖅᑭᒃᓯᒪᓂᖓᒍᑦ ᐃᖅᑲᓇᐃᔭᖅᑎᓄᑦ ᑕᒪᒃᑯᐊ ᖃᐅᔨᔾᔪᑎᒋᔭᑎᒃ ᐃᓕᓐᓂᐊᒐᖅ 1 ᐊᒻᒪ 2 

ᑎᒍᔭᐅᓯᒪᔪᓄᑦ ᐃᓄᓕᕆᔭᕆᐊᖃᓲᒥᓄᓪᓗ ᐅᓂᒃᑲᐅᓯᕆᓗᒋᑦ. ᐃᖅᑲᓇᐃᔭᖅᑏᑦ ᐃᓕᓴᐃᔨᙳᓚᐅᑲᒍᓐᓇᓲᑦ ᐊᔪᕆᖅᓲᔾᔨᓪᓗᑎᒃ 

ᑎᒍᔭᐅᓯᒪᔪᓄᑦ ᖃᓄᖅ ᐃᓅᖃᑎᖃᑦᑎᐊᕐᓃᑦ ᐱᕈᑦᑎᐊᕈᓐᓇᕐᒪᖔᑕ ᑐᑭᓯᐅᒪᖃᑎᒌᖕᓂᒃᑯᑦ ᐅᖃᖃᑎᒌᑦᑎᐊᖅᐸᒡᓗᓂ ᐊᒻᒪ 

ᐊᑲᐅᙱᓕᐅᕈᑎᖃᓕᕌᖓᑦ ᖃᓄᖅᑑᖃᑎᒌᒍᓐᓇᖅᓯᓂᕐᒥᒃ ᐋᖅᑭᖁᔨᓂᕐᒧᑦ. ᓄᑖᑦ ᐃᓕᓐᓂᐊᒐᒃᓴᐃᑦ ᐱᓕᒻᒪᒃᓴᕈᑎᒃᓴᐃᓪᓗ 

ᐃᓚᔭᐅᕙᓪᓕᐊᖏᓐᓇᖃᑦᑕᖅᑐᑦ 8−ᖑᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᖔᖅᐸᒃᖢᑎᒃ. 

ᖃᓄᖅ ᐃᓄᐃᑦ 

ᖃᐅᔨᒪᔭᑐᖃᖏᑦ 

ᐃᓂᓪᓚᒃᓯᒪᓂᐊᖅᐸᑦ 

ᐃᖅᑲᓇᐃᔭᖅᑏᑦ ᑐᑭᒧᐊᒍᑎᒃᓴᓂᒃ ᐃᓕᓐᓂᐊᖅᑎᑦᑎᓲᑦ ᑎᒍᔭᐅᓯᒪᔪᓄᑦ ᖃᓄᖅ ᐃᓅᖃᑎᖃᑦᑎᐊᕈᓐᓇᕐᒪᖔᖅ ᐱᐅᔪᒃᑯᓪᓗ 

ᑎᒍᔭᐅᓯᒪᖃᑎᒋᔭᒥ ᓇᔪᖃᑎᖃᑦᑎᐊᕐᓂᕐᒥᒃ (ᐃᓅᖃᑎᒌᑦᓯᐊᕐᓂᖅ), ᐃᖅᑲᓇᐃᔭᖅᑏᑦ ᑎᒍᔭᐅᓯᒪᔪᓪᓗ ᐃᒻᒥᓂᒃ ᐅᓂᒃᑲᐅᓯᕆᓪᓗᑎᒃ 

ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᒃᑐᐊᔭᐅᓂᕆᔭᒥᓂᒃ ᑕᒪᒃᑯᐊᓗ ᑲᒪᔾᔪᓯᐅᔭᕆᐊᓖᑦ (ᑐᙵᓇᕐᓂᖅ), ᐃᖅᑲᓇᐃᔭᖅᑏᑦ 

ᐊᔪᕈᓐᓃᕈᑎᒋᔭᒥᓂᒃ ᑕᑯᖅᑯᔾᔨᓪᓗᑎᒃ ᐊᔪᕆᖅᓲᔾᔨᔪᓐᓇᖅᓯᓲᑦ ᐃᓕᓐᓂᐊᒐᖅ 1 ᐊᒻᒪ 2−ᒥ ᑎᒍᔭᐅᓯᒪᔪᓄᑦ 

(ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᓂᖅ), ᐃᖅᑲᓇᐃᔭᖅᑏᑦ ᑎᒍᔭᐅᓯᒪᔪᓪᓗ ᐃᒻᒥᓂᒃ ᐃᑲᔪᖅᑎᕙᒌᒃᖢᑎᒃ ᐸᕐᓇᓲᖑᔪᑦ ᑎᒍᔭᐅᓯᒪᓵᖅᑐᖅ 

ᓄᓇᓕᖕᓄᑦ ᐅᑎᕐᓂᐊᓕᕐᓂᖓᓄᑦ ᐅᐸᓗᖓᐃᔭᖅᑕᐅᓕᖅᖢᑎᒃ (ᐱᓕᕆᖃᑎᒌᖕᓂᖅ/ᐃᑲᔪᖃᑎᒌᖕᓂᖅ). 

ᐃᓱᒪᔮᖅᑐᓕᕆᓂᖅ ᐃᖢᐊᖅᓴᐅᑎᒋᓪᓗᒍ ᐅᑭᐅᖅᑕᖅᑐᕐᒥᐅᑦ ᐃᓄᖁᑎᖏᓐᓄᑦ 

ᑭᓲᓂᖓ 

ᐅᓪᓗᕐᓄᑦ ᐱᖓᓱᓄᑦ ᐃᓕᓐᓂᐊᒐᐅᔪᖅ ᐃᓕᓴᕆᔭᐅᔾᔪᑎᑖᕐᓇᖅᖢᓂ ᐱᐊᓂᑎᓪᓗᒍ, ᐃᓱᒪᔮᖅᑐᓕᕆᓂᖅ ᐃᖢᐊᖅᓴᐅᑎᒋᓪᓗᒍ 

ᐅᑭᐅᖅᑕᖅᑐᕐᒥᐅᑦ ᐃᓄᖁᑎᖏᓐᓄᑦ ᐅᐸᓗᖓᐃᕈᑎᑦᑎᐊᕙᐅᔪᖅ ᐃᖅᑲᓇᐃᔭᖅᑏᑦ ᑎᒍᔭᐅᓯᒪᔪᓂᒃ ᐃᑲᔪᕈᓐᓇᖅᓯᖃᑦᑕᕐᒪᑕ 

ᐃᓱᒪᔮᕐᓂᒃᑯᑦ ᐊᔪᕐᓇᖅᑐᖅᓯᐅᕈᑕᐅᔪᓂᒃ ᐊᒃᓱᕉᓴᒍᑕᐅᔪᓂᒡᓗ ᐊᒻᒪ ᑕᐃᒪ ᐃᑲᔪᕈᑎᒃᓴᐅᓂᐊᖅᑐᑦ ᐊᑯᓂᐅᔪᒧᑦ 

ᒪᓂᒍᖅᑎᓯᒪᔭᕆᐊᖃᓕᖅᖢᒋᑦ. ᐃᓱᒪᔮᖅᑐᓕᕆᓂᖅ ᐃᖢᐊᖅᓴᐅᑎᒋᓪᓗᒍ ᐅᑭᐅᖅᑕᖅᑐᕐᒥᐅᑦ ᐃᓄᖁᑎᖏᓐᓄᑦ 

ᐋᖅᑭᒃᓱᖅᑕᐅᓚᐅᖅᓯᒪᔪᖅ ᓄᓇᕗᒻᒥᐅᓄᑦ, ᓄᓇᑦᓯᐊᕐᒥᐅᓄᑦ ᐊᒻᒪ ᔫᑳᓐᒥᐅᑕᓄᑦ ᐃᓕᓐᓂᐊᖅᑎᑦᑎᔾᔪᑎᒃᓴᓕᐊᖑᓪᓗᓂ 

ᐅᑭᐅᖅᑕᖅᑐᒥᐅᓂᒃ ᑲᒪᓂᕐᒧᑦ. ᖄᒃᑲᓐᓂᐊᒍᑦᑕᐅᖅ ᐃᓱᒪᓕᕆᓂᐅᑉ ᐃᖢᐊᖅᓴᐃᓂᕐᒥᒃ, ᑕᒪᓐᓇ ᐃᓕᓐᓂᐊᒐᐅᔪᖅ ᑭᐅᒪᓇᓱᐊᖅᐳᖅ 

ᐊᒃᓱᕈᕐᓇᖅᑐᒃᑰᕐᓇᖅᑐᓂᒃ ᐅᖓᓯᒃᑐᕐᒥᐅᑕᐅᓂᕐᒧᑦ, ᐅᑭᐅᑉ ᐃᓗᐊᓂ ᐃᓚᐃᓐᓇᖓᓂᒃ (ᓲᕐᓗ ᐅᐱᕐᖔᖅ, ᐅᑭᐅᖅ....) 

ᐋᓐᓂᐊᕈᑎᖃᕐᓂᖅ, ᐋᓐᓂᕈᑕᐅᔪᕕᓃᑦ ᓄᒃᑎᖅᑕᐅᔭᕆᐊᖃᒃᓂᑰᓂᕐᒧᑦ ᓄᓇᑐᖃᕕᓂᕐᒥ ᐊᒻᒪᓗ ᐊᖏᕐᕋᒥ ᕿᒪᐃᓪᓗᑎᒃ 

ᐃᓕᓐᓂᐊᕆᐊᕆᐊᖃᖃᑦᑕᓚᐅᖅᓯᒪᓂᕐᒧᑦ. 

ᖃᓄᖅ ᐃᓄᐃᑦ 

ᖃᐅᔨᒪᔭᑐᖃᖏᑦ 

ᐃᓂᓪᓚᒃᓯᒪᓂᐊᖅᐸᑦ 

ᐅᖃᓪᓚᑦᑎᐊᕈᓐᓇᕐᓂᖅ ᑐᑭᓯᓇᖅᑐᒥᒃ ᖃᓄᐃᔾᔪᑎᖃᕐᓂᕐᒧᑦ ᐊᒃᓱᕉᓴᒃᑐᖃᖅᑎᓪᓗᒍ (ᐃᓅᖃᑎᒌᑦᓯᐊᕐᓂᖅ), ᐃᓱᒪᔮᖅᑐᖃᖅᑎᓪᓗᒍ 

ᐃᑲᔪᕐᓂᖅ ᑎᒍᔭᐅᓯᒪᔪᓂᒃ ᐃᓄᓕᕆᔭᐅᔭᖅᑐᖅᓯᒪᔪᓂᒡᓗ (ᐱᔨᑦᓯᕐᓂᖅ), ᐃᖅᑲᓇᐃᔭᖅᑎᐅᔪᑦ ᖃᓄᖅ ᐱᓯᑎᐅᒃᑲᓐᓂᕈᓐᓇᕐᒪᖔᑕ 

ᐊᔾᔨᐅᙱᑦᑐᓂᒃ ᐃᑲᔪᕈᓯᕐᓂᒃ ᓄᓇᓕᖕᓂ ᐅᑭᐅᖅᑕᖅᑐᒥᐅᑦ ᐃᑲᔪᕈᓯᖏᓐᓂᒃ ᐊᑐᕐᓗᑎᒃ (ᖃᓄᖅᑑᕐᓂᖅ). 

ᐃᓄᐃᑦ ᐃᓕᖅᑯᓯᖏᑕ ᐱᖅᑯᓯᖏᓐᓂᒃ ᐃᓕᓐᓂᐊᖅᑎᑕᐅᓂᖅ 

ᑭᓲᓂᖓ 

ᐅᑭᐅᖅ 2016-17−ᖑᑎᓪᓗᒍ, ᑎᒍᔭᐅᓯᒪᔪᓕᕆᔨᒃᑯᑦ ᑲᔪᓯᔾᔪᑎᖃᓚᐅᖅᐳᑦ ᕿᓂᖅᓴᖅᖢᑎᒃ ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᑦ 

ᐃᓂᓪᓚᒃᑎᑕᐅᓇᔭᕐᒪᖔᑕ ᐃᖅᑲᓇᐃᔭᖅᑎᙳᓵᖅᑐᑦ ᐃᓕᓐᓂᐊᖅᑎᑕᐅᔾᔪᑎᒃᓴᖏᓐᓄᑦ, ᓄᓇᑖᖃᑕᐅᓯᒪᙱᑦᑐᓄᑦ 

ᐃᖅᑲᓇᐃᔭᖅᑐᓄᑦ, ᐊᒻᒪᓗ ᓄᓇᑖᖃᑕᐅᓯᒪᔪᓅᒐᓗᐊᖅ ᖃᐅᔨᕚᓪᓕᕈᒪᔪᓄᑦ ᐃᓕᓐᓂᐊᒐᒃᓴᒥᒃ. ᑐᕌᒐᕆᔭᐅᔪᖅ ᐃᓕᖅᑯᓯᑐᖃᐃᑦ 

ᐱᖅᑯᓯᖏᓐᓂᒃ ᐱᓕᒻᒪᒃᓴᐅᑎᖃᕐᓂᖅ ᑐᑭᓯᐅᒪᓂᖅᑖᖅᑎᑦᑎᓇᓱᐊᕐᓂᕐᒧᑦ ᐃᒃᐱᒍᓱᖕᓂᖃᑦᑎᐊᕐᓂᕐᒧᓪᓗ ᐃᓄᐃᑦ 

ᐃᓕᖅᑯᓯᕆᕙᒃᑕᖏᓐᓂᒃ, ᐱᖅᑯᓯᑐᖃᕐᓂᒃ, ᐃᑦᑕᕐᓂᓴᓂᒃ, ᐊᒻᒪᓗ ᐅᖃᐅᓯᓕᕆᓂᕐᒥᒃ.  

ᖃᓄᖅ ᐃᓄᐃᑦ 

ᖃᐅᔨᒪᔭᑐᖃᖏᑦ 

ᐃᓂᓪᓚᒃᓯᒪᓂᐊᖅᐸᑦ 

ᑐᑭᓯᐅᒪᓂᖃᕐᓂᒃᑯᑦ ᐃᒃᐱᒍᓱᑦᑎᐊᕐᓂᖅᓴᐅᓂᕐᒥᒃ ᐃᓂᓐᓚᐃᓇᓱᖕᓂᐅᖕᒪᑦ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ (ᐃᓅᖃᑎᒌᑦᓯᐊᕐᓂᖅ), 

ᓄᓇᑖᖃᑕᐅᓯᒪᙱᑦᑐᓪᓗ ᐃᖅᑲᓇᐃᔭᖅᑎᐅᔪᑦ ᐃᑲᔪᖅᓯᖅᑕᐅᕙᒃᖢᑎᒃ ᐃᓚᐅᖃᑕᐅᖁᔭᐅᓪᓗᑎᒃ ᖃᐅᔨᕚᓪᓕᕐᓂᐊᕐᒪᑕ 

ᓄᓇᑖᖃᑕᐅᓯᒪᔪᓂ ᐃᖅᑲᓇᐃᔭᖅᑎᓂᒃ (ᑐᙵᓇᕐᓂᖅ), ᐃᑦᑕᕐᓂᓴᓂᒃ ᑐᓴᖃᑦᑕᕐᓂᖅ ᐃᒻᒪᓂᓴᓂᒃ, ᐱᖅᑯᓯᑐᖃᕐᓂᒃ, ᐊᒻᒪᓗ 

ᐅᖃᐅᓯᓕᕆᓂᕐᒥᒃ (ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᓂᖅ), ᓄᓇᑖᖃᑕᐅᓯᒪᔪᑦ ᑕᑯᖅᑯᔾᔨᔪᓐᓇᖅᖢᑎᒃ ᐃᓕᖅᑯᓯᕐᒥᓂᒃ 

ᐃᓕᓐᓂᐊᕐᕕᓪᓚᑦᑖᑉ ᓯᓚᑖᓂ ᖃᓄᖅ ᐊᔪᙱᓐᓂᖃᕐᒪᖔᕐᒥ ᐅᓂᒃᑲᐅᓯᕆᕙᓪᓕᐊᓯᓐᓈᑦ (ᖃᓄᖅᑑᕐᓂᖅ), ᐃᖅᑲᓇᐃᔭᖅᑎᐅᔪᑦ 

ᖃᐅᔨᒪᓂᖅᑖᓲᖑᔪᑦ ᐃᒃᐱᒍᓱᑦᑎᐊᕐᓂᕐᒥᒃ ᐊᓐᓂᕈᓱᒍᓐᓇᖅᓯᓂᕐᒥᒡᓗ ᓄᓇᐅᑉ ᐊᕙᑎᖓᓂᒃ ᐊᐅᓪᓚᖃᑦᑕᕐᓂᒃᑯᑦ (ᐊᕙᑎᑦᑎᓐᓂ 

ᑲᒪᑦᓯᐊᕐᓂᖅ). 

 

ᐱᓕᒻᒪᒃᓴᕐᓂᒃᑯᑦ ᐊᓯᖏᑦᑕᐅᖅ 

ᖃᐅᔨᒪᓕᖅᑎᑕᐅᒃᑲᓐᓂᕐᓂᖅ 

(ᐃᖅᑲᓇᐃᔭᖅᑏᑦ ᑲᔪᖏᖅᓴᐃᔨᑦ) 

ᐃᓕᓐᓂᐊᕐᓂᐅᑉ ᐃᓚᒋᓪᓗᓂᐅᒃ ᐃᖅᑲᓇᐃᔭᖅᑎᙳᓵᖅᑐᑦ ᐅᓪᓗᓄᑦ ᖁᓕᓄᑦ ᒪᓕᑲᑕᒋᐊᖃᓲᖑᔪᑦ ᐃᑲᕐᕋᖏᓪᓗ 

ᐊᓯᔾᔨᖅᑕᖅᖢᑎᒃ ᑕᒪᐃᓐᓄᑦ ᑐᑦᑕᕐᕕᐅᖅᑳᓲᖑᔪᓄᑦ ᐃᖅᑲᓇᐃᔭᖅᑎᓄᑦ ᓇᐅᑦᑎᖅᓱᖅᑎᙳᕆᐅᖅᑐᓄᑦ 

ᓱᖏᐅᑎᓴᖅᑕᐅᓪᓗᑎᒃ ᐊᐅᓚᑦᑎᔾᔪᓯᕐᓂᒃ ᐃᒡᓗᕐᔪᐊᖁᑎᖓᓂᒡᓗ. (120 ᐃᑲᕐᕋᐃᑦ) 

ᐋᓐᓂᖅᑐᓕᕆᓂᖅ/ᐊᓂᖅᓵᓕᖅᑎᑦᑎᓇᓱᖕᓂᖅ ᐋᓐᓂᖅᑐᓕᕆᓂᕐᒧᑦ ᐊᓂᖅᓵᖅᑎᑦᑎᓇᓱᖕᓂᖕᒧᓪᓗ ᖃᐅᔨᒪᓂᖅᑖᕐᓂᕐᒧᑦ ᐃᓕᓴᕆᔭᐅᔾᔪᑎᑖᕐᓂᖅ. (15 ᐃᑲᕐᕋᐃᑦ) 

ᐃᖅᑲᓇᐃᔭᖅᑏᑦ ᐊᑦᑕᓇᖅᑐᓕᕆᓂᕐᒥᑦ 

ᐊᐅᓚᑦᑎᓂᕐᒧᑦ ᑐᑭᓯᒋᐊᕈᑎᒃᓴᑦ 

ᐋᖅᑭᒃᓯᒪᓂᖓ  

ᐃᓕᓴᕆᔭᐅᔾᔪᑎᑖᖅᑎᑦᑎᓂᖅ ᐃᖅᑲᓇᐃᔭᖅᑏᑦ ᐊᑦᑕᓇᖅᑐᓕᕆᓂᕐᒥᑦ ᐊᐅᓚᑦᑎᓂᕐᒧᑦ ᑐᑭᓯᒋᐊᕈᑎᒃᓴᑦ 

ᐋᖅᑭᒃᓯᒪᓂᖓᓄᑦ (8 ᐃᑲᕐᕋᑦ) 

ᖃᕆᓴᐅᔭᓕᕆᔾᔪᑎᓂᒃ ᓇᐅᑦᑎᖅᓱᕐᕕᖕᒥ 

ᐃᓕᓐᓂᐊᖅᑎᑦᑎᓂᖅ 

ᐱᓕᒻᒪᒃᓴᕐᓂᖅ ᖃᕆᓴᐅᔭᓕᕆᔾᔪᑎᓂᒃ ᑎᒍᔭᐅᓯᒪᕝᕕᖕᒥ ᓇᐅᑦᑎᖅᓱᕐᓂᕐᒧᑦ ᑐᓴᐅᒪᔾᔪᑎᖏᓐᓂᒃ, ᐱᖃᓯᐅᑎᓪᓗᒍ 

ᐅᐸᓗᖓᐃᔭᐃᓂᖅ ᑐᓴᖅᑕᐅᔭᕆᐊᓕᖕᓂᒃ ᑕᒪᒃᑯᐊᓗ ᐅᓂᒃᑲᐅᓯᐅᕈᓐᓇᖅᓯᓗᒋᑦ. (16 ᐃᑲᕐᕋᐃᑦ) 

ᐃᖅᑲᖅᑐᐃᕕᓕᕆᔨᒃᑯᑦ ᐳᑎᔅ ᑲᓚᒻᐱᐊᒥ 

ᐃᓕᓐᓂᐊᒐᖅ 1 

ᐃᖅᑲᖅᑐᐃᕕᓕᕆᔨᒃᑯᑦ ᐳᑎᔅ ᑲᓚᒻᐱᐊᒥ ᐃᓕᓐᓂᐊᖅᑎᑦᑎᓲᑦ ᑕᒪᑐᒥᖓ ᐱᓕᒻᒪᒃᓴᕈᑎᒥᒃ ᖄᖏᓐᓇᖓᒍᑦ 

ᑐᑭᓯᑎᑕᐅᕚᓪᓕᕈᑎᒃᓴᓂᒃ ᓇᐅᑦᑎᖅᓱᖅᑎᓄ, ᒪᓕᒐᓕᕆᓂᒃᑯᑦ, ᐊᒻᒪᓗ ᑐᑭᒧᐊᒍᑎᓕᐊᖑᕙᒃᑐᐃᑦ ᒥᒃᓵᓄᑦ. (30 

ᐃᑲᕐᕋᐃᑦ) 

ᐃᖅᑲᖅᑐᐃᕕᓕᕆᔨᒃᑯᑦ ᐳᑎᔅ ᑲᓚᒻᐱᐊᒥ 

ᐃᓕᓐᓂᐊᒐᖅ 2 

ᐃᖅᑲᖅᑐᐃᕕᓕᕆᔨᒃᑯᑦ ᐳᑎᔅ ᑲᒪᒻᐱᐊᒥ ᐃᓕᓐᓂᐊᖅᑎᑦᑎᓲᑦ ᑕᒪᑐᒥᖓ ᑎᒍᔭᐅᓯᒪᕝᕕᖕᓂ ᓇᐅᑦᑎᖅᓱᖅᑏᑦ 

ᐱᓕᕆᐊᖏᑕ ᐃᓗᓕᖏᓐᓂᒃ ᐱᖃᓯᐅᑎᓪᓗᒍ ᐃᒡᓗᕈᓰᑦ ᕿᒥᕐᕈᔭᐅᓂᖏᑦ, ᓇᐃᓴᐃᓂᖅ, ᐊᒻᒪᓗ ᕿᓂᖅᓴᕐᓂᖅ. 

(30 ᐃᑲᕐᕋᐃᑦ) 

ᐃᖅᑲᖅᑐᐃᕕᓕᕆᔨᒃᑯᑦ ᐳᑎᔅ ᑲᓚᒻᐱᐊᒥ 

ᐃᓕᓐᓂᐊᒐᖅ 3 

ᑖᓐᓇ ᐃᓕᓐᓂᐊᒐᖅ 2-ᒥ ᑲᔪᓯᓂᐅᔪᖅ ᑕᐃᔭᐅᓪᓗᓂ ᐃᓕᓐᓂᐊᒐᖅ 3 ᑐᐊᕕᕐᓇᖅᑐᓕᕆᓂᕐᒥᒃ ᐱᓕᕆᐊᓕᒃ, 

ᐅᖃᐅᓯᒃᑯᑦ ᐊᑦᑕᕐᓇᕈᓐᓃᖅᑎᑦᑎᓇᓱᐊᕐᓂᕐᒥᒃ ᐋᔩᖃᑎᖃᕐᓂᕐᒥᒡᓘᓃᑦ, ᐊᒻᒪ ᑎᒥᒥᒃ ᐋᓐᓂᖅᓯᙱᓪᓗᓂ ᖃᓄᖅ 

ᓄᖅᑲᖅᑎᑦᑎᔪᓐᓇᕐᒪᖓᖅ ᐱᑦᑎᐊᙱᑦᑐᒥᒃ. (30 ᐃᑲᕐᕋᐃᑦ) 

ᓇᐅᑦᑎᖅᓱᖅᑎᓄᑦ ᑲᒪᔨᙳᕐᓂᕐᒥᒃ 

ᐱᓕᒻᒪᒃᓴᕐᓂᖅ 

ᓇᐅᑦᑎᖅᓱᖅᑎᐅᔪᓄᑦ ᖃᐅᔨᕚᓪᓕᕈᑎᐅᓇᓱᒃᑐᖅ ᑐᐊᕕᕐᓇᖅᑐᓕᕆᑎᓪᓗᒋᑦ ᖃᓄᖅ ᐊᐅᓚᑦᑎᑦᑎᐊᕋᔭᕐᓂᕐᒥᒃ 

ᐊᒻᒪᓗ ᓯᕗᓪᓕᐅᓪᓗᑎᒃ ᑐᕝᕕᐅᖅᑳᖅᑐᑦ ᓯᕗᒃᑲᖅᑕᐃᔭᕆᐊᖃᓕᓲᖑᓂᖏᓐᓂᒃ "ᐊᐅᓚᑦᑎᔨ ᓯᕗᓪᓕᕐᓄᑦ" 

ᐊᑐᖅᑕᐅᓪᓗᓂ. (30 ᐃᑲᕐᕋᐃᑦ) 

 

ᐱᖅᑯᓯᑐᖃᓕᕆᓂᖅ ᑎᒍᔭᐅᓯᒪᔪᓄᑦ  

ᐃᓄᑐᖃᕐᓄᑦ ᐃᓅᓯᓕᕆᔭᐅᓂᖅ 

ᐃᒡᓗᕐᔪᐊᖅ/ᑎᒍᔭᐅᓯᒪᕝᕕᒃ ᑎᒍᔭᐅᓯᒪᕝᕕᓕᒫᑦ  

ᑭᓲᓂᖓ 

ᐃᓄᑐᖃᐃᑦ ᓄᓇᓕᖕᒥᐅᑦ (ᐃᖅᑲᓇᐃᔭᖅᑎᒋᔭᐅᔪᑦ ᐃᓛᓐᓂ ᐱᔨᑦᑎᕋᖅᑎᒋᔭᐅᓚᐅᑲᒃᖢᑎᒃ 

ᐊᑭᓕᖅᑕᐅᕙᒃᖢᑎᒃ) ᐃᓄᖕᒧᑦ ᐊᑕᐅᓯᕐᒧᑦ ᐅᖃᓪᓚᐅᔾᔨᔪᓐᓇᓲᑦ ᐊᒻᒪ ᐃᓄᒋᐊᓄᑦ 

ᐃᓅᓯᓕᕆᔪᓐᓇᖅᐸᒃᑭᓪᓗᑎᒃ. ᑎᒍᔭᐅᓯᒪᔪᑦ ᐃᓕᓐᓂᐊᕈᓐᓇᕐᒥᔪᑦᑕᐅᖅ ᐃᓕᖅᑯᓯᑐᖃᒃᑯᑦ ᐱᓕᕆᔾᔪᓯᕐᓂᒃ, 

ᓈᓚᒃᐸᒡᓗᑎᒃ ᐅᓂᒃᑳᖅᑐᐊᑐᖃᕐᓂᒃ, ᐅᕝᕙᓘᓃᑦ ᖃᑕᙳᑎᖏᑦᑕ ᐃᓚᖏᑦᑕᓘᓃᑦ ᒥᒃᓵᓄᑦ 

ᐅᖃᓪᓚᑲᑕᖃᑦᑕᕈᓐᓇᕆᓪᓗᑎᒃ. 

ᖃᓄᖅ ᐃᓄᐃᑦ 

ᖃᐅᔨᒪᔭᑐᖃᖏᑦ 

ᐃᓂᓪᓚᒃᓯᒪᓂᐊᖅᐸᑦ 

ᐊᓯᒥ ᐃᒃᐱᒋᔭᖃᑦᑎᐊᕐᓂᕐᒥᒃ ᐃᓕᓐᓂᐊᕐᓇᖅᑐᖅ ᐊᒻᒪᓗ ᐃᓅᖃᑎᑖᕆᔭᒥ ᐱᖃᓐᓇᕆᔭᖃᑦᑎᐊᕐᓂᕐᒥᒃ 

(ᐃᓅᖃᑎᒌᑦᓯᐊᕐᓂᖅ), ᐊᔪᙱᔾᔪᑎᑖᕐᓂᒃ ᐊᒡᒐᒃᑯᑦ ᐱᓕᕆᓂᕐᒧᑦ ᐊᒻᒪᓗ ᖃᐅᔨᒪᓂᖅᑖᕐᓇᖅᖢᓂ 

ᐅᖃᓪᓚᖃᑎᒌᖃᑦᑕᕐᓂᒃᑯᑦ ᐊᒻᒪᓗ ᐱᓕᕆᐊᖃᕐᓂᒃᑯᑦ (ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᓂᖅ, ᐊᕙᑎᑦᑎᓐᓂᒃ 

ᑲᒪᑦᓯᐊᕐᓂᖅ). 

 

ᐃᓄᐃᑦ ᐃᓕᖅᑯᓯᑐᖃᕐᒥᒍᑦ ᐊᔪᕈᓐᓃᖅᑕᐅᕙᒃᑐᓄᑦ ᐱᓕᕆᐊᖑᔪᖅ 

ᐃᒡᓗᕐᔪᐊᖅ/ᑎᒍᔭᐅᓯᒪᕝᕕᒃ 
ᕿᑭᖅᑕᓗᒻᒥ ᐃᑲᔪᖅᑐᑕᐅᕕᒃ, ᒪᑭᒋᐊᕐᕕᒃ, ᓄᓇᕗᒻᒥ ᐃᑲᔪᖅᑕᐅᕕᒃ ᐊᕐᓇᓄᑦ, ᐅᑭᐅᑭᑦᑐᓄᑦ ᐃᑲᔪᖅᑕᐅᕕᒃ, 

ᐅᑕᖅᑭᕕᒃ ᐃᓱᒪᖅᓱᓇᖅᑐᒃᑯᕕᒃ  

ᑭᓲᓂᖓ 

ᑎᒍᔭᐅᓯᒪᕝᕕᖕᒥ ᐃᖅᑲᓇᐃᔭᖅᑏᑦ ᐊᐅᓪᓚᕈᔾᔨᖃᑦᑕᓲᖑᔪᑦ ᓄᓇᒧᑦ ᐱᓕᕆᕙᒃᖢᑎᒃ: ᐊᖑᓇᓱᖕᓂᖅ, 

ᐃᖃᓪᓕᐊᕐᓂᖅ, ᓂᕐᔪᑎᓂᒃ ᐱᓚᖕᓂᖅ ᐋᒃᑐᕐᓂᕐᒥᒡᓗ ᓂᖅᖥᕿᓂᕐᒥᒃ, ᐊᐅᓪᓛᖅᓯᒪᕐᓂᕐᒥᒃ, ᐊᓯᖏᓐᓂᒡᓗ. 

ᐊᒻᒪᑦᑕᐅᖅ, ᑎᒍᔭᐅᓯᒪᔪᑦ ᓴᓇᕈᓘᔭᖃᑦᑕᕐᒥᔪᑦ ᓯᕐᓗᐊᖓᓂ/ᓴᓇᕝᕕᖓᓂ ᑭᓱᓕᐅᕈᑎᒃᓴᓕᐅᖅᖢᑎᒃ ᐊᒻᒪᓗ 

ᐃᓕᖅᑯᓯᑐᖃᒃᑯᑦ ᑭᓱᐃᑦ ᐊᑐᖅᑕᐅᕙᓚᐅᕐᒪᖔᑕ ᐃᓕᓐᓂᐊᖅᑎᑕᐅᓪᓗᑎᒃ. 

ᖃᓄᖅ ᐃᓄᐃᑦ 

ᖃᐅᔨᒪᔭᑐᖃᖏᑦ 

ᐃᓂᓪᓚᒃᓯᒪᓂᐊᖅᐸᑦ 

ᑎᒍᔭᐅᓯᒪᔪᑦ ᐃᓕᓐᓂᐊᓲᖑᔪᑦ ᓄᓇᒥᒃ ᐆᒪᔪᓂᒡᓗ ᐃᒃᐱᒍᓱᒍᓐᓇᕐᓂᕐᒥᒃ (ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ), 

ᖃᓄᖅ ᐱᓯᑎᐅᔪᓐᓇᕐᓂᕐᒥᒃ ᐃᓱᒪᑐᓂᕐᒥᒡᓗ ᓄᓇᒦᓐᓂᕐᒥᓂ (ᖃᓄᖅᑑᕐᓂᖅ), ᐊᐅᓪᓚᖅᓯᒪᓗᓂ 

ᐊᖑᓇᓱᒡᓗᓂᓘᓃᑦ ᐱᓕᕆᐊᒃᓴᐅᓲᓂᒃ ᐊᔪᕈᓐᓃᓲᖑᓪᓗᑎᒃ ᑕᐅᑐᖃᑦᑕᕐᓂᒃᑯᑦ ᐱᓕᕆᓂᒃᑯᓪᓗ 

(ᐱᓕᒻᒪᒃᓴᓂᖅ/ᐱᔭᕆᐅᖅᓴᓂᖅ), ᐃᓄᐃᑦ ᐃᓕᖅᑯᓯᑐᖃᖓᒍᑦ ᖃᐅᔨᕙᓪᓕᐊᓲᑦ ᖃᓄᖅ 

ᑲᑐᔾᔨᖃᑎᒌᒋᐊᖃᕐᓂᕐᒥᒃ ᐊᑕᐅᓯᕐᒧᓪᓗ ᑐᕌᒐᖃᕐᓗᓂ ᐱᓕᕆᖃᑎᒌᖕᓂᕐᒥᒃ ᐃᓚᐅᔪᓕᒫᓪᓗ 

ᐅᖃᖃᑎᒌᒍᓐᓇᖅᓯᓪᓗᑎᒃ (ᑐᙵᓇᕐᓂᖅ, ᐋᔩᖃᑎᒌᖕᓂᖅ, ᐱᓕᕆᖃᑎᒌᖕᓂᖅ/ᐃᑲᔪᖃᑎᒌᖕᓂᖅ). 

 

ᓴᓇᙳᐊᕐᓂᖅ 

ᐃᒡᓗᕐᔪᐊᖅ/ᑎᒍᔭᐅᓯᒪᕝᕕᒃ ᒪᑭᒋᐊᕐᕕᒃ, ᑲᖏᖅᖠᓂᕐᒥ ᐃᑲᔪᖅᑕᐅᕕᒃ, ᖁᒡᓗᒃᑑᖅ ᐃᓚᕗᑦ, ᐅᑕᖅᑭᕕᒃ ᐃᓱᒪᖅᓱᓇᖅᑐᒃᑯᕕᒃ  

ᑭᓲᓂᖓ 

ᑎᒍᔭᐅᓯᒪᔪᑦ (ᐃᑲᔪᖅᑕᐅᓪᓗᑎᒃ ᐃᓄᑐᖃᕐᓄᑦ ᐃᖅᑲᓇᐃᔭᖅᑎᓄᓪᓗ) ᐃᒻᒥᓂᒃ ᐃᓕᓴᐃᖃᑦᑕᐅᑎᓪᓗᑎᒃ 

ᐃᓕᓐᓂᐊᖃᑎᒌᓲᖑᔪᑦ. ᑕᒪᒃᑯᐊ ᐊᔪᕈᓐᓃᕈᑕᐅᒑᖓᒥᒃ ᐊᒃᓱᐊᓗᒃ ᐃᑲᔫᑎᖃᓲᖑᔪᑦ ᑎᒍᔭᐅᓯᒪᔪᓄᑦ ᓲᖃᐃᒻᒪ 

ᑮᓇᐅᔭᓕᐅᕈᑎᒋᔪᓐᓇᖅᓯᕙᖕᒪᒋᑦ ᐃᓚᒥᓄᑦ ᕿᒪᒃᓯᒪᔭᒥᓄᑦ ᐊᒻᒪᓗ ᐃᖅᑲᖅᑐᐃᕕᒃᑎᒍᑦ 

ᐊᑭᓖᔭᕆᐊᖃᖅᑎᑕᐅᓐᓂᕈᑎᒃ ᐊᑮᑦᑐᐃᔭᕈᑎᒋᔪᓐᓇᕐᒪᔾᔪᒃ ᓱᓕ ᑎᒍᔭᐅᓯᒪᒐᓗᐊᕐᓗᑎᒃ. 

ᐃᓕᓐᓂᐊᕐᓂᖃᓗᐊᙱᑦᑐᓄᑦᑕᐅᖅ ᑮᓇᐅᔭᓕᐅᕈᑕᐅᔪᓐᓇᖅᓯᓲᖑᔪᖅ ᐊᓂᓯᒪᓕᕌᖓᒥᒃ 

ᑎᒍᔭᐅᓯᒪᕝᕕᖕᒦᓚᐅᖅᖢᑎᒃ. 

ᖃᓄᖅ ᐃᓄᐃᑦ 

ᖃᐅᔨᒪᔭᑐᖃᖏᑦ 

ᐃᓂᓪᓚᒃᓯᒪᓂᐊᖅᐸᑦ 

ᑎᒍᔭᐅᓯᒪᔪᑦ ᐊᔾᔨᒌᙱᑦᑐᓂᒃ ᓴᓇᙳᐊᕈᓯᕐᓂᒃ ᖃᐅᔨᕚᓪᓕᓲᑦ ᑕᐅᑐᖃᑦᑕᕐᓂᒃᑯᑦ, ᑲᔪᖏᖅᓴᖅᑕᐅᓂᒃᑯᑦ, 

ᐊᒻᒪᓗ ᐱᓕᕆᓂᒃᑯᑦ (ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᓂᖅ), ᕿᒪᒃᓯᒪᔭᒥᓄᑦ ᖃᑕᙳᑎᖏᓐᓄᑦ ᐃᓚᒥᓄᓪᓘᓃᑦ 

ᐱᔾᔪᔾᔨᔪᓐᓇᖅᓯᕙᒃᖢᑎᒃ ᑎᒍᔭᐅᓯᒪᒐᓗᐊᖅᖢᑎᒃ. (ᐱᔨᑦᓯᕐᓂᖅ). 

ᒥᖅᓱᖅᑎᑦᑎᓂᖅ 

ᐃᒡᓗᕐᔪᐊᖅ/ᑎᒍᔭᐅᓯᒪᕝᕕᒃ ᓄᓇᕗᒻᒥ ᐃᑲᔪᖅᑕᐅᕕᒃ ᐊᕐᓇᓄᑦ, ᑲᖏᖅᖠᓂᕐᒥ ᐃᑲᔪᖅᑕᐅᕕᒃ 

ᑭᓲᓂᖓ 

ᑎᒍᔭᐅᓯᒪᔪᑦ ᐃᓐᓇᕐᒥᒃ ᓄᓇᓕᖕᒥᐅᑕᒥᒃ ᐆᒃᑐᕐᓂᕐᒥᒃ ᒥᖅᓱᕐᓂᕐᒥᒡᓗ ᐃᓕᓐᓂᐊᖅᑎᑕᐅᓲᑦ 

ᐊᓐᓄᕌᓕᐅᕈᓐᓇᖅᓯᕙᒃᖢᑎᒃ ᐃᒻᒥᓄᑦ ᖃᑕᙳᑎᒥᓄᓪᓗ. ᐃᓄᑐᖃᐃᑦ ᐃᓕᓴᐃᔨᐅᑐᐃᓐᓇᖃᑦᑕᙱᒻᒪᑕ, 

ᐃᓅᓯᓕᕆᓂᕐᒥᒃ ᐅᖃᓪᓚᐅᔾᔨᓲᖑᖕᒥᔪᑦ ᐊᒻᒪᓗ ᑭᓱᒥᒃ ᐊᒃᓱᕉᓴᒍᑎᖃᖅᑐᓄᑦ ᐃᖢᐊᖅᓴᐃᕙᒃᑭᓪᓗᑎᒃ 

ᐊᕐᓇᓄᑦ ᐱᓕᕆᖃᑎᒋᓯᓐᓈᑦ ᐃᑲᔪᖅᐸᒃᑐᐃᑦᑕᐅᖅ. 

ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᑦ 

ᐃᓂᓪᓚᒃᓯᒪᓂᐊᖅᐸᑦ 

ᑎᒍᔭᐅᓯᒪᔪᑦ ᐃᓕᓐᓂᐊᓲᖑᔪᑦ ᒥᖅᓱᕈᓯᑐᖃᕐᓂᒃ (ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᓂᖅ), ᐃᒻᒥᓂᒃ 

ᐃᑲᔪᖃᑦᑕᐅᑎᕙᒃᖢᑎᒃ ᐃᓗᒥᒍᑦ ᐊᒃᓱᕈᕐᓇᖅᑑᒋᔭᒥᖕᓂᒃ ᐅᖃᓪᓚᖃᑎᒌᒃᐸᒃᖢᑎᒃ ᑐᑭᓯᖃᑎᒌᒐᓱᒃᖢᑎᒃ, 

(ᑐᙵᓇᕐᓂᖅ) ᐃᒻᒥᓂᒃ ᐃᒃᐱᒋᖃᑦᑕᐅᑎᓕᖅᖢᑎᒃ ᒥᐊᓂᕆᖃᑦᑕᐅᑎᔪᓐᓇᖅᓯᓲᖑᖕᒪᑕ 

(ᐃᓅᖃᑎᒌᑦᓯᐊᕐᓂᖅ), ᐆᒃᑐᖅᓯᓪᓗᑎᒃ ᒥᖅᓱᖅᐸᒃᖢᑎᒡᓗ ᖃᑕᙳᑎᒥᓄᑦ ᐃᓚᔮᒥᓄᓪᓗ (ᐱᔨᑦᓯᕐᓂᖅ). 

 

ᓄᓇᑐᐃᓐᓇᕐᒧ ᐊᐅᓪᓚᕐᓂᖅ 

ᐃᒡᓗᕐᔪᐊᖅ/ᑎᒍᔭᐅᓯᒪᕝᕕᒃ ᖁᒡᓗᒃᑑᖅ ᐃᓚᕗᑦ, ᑲᖏᖅᖠᓂᕐᒥ ᐃᑲᔪᖅᑕᐅᕕᒃ  

ᑭᓲᓂᖓ 

ᐃᖏᕐᕋᑎᑕᐅᙱᑎᓪᓗᒍᓕ ᐃᓄᐃᑦ ᐃᓕᖅᑯᓯᑐᖃᖓᒍᑦ ᐃᓕᓐᓂᐊᒐᒃᓴᐅᔪᖅ, ᒪᕐᕉᒃ ᑎᒍᔭᐅᓯᒪᕝᕖᒃ 

ᐃᖃᓗᐃᑦ ᓯᓚᑖᓃᑦᑐᑦ ᐊᑐᓕᖅᑎᑦᑎᓯᒪᓕᖅᑐᓪᓕ ᑕᒪᑐᒥᖓ ᐊᐅᓪᓚᕈᔾᔨᖃᑦᑕᕐᓂᕐᒥᒃ. ᐃᖅᑲᓇᐃᔭᖅᑏᑦ 

ᐃᑲᔪᖅᑎᒋᔭᐅᓪᓗᑎᒃ, ᓄᓇᓕᖕᒥᐅᑦ ᐊᖑᓇᓱᒃᑏᑦ, ᑕᒪᓐᓇ ᐃᓕᓐᓂᐊᒐᐅᔪᖅ ᐆᒪᔪᕋᓱᐊᕐᓂᕐᒥᒃ 

ᐊᐅᓪᓚᕐᓂᐅᓲᖅ ᐊᒻᒪ ᐊᓯᖏᓐᓂᒃ ᓄᓇᒥ ᐱᓕᕆᐊᖑᓲᓄᑦ ᐊᑐᖅᑕᐅᕙᒃᑭᓪᓗᓂ. 

ᖃᓄᖅ ᐃᓄᐃᑦ 

ᖃᐅᔨᒪᔭᑐᖃᖏᑦ 

ᐃᓂᓪᓚᒃᓯᒪᓂᐊᖅᐸᑦ 

ᑎᒍᔭᐅᓯᒪᔪᑦ ᐃᓕᓐᓂᐊᓲᖑᔪᑦ ᐃᒃᐱᒍᓱᑦᑎᐊᕐᓂᕐᒥᒃ ᒥᐊᓂᖅᓯᔪᓐᓇᖅᓯᓂᕐᒥᒡᓗ ᓄᓇᒥᒃ ᐆᒪᔪᓂᒡᓗ 

(ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ), ᖃᓄᖅ ᐱᓯᑎᐅᔪᓐᓇᕐᓂᕐᒥᒃ ᐃᓱᒪᑐᓂᕐᒥᒡᓗ ᓄᓇᒦᓐᓂᕐᒥᓂ 

(ᖃᓄᖅᑑᕐᓂᖅ), ᐊᐅᓪᓛᖅᓯᒪᓂᕐᒥᒃ ᓯᓚᒥᓗ ᐱᓕᕆᐊᒃᓴᐅᕙᒃᑐᓂᒃ ᖃᐅᔨᒪᓂᖅᑖᖅᐸᒃᖢᑎᒃ 

ᑕᐅᑐᖃᑦᑕᕐᓂᒃᑯᑦ ᐊᒻᒪ ᐱᓕᕆᓂᒃᑯᑦ (ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᓂᖅ). 

 

ᐱᖅᑯᓯᑐᖃᓕᕆᔪᓐᓇᖅᓯᔭᕆᐅᖅᓴᓂᖅ 

ᐃᒡᓗᕐᔪᐊᖅ/ᑎᒍᔭᐅᓯᒪᕝᕕᒃ ᖁᒡᓗᒃᑑᖅ ᐃᓚᕗᑦ, ᑲᖏᖅᖠᓂᕐᒥ ᐃᑲᔪᖅᑕᐅᕕᒃ  

ᑭᓲᓂᖓ 

ᐊᑐᓂ ᖁᒡᓗᒃᑑᖅ ᐃᓚᕗᑦ ᐊᒻᒪᓗ ᑲᖏᖅᖠᓂᕐᒥ ᐃᑲᔪᖅᑕᐅᕕᒃ ᐊᔾᔨᒌᙱᑦᑐᓂᒃ ᓄᓇᒥᒃ ᐱᓕᕆᐊᒃᓴᓄᑦ 

ᐃᓕᓐᓂᐊᒐᖃᐅᖅᑑᒃ ᓯᓚ ᐊᔾᔨᕌᖓᑦ ᐊᑐᖅᑕᐅᓕᓲᖑᓪᓗᑎᒃ ᐊᒻᒪᓗ ᑭᒃᑰᖕᒪᖔᑕ ᑎᒍᔭᐅᓯᒪᔪᑦ ᒪᓕᒃᖢᒋᑦ 

ᐊᑐᖅᑕᐅᕙᒃᑐᖅ. ᑲᖏᖅᖠᓂᐅᑉ ᒪᒥᓴᕐᕕᖓᓂ, ᐃᖅᑲᓇᐃᔭᖅᑏᑦ ᐱᕈᖅᑎᑦᑎᓯᒪᓕᖅᑐᑦ ᐱᓕᕆᐊᒃᓴᓂᒃ 

ᓲᕐᓗ ᐸᓇᓕᐅᖕᓂᕐᒥᒃ/ᓴᕕᓕᐅᕐᓂᕐᒥᒃ, ᐃᒡᓗᓕᓂᕐᒥᒃ, ᐊᒻᒪᓗ ᐃᒡᓗᕋᓛᓕᐅᕐᓂᕐᒥᒃ ᐃᓕᓐᓂᐊᖅᐸᒃᖢᑎᒃ. 

ᖁᕐᓗᖅᑑᖅ ᐃᓚᕗᑦ ᐃᒡᓗᖁᑎᖓᓂ, ᐃᖅᑲᓇᐃᔭᖅᑎᖏᑦ ᐃᓄᑐᖃᖏᓪᓗ ᐱᒋᐊᖅᑎᑦᑎᓲᖑᔪᑦ 

ᐱᓕᕆᐊᒃᓴᐅᔪᓂᒃ ᓲᕐᓗ ᒥᖅᓱᕐᓂᖅ, ᓂᖅᖠᐅᕐᓂᖅ ᐃᓄᐃᑦ ᓂᕿᖏᓐᓂᒃ, ᓴᓇᓂᕐᒥᒡᓗ/ᓱᕐᕋᑰᔪᓂᒡᓗ 

ᐋᖅᑭᒃᓯᔪᓐᓇᖅᓯᓂᕐᒥᒃ ᓴᓇᕐᕈᑎᒃᓴᓂᒃ. 

ᖃᓄᖅ ᐃᓄᐃᑦ 

ᖃᐅᔨᒪᔭᑐᖃᖏᑦ 

ᐃᓂᓪᓚᒃᓯᒪᓂᐊᖅᐸᑦ 

ᐃᓕᓐᓂᐊᕈᑕᐅᓲᖅ ᐱᓯᑎᐅᓇᓱᐊᕐᓂᕐᒥᒃ ᐃᓱᒪᑐᓂᕐᒥᒡᓗ ᑕᒪᒃᑯᓂᖓ ᑭᓱᓕᕆᔭᒃᓴᓂᒃ 

ᐊᑐᐃᓐᓇᐅᔪᖃᖅᑎᓪᓗᒍ (ᖃᓄᖅᑑᕐᓂᖅ), ᐃᓕᖅᑯᓯᑐᖃᐅᓚᐅᖅᑐᒥ ᐱᓕᕆᔾᔪᓯᕐᓂᒃ 

ᐃᓕᓐᓂᐊᕈᑕᐅᕙᒃᑐᖅ ᑕᐅᑐᖕᓂᒃᑯᑦ, ᐱᓕᕆᓂᒃᑯᑦ, ᐊᒻᒪ ᐱᓇᔪᖕᓂᒃᑯᑦ (ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᓂᖅ), 

ᐃᖅᑲᓇᐃᔭᖅᑏᑦ ᓴᓇᖃᑎᒋᓪᓗᒋᑦ, ᐃᓄᑐᖃᐃᑦ, ᐊᒻᒪ ᐊᓯᖏᑦ ᑎᒍᔭᐅᓯᒪᖃᑕᐅᔪᑦ ᐱᓕᕆᖃᑎᒋᓪᓗᒋᑦ 

ᑭᓱᓕᐅᕈᒪᓂᕐᒧᑦ ᑐᕌᒐᕆᔭᖃᕐᓂᕐᒧᓪᓗ (ᐱᓕᕆᖃᑎᒌᖕᓂᖅ/ᐃᑲᔪᖃᑎᒌᖕᓂᖅ, ᐋᔩᖃᑎᒌᖕᓂᖅ). 

 

ᐊᑐᐊᒐᐃᑦ ᐱᓕᕆᔾᔪᓯᖏᓪᓗ  

ᒫᓐᓇᐅᔪᖅ ᑎᒍᔭᐅᓯᒪᔪᓕᕆᔨᑦ ᐊᑐᐊᒐᖏᑦ ᐃᓚᓕᐅᔾᔨᓯᒪᓗᐊᙱᑉᐳᑦ ᐃᓄᐃᑦ ᐃᓅᖃᑎᒌᑦᑎᐊᕈᑎᖏᓐᓂᒃ. ᑭᓯᐊᓂ, ᑲᔪᓯᑎᑕᐅᒃᐸᑦ, 

ᓄᑖᖅ ᑎᒍᔭᐅᓯᒪᔪᓕᕆᔨᑦ ᐱᖁᔭᖓᑦ 2018-19−ᒥ ᐃᓚᖃᕐᓂᐊᖅᐳᖅ ᐋᖅᑭᒋᐊᕆᐊᓕᖕᓂᑦ ᐃᓄᐃᑦ ᐃᓅᖃᑎᒌᑦᑎᐊᕈᑎᖏᑦ 

ᐃᓚᓕᐅᔾᔭᐅᑦᑎᐊᖁᓪᓗᒋᑦ. ᑖᒃᑯᐊ ᐊᓯᔾᔨᖅᑕᐅᓯᒪᓕᖅᐸᑕ, ᑎᒍᔭᐅᓯᒪᔪᓕᕆᔨᑦ ᐱᓕᕆᕙᓪᓕᐊᓕᕐᓂᐊᖅᐳᑦ ᓄᑖᙳᕆᐊᖅᑎᑦᑎᓗᑎᒃ 

ᑐᑭᒧᐊᒍᑎᖏᓐᓂᒃ ᐊᒻᒪ ᑎᓕᓯᔾᔪᑎᖏᓐᓂᒃ ᐊᑐᐊᒐᓕᒫᑦ ᐊᒃᑐᐊᓂᖃᕈᓐᓇᖁᓪᓗᒋᑦ ᑖᒃᑯᓂᖓ ᐱᒻᒪᕆᐅᔪᓂᒃ ᐱᐅᓯᒋᐊᖅᑎᑕᐅᔪᓂᑦ. 

ᑕᐃᒪᐃᒃᑲᓗᐊᖅᑎᓪᓗᒍ, ᐃᓛᒃᑯᑦ ᑎᒍᔭᐅᓯᒪᕝᕖᑦ ᓇᖕᒥᓂᖅ ᐃᓚᓕᐅᔾᔨᕙᓪᓕᐊᕗᑦ ᐃᓄᐃᑦ ᐃᓅᖃᑎᒌᑦᑎᐊᕈᑎᖏᓐᓂᒃ ᖃᐅᑕᒫ 

ᐱᓕᕆᔾᔪᓯᕆᕙᒃᑕᖏᓐᓂᒃ. ᐅᑯᐊ ᐆᒃᑑᑎᒋᔭᐅᔪᑦ ᐱᓕᕆᔾᔪᓯᖏᓐᓂᒃ: 

ᐃᓐᓇᕐᓂᒃ ᐳᓛᕆᐊᖅᐸᒃᖢᑎᒃ 

ᑭᓱᓕᕆᕝᕕᒃ ᓄᓇᕗᒻᒥ ᐃᑲᔪᖅᑕᐅᕕᒃ ᐊᕐᓇᓄᑦ, ᑲᖏᖅᖠᓂᕐᒥ ᐃᑲᔪᖅᑕᐅᕕᒃ 

ᖃᓄᐃᓕᐅᓕᖅᐸᑦ 

ᓄᓇᕗᒻᒥ ᐊᕐᓇᓄᑦ ᐃᑲᔪᖅᑕᐅᕕᖕᒥ, ᐊᕐᓇᐃᑦ ᑎᒍᔭᐅᓯᒪᔪᑦ ᐃᓐᓇᐃᑦ 

ᖃᕐᒪᖓᓄᐊᖅᑎᑕᐅᖃᑦᑕᖅᐳᑦ ᐃᖃᓗᖕᓂ ᐃᑲᔪᕆᐊᖅᑐᖅᖢᑎᒃ 

ᑭᐱᙳᐃᔭᐃᔭᖅᑐᖅᖢᑎᒡᓗ ᐃᓐᓇᕐᓂᒃ ᑕᐃᑲᓃᑦᑐᓂᒃ. ᑎᒍᔭᐅᓯᒪᔪᑦ ᐃᒃᓯᕚᖅᖢᑎᒃ 

ᐅᖃᓪᓚᖃᑎᖃᖃᑦᑕᖅᐳᑦ ᐊᖏᕐᕋᖅᓯᒪᔪᓂᒃ, ᐅᓂᒃᑲᐅᓯᑐᖃᕐᓂᒃ ᐅᓂᒃᑳᖅᑐᐊᓂᓪᓗ 

ᓈᓚᒃᖢᑎᒃ ᐅᕝᕙᓘᓐᓃᑦ ᐃᓕᑦᑎᕙᓪᓕᐊᓪᓗᑎᒃ. ᑎᒍᔭᐅᓯᒪᔪᑦᑕᐅᖅ ᐃᓐᓇᕐᓂᒃ 

ᐃᑲᔪᖃᑦᑕᕐᓂᐊᕆᕗᑦ ᐊᖏᓗᐊᙱᑦᑐᓂᒃ ᐱᓕᕆᐊᒃᓴᓂᒃ ᐃᓐᓇᒃᑯᕕᖕᒥ. 

ᑲᖏᖅᖠᓂᕐᒥ, ᑎᒍᔭᐅᓯᒪᔪᑦ ᓄᓇᓕᖕᓂ ᓴᓗᒻᒪᖅᓴᐃᔨᑦ ᐃᓐᓇᕐᓄᑦ 

ᐳᓛᕆᐊᖅᑎᑕᐅᖃᑦᑕᖅᐳᑦ ᐃᑲᔪᖅᑕᐅᔭᕆᐊᓕᖕᓂᒃ ᐳᐊᕐᕆᔭᖅᑕᐅᓗᑎᒃ ᐅᕝᕙᓘᓐᓃᑦ 

ᒥᑭᑦᑐᓂᒃ ᓴᓇᔭᕆᐊᓕᖕᓄᑦ. 

ᖃᓄᖅ ᐃᓚᓕᐅᔾᔨᖃᑦᑕᖅᐸᑦ 

ᐃᓄᐃᑦ 

ᐃᓅᖃᑎᒌᑦᑎᐊᕈᑎᖏᓐᓂᒃ 

ᑎᒍᔭᐅᓯᒪᔪᑦ ᐃᓐᓇᕐᓂᒃ ᓄᓇᓕᖕᓃᑦᑐᓂᒃ ᐃᓅᖃᑎᖃᖅᐸᓪᓕᐊᓕᖃᑦᑕᖅᐳᑦ 

ᑕᐃᒪᐃᖏᓐᓇᓕᕐᓗᑎᒡᓗ ᑎᒍᔭᐅᓯᒪᔪᓐᓃᕋᓗᐊᕈᑎᒡᓘᓐᓃᑦ (ᐃᓅᖃᑎᒌᑦᓯᐊᕐᓂᖅ), 

ᑎᒍᔭᐅᓯᒪᔪᑦ ᐱᕕᖃᖃᑦᑕᖅᐳᑦ ᐱᔨᑦᑎᕋᖅᐸᒃᖢᑎᒡᓗ ᐃᓐᓇᕐᓄᑦ (ᐱᔨᑦᓯᕐᓂᖅ). 

 

ᐅᓪᓛᒃᑯᑦ ᑲᑎᙵᖃᑦᑕᕐᓂᖅ 

ᑭᓱᓕᕆᕝᕕᒃ ᒪᑭᒋᐊᕐᕕᒃ, ᐅᑭᐅᑭᑦᑐᓄᑦ ᐃᑲᔪᖅᑕᐅᕕᒃ, ᖁᒡᓗᒃᑑᖅ ᐃᓚᕗᑦ 

ᖃᓄᐃᓕᐅᓕᖅᐸᑦ 

ᐃᖅᑲᓇᐃᔭᖅᑏᑦ ᑎᒍᔭᐅᓯᒪᔪᓪᓗ ᐅᓪᓛᑕᒫ ᑲᑎᖃᑦᑕᖅᐳᑦ ᑐᕌᒐᖏᓐᓂᒃ ᐊᒻᒪ ᐅᓪᓗᒥ 

ᐊᑐᕐᓂᐊᖅᑕᖏᓐᓂᒃ ᐅᖃᐅᓯᖃᖅᖢᑎᒃ. ᐃᓱᒪᓕᐅᕆᖃᑦᑕᖅᐳᑦ ᑐᒃᓯᕋᖅᐸᒃᖢᑎᒡᓗ 

ᐅᖃᖃᑎᒌᒃᖢᑎᒃ ᐊᖏᖃᑎᒌᒃᖢᑎᒡᓗ. 

ᖃᓄᖅ ᐃᓚᓕᐅᔾᔨᖃᑦᑕᖅᐸᑦ 

ᐃᓄᐃᑦ 

ᐃᓅᖃᑎᒌᑦᑎᐊᕈᑎᖏᓐᓂᒃ 

ᑎᒍᔭᐅᓯᒪᔪᑦ ᐃᓱᒪᒋᔭᒥᓂᒃ ᑐᓴᖅᑎᑦᑎᖃᑦᑕᖁᔭᐅᕗᑦ ᐅᖃᖃᑎᒌᒃᑐᓂᓪᓗ ᐃᓚᐅᕙᒡᓗᑎᒃ 

(ᑐᙵᓇᕐᓂᖅ), ᐃᓱᒪᓕᐅᕆᖃᑦᑕᖅᐳᑦ ᐱᔭᐅᔪᒪᔪᓂᑦ ᐃᖅᑲᓇᐃᔭᖅᑎᓂᒃ ᑎᒍᔭᐅᓯᒪᔪᓂᓪᓗ 

ᐅᖃᖃᑎᖃᖅᖢᑎᒃ (ᐋᔩᖃᑎᒌᓂᖅ), ᐃᖅᑲᓇᐃᔭᖅᑏᑦ ᑎᒍᔭᐅᓯᒪᔪᓪᓗ ᑕᒪᕐᒥᒃ 

ᑐᙵᑦᑎᐊᕐᓂᖅᓴᐅᓕᖃᑦᑕᖅᐳᑦ ᐱᕙᓪᓕᐊᑎᑦᑎᔪᓐᓇᕐᓂᖅᓴᐅᓪᓗᑎᒡᓗ ᐱᓕᕆᖃᑎᒌᒃᖢᑎᒃ 

(ᐱᓕᕆᖃᑎᒌᖕᓂᖅ/ᐃᑲᔪᖃᑎᒌᖕᓂᖅ). 

 

ᓄᓇᓕᖕᓂ ᐊᒻᒪ/ᐅᕝᕙᓘᓐᓃᑦ ᐃᓐᓇᐃᑦ ᓂᕆᕕᒡᔪᐊᖅᑐᑦ 

ᑭᓱᓕᕆᕝᕕᒃ 
ᕿᑭᖅᑕᓗᖕᒥ ᐃᑲᔪᖅᑕᐅᕕᒃ, ᒪᑭᒋᐊᕐᕕᒃ, ᑲᖏᖅᖠᓂᕐᒥ ᐃᑲᔪᖅᑕᐅᕕᒃ, ᓄᓇᕗᒻᒥ 

ᐃᑲᔪᖅᑕᐅᕕᒃ ᐊᕐᓇᓄᑦ, ᖁᒡᓗᒃᑑᖅ ᐃᓚᕗᑦ 

ᖃᓄᐃᓕᐅᓕᖅᐸᑦ 

ᓂᕿᑖᖅᑎᑕᐅᕙᒃᖢᑎᒃ ᐃᓄᐃᑦ ᐃᓕᖅᑯᓯᕐᒥᒍᑦ ᐊᔪᕈᓐᓃᖅᓴᖅᑎᑕᐅᔪᓂᑦ 

ᐊᖑᓇᓱᒃᑎᑕᐅᓪᓗᑎᒃ ᓄᓇᓕᖕᓄᑦ ᐊᑐᖅᑕᐅᖃᑦᑕᖅᐳᑦ ᐊᒻᒪ/ᐅᕝᕙᓘᓐᓃᑦ ᐃᓐᓇᐃᑦ 

ᓂᕆᑎᑕᐅᕙᒃᖢᑎᒃ ᐃᓐᓇᒃᑯᕕᖕᒥ. ᐃᓐᓇᐃᑦ ᐅᕝᕙᓘᓐᓃᑦ ᓄᓇᓕᖕᓃᑦᑐᑦ 

ᑐᙵᓱᒃᑎᑕᐅᖃᑦᑕᖅᐳᑦ ᓂᕆᔭᖅᑐᖁᔭᐅᓪᓗᑎᒃ ᐊᒻᒪ ᐅᓂᒃᑳᖅᑐᐊᕆᐊᖅᑐᕐᓗᑎᒃ. 

ᖃᓄᖅ ᐃᓚᓕᐅᔾᔨᖃᑦᑕᖅᐸᑦ 

ᐃᓄᐃᑦ 

ᐃᓅᖃᑎᒌᑦᑎᐊᕈᑎᖏᓐᓂᒃ 

ᑎᒍᔭᐅᓯᒪᔪᑦ ᐃᓐᓇᕐᓂᒃ ᓄᓇᓕᖕᓃᑦᑐᓂᓪᓗ ᓂᕿᒃᓴᖅᑖᖅᑎᑦᑎᖃᑦᑕᖅᐳᑦ (ᐱᔨᑦᓯᕐᓂᖅ), 

ᑎᒍᔭᐅᓯᒪᕝᕖᑦ ᑲᑎᙵᕝᕕᐅᓕᖃᑦᑕᖅᐳᑦ ᐃᓐᓇᕐᓄᑦ ᓄᓇᓕᖕᓃᑦᑐᓄᓪᓗ (ᑐᙵᓇᕐᓂᖅ), 

ᑎᒍᔭᐅᓯᒪᔪᑦ ᐃᓕᓐᓂᐊᖅᑎᑕᐅᖃᑦᑕᖅᐳᑦ ᐃᒃᐱᒍᓱᑦᑎᐊᕐᓂᕐᒥᒃ ᐊᒻᒪ ᓂᕐᔪᑎᓂᒃ 

ᑲᒪᑦᑎᐊᕐᓂᕐᒥᒃ ᐊᖑᓇᓱᒋᐅᖅᓴᑎᑕᐅᕙᒃᖢᑎᒃ (ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ). 

 

ᑲᒪᒋᔭᐅᖏᓐᓇᖅᐸᒃᑐᑦ 

ᑭᓱᓕᕆᕝᕕᒃ ᑎᒍᔭᐅᓯᒪᕝᕕᓕᒫᑦ  

ᖃᓄᐃᓕᐅᓕᖅᐸᑦ 

ᑎᒍᔭᐅᓯᒪᔪᑦ ᐊᓂᑎᑕᐅᑎᓪᓗᒋᑦ ᐊᖏᕐᕋᖅᑎᑕᐅᔭᕌᖓᒥᒃ ᐃᒃᐱᒋᔭᖏᓐᓄᑦ ᐊᒻᒪ 

ᐃᓱᒫᓘᑎᒋᔭᖏᓐᓄᑦ ᐃᑲᔪᖅᑎᒃᓴᖃᑦᑎᐊᖅᐸᙱᑦᑐᑦ. ᑕᒪᓐᓇ ᐊᔪᕐᓇᖅᓯᔪᓐᓇᖅᑐᖅ 

ᓅᑉᐸᓪᓕᐊᑎᓪᓗᒋᑦ ᐋᖅᑭᒃᓱᖅᑕᐅᓯᒪᓂᖓ ᐊᒻᒪ ᑲᒪᒋᔭᐅᕙᒃᑐᑦ ᐱᓕᕆᕝᕕᖕᒥ 

ᐋᖅᑭᒃᓯᒪᔪᒥᑦ. ᐊᓄᓪᓚᒃᓯᓚᐅᖅᓯᒪᔪᑦ ᑎᒍᔭᐅᓯᒪᕝᕕᖕᒧᑦ ᖃᐅᔨᒋᐊᖃᑦᑕᖁᔭᐅᔪᑦ 

ᐊᔪᕐᓇᖅᑐᖅᓯᐅᓗᐊᓕᕌᖓᒥᒃ ᐃᖅᑲᓇᐃᔭᖅᑏᑦ ᐱᓕᕆᑎᓪᓗᒋᑦ ᖃᖓᑐᐃᓐᓇᑦᑎᐊᖅ. 

ᖃᓄᖅ ᐃᓚᓕᐅᔾᔨᖃᑦᑕᖅᐸᑦ 

ᐃᓄᐃᑦ 

ᐃᓅᖃᑎᒌᑦᑎᐊᕈᑎᖏᓐᓂᒃ 

ᑎᒍᔭᐅᓯᒪᔪᑦ ᐃᓅᖃᑎᒌᑦᑎᐊᖅᐸᓪᓕᐊᑎᓪᓗᒋᑦ ᐃᒃᐱᒍᓱᖃᑦᑕᐅᑎᕙᒡᓗᑎᒡᓗ  

(ᐃᓅᖃᑎᒌᓯᐊᕐᓂᖅ), ᑎᒍᔭᐅᓯᒪᓚᐅᖅᓯᒪᔪᑦ ᐃᑲᔪᖅᑕᐅᔭᕆᐊᓖᑦ ᐅᒃᑯᐃᖓᕝᕕᒋᑦᑎᐊᕐᓗᒋᑦ 

ᑐᙵᓇᕐᕕᒋᓗᒋᓪᓗ (ᑐᙵᓇᕐᓂᖅ), ᐃᖅᑲᓇᐃᔭᖅᑏᑦ ᑎᒍᔭᐅᓯᒪᓚᐅᖅᓯᒪᔪᓂᑦ 

ᐱᓕᕆᖃᑎᖃᕆᐊᓖᑦ ᐊᒻᒪ ᓄᓇᖅᑲᑎᒥᓂᒃ ᑲᒪᒋᔭᐅᑦᑎᐊᖏᓐᓇᖁᓪᓗᒋᑦ 

(ᐱᓕᕆᖃᑎᒌᖕᓂᖅ/ᐃᑲᔪᖃᑎᒌᖕᓂᖅ). 

ᐃᓱᒪᓕᕆᔨᒧᑦ ᐱᔨᑦᑎᕋᖅᑕᐅᓂᖅ ᑎᒍᔭᐅᓯᒪᕝᕕᖕᒥ 

ᐅᓪᓗᓕᒫᖅ ᐃᖅᑲᓇᐃᔭᖅᑎᐅᔭᕆᐊᓕᑦ ᐃᓱᒪᓕᕆᔨᒧᑦ ᐱᔨᑦᑎᕋᖅᑕᐅᕙᒃᑐᑦ (2017-18) 

ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ ᐊᒻᒪ ᒪᑭᒋᐊᕐᕕᒃ 
ᐃᓱᒪᓕᕆᔨ  

ᐃᓐᓇᖅ ᐃᓅᓯᓕᕆᔨ 

ᑲᖏᖅᖠᓂᕐᒥ ᒪᒥᓴᕐᕕᒃ ᐱᓕᕆᐊᒃᓴᓄᑦ ᐃᑲᔪᖅᑎ (x2) 

ᐅᑭᐅᑭᓗᐊᖅᑐᑦ ᑎᒍᔭᐅᓯᒪᔪᑦ ᐋᓐᓂᐊᓯᐅᖅᑎᑦ 

ᓄᓇᕗᒻᒥ ᐊᕐᓇᓄᑦ ᑎᒍᔭᐅᓯᒪᕝᕕᒃ ᐊᑐᙱᑦᑐᖅ 

ᖁᕐᓗᖅᑐᕐᒥ ᐃᓚᕗᑦ ᑐᑦᑕᕐᕕᒋᔭᐅᔪᖅ ᐊᑐᙱᑦᑐᖅ 

ᐅᑕᖅᑭᕕᒃ ᐊᑐᙱᑦᑐᖅ 

ᑎᒍᔭᐅᓯᒪᕝᕕᓕᒫᑦ ᐃᑲᔪᖅᑐᖅᑕᐅᖃᑦᑕᖅᐳᑦ ᐃᓐᓇᕐᓂᒃ ᐊᖅᑯᑎᖃᖅᖢᑎᒃ ᓄᓇᒥᖕᓂ ᐅᑎᖅᑎᑦᑎᕕᐅᕙᒃᖢᑎᒃ ᐊᑭᓕᖅᑕᐅᓪᓗᑎᒃ 

ᐅᕝᕙᓘᓐᓃᑦ ᑳᑦᑐᓛᖃᖅᑎᑕᐅᓚᐅᑲᒃᖢᑎᒃ. 

 

ᒪᓕᒐᓕᕆᔨᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ ᐱᓕᕆᖃᑎᒌᒃᖢᑎᒃ  

2014−ᒥ ᐱᒋᐊᖅᖢᓂ, ᒪᓕᒐᓕᕆᔨᒃᑯᑦ, ᑎᒍᔭᐅᓯᒪᕝᕕᓕᕆᔨᑦ ᐊᒻᒪ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐃᓱᒪᓕᕆᔨᒃᑯᑦ ᐱᓕᕆᕝᕕᖓ 

ᐱᓕᕆᖃᑎᒌᓕᓚᐅᖅᐳᑦ ᐃᑲᔪᖁᓪᓗᒋᑦ ᑎᒍᔭᐅᓯᒪᔪᓄᑦ ᐊᒻᒪ ᐃᓱᒪᓕᕆᔨᒃᑯᑦ ᐱᔭᕆᐊᓕᖏᓐᓂᒃ ᐃᑲᔪᖅᑐᐃᔾᔪᑎᒃᓴᓂᒃ 

ᓴᖅᑭᑎᑦᑎᔪᓐᓇᕐᓗᑎᒃ. ᑕᐃᒪᙵᓂᑦ, ᐱᓕᕆᕝᕖᑦ ᕿᒥᕐᕈᓕᓚᐅᖅᐳᑦ ᐊᑕᐅᑦᑎᒃᑰᖅᑐᓂᑦ ᐱᔭᐅᔭᕆᐊᓕᖕᓂᒃ ᐱᔨᑦᑎᕋᐅᑎᓂᓪᓗ 

ᑎᒍᔭᐅᓯᒪᕝᕖᑦ ᐋᖅᑭᒃᑕᐅᓯᒪᓂᖏᓐᓂᒃ.  

2017-18−ᒥ ᑎᒍᔭᐅᓯᒪᕝᕖᑦ ᐃᖅᑲᓇᐃᔭᖅᑎᖏᑦ ᒪᓕᒐᓕᕆᔨᒃᑯᓐᓂ ᑭᒡᒐᖅᑐᐃᓚᐅᖅᐳᑦ ᒪᕐᕉᖕᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 

ᐊᐅᓚᑕᐅᔪᓂᒃ ᐱᓕᕆᐊᒃᓴᓂᒃ. ᓯᕗᓪᓕᖅ ᐃᓱᒪᓕᕆᔨᒃᑯᑦ ᐱᓕᕆᕝᕕᖓ ᐊᕐᓇᖅ/ᐊᖑᑦ ᐊᒻᒪ ᖁᐊᖅᓵᖅᓯᒪᔪᓂᒃ−ᑐᑭᓯᐅᒪᖃᑎᒌᒃᑐᑦ 

ᐱᓕᕆᖃᑎᒌᒃᓯᒪᓕᖅᑐᑦ ᓴᖅᑭᑎᑦᑎᓇᓱᒃᖢᑎᒃ ᐱᖅᑯᓯᑦᑎᓐᓄᑦ ᐊᒃᑐᐊᓂᓕᖕᓂᒃ ᖁᐊᖅᓵᖅᓯᒪᔪᓂᒃ ᐃᑲᔪᖅᑐᐃᔾᔪᑎᒃᓴᓂᒃ ᑲᓇᑕᒥ 

ᐋᓐᓂᐊᖃᕐᓇᙱᑦᑐᓕᕆᔨᓄᑦ ᖃᐅᔨᓴᖅᑎᓂᑦ ᐃᑲᔪᖅᑕᐅᓪᓗᑎᒃ. ᐱᖃᑖ ᐃᓅᓯᖃᑦᑎᐊᕐᓂᕐᒧᑦ ᑐᖅᑲᖅᑕᕐᕕᒃᑯᑦ ᑲᔪᓯᔪᓐᓇᕐᒪᖔᑦ 

ᖃᐅᔨᓴᓚᐅᖅᑕᖓ ᐅᐃᕆᓯᒪᔪᓄᑦ ᖁᐊᖅᓵᖅᓯᒪᔪᓄᓪᓗ ᑲᒪᒋᔭᐅᔾᔪᑎᑦ ᓄᓇᕗᒻᒥ. 

ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ ᐊᒻᒪ ᒪᑭᒋᐊᕐᕕᒃ  

2017-18−ᒥ ᐃᓱᒪᓕᕆᔨᒧᑦ ᕿᑭᖅᑖᓗᒃ ᐃᑲᔪᖅᑕᐅᕕᖕᒥ ᐃᓂᒃᓴᖅ ᓱᓕ ᐃᓐᓄᒃᑕᐅᓯᒪᙱᑉᐳᖅ. ᐃᓇᖏᖅᑎᐅᓚᐅᑲᒃᑐᒥᑦ, 

ᐅᓪᓗᓕᒫᖅ ᐋᓐᓂᐊᓯᐅᖅᑎᒥᒃ ᐅᑭᐅᑭᓗᐊᖅᑐᓄᑦ ᑎᒍᔭᐅᓯᒪᔪᓄᑦ ᐃᓅᓯᓕᕆᔨᑕᖃᓚᐅᖅᐳᖅ ᐃᓐᓇᕐᓄᑦ ᑎᒍᔭᐅᓯᒪᔪᓄᑦ 

ᐃᓱᒪᓕᕆᔨᒧᑦ ᐃᑲᔪᖅᑕᐅᖏᓐᓇᕆᐊᓕᖕᓄᑦ. ᑎᒍᔭᐅᓯᒪᔪᑦ ᖃᐅᔨᓴᖅᑕᐅᖏᓐᓇᖃᑦᑕᖅᐳᑦ ᐃᓱᒪᓕᕆᔨᓂᑦ ᐅᐸᒃᑕᐅᕙᒃᖢᑎᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐋᖅᑭᒃᑕᐅᓯᒪᓪᓗᓂ. 

ᑎᒍᔭᐅᓯᒪᕝᕖᑦ ᐊᐅᓚᑦᑎᔨᖏᑦ ᓱᓕ ᐱᓕᕆᕙᓪᓕᐊᕗᑦ ᐃᖅᑲᓇᐃᔭᖅᑎᒃᓴᖅᓯᐅᖅᖢᑎᒃ ᐅᓪᓗᓕᒫᖅ ᐃᓱᒪᓕᕆᔨᒃᓴᒥᒃ ᕿᑭᖅᑖᓗᖕᒥ 

ᑎᒍᔭᐅᓯᒪᕝᕕᖕᒥ ᐃᓂᖃᕐᓂᐊᖅᑐᒥᒃ. ᐊᒻᒪᓗᑦᑕᐅᖅ, ᐊᐅᓚᑦᑎᔨᑦ ᑮᓇᐅᔭᖅᑖᖁᔨᒐᓗᐊᖅᐳᑦ ᐅᓪᓗᓕᒫᖅ ᐱᓕᕆᔪᓐᓇᑦᑎᐊᖅᑐᒥᒃ 

ᐃᓱᒪᓕᕆᔨᒃᓴᒧᑦ ᒪᑭᒋᐊᕐᕕᖕᒥ ᐃᓂᑖᖅᑎᑕᐅᔪᖃᓚᐅᕐᓗᓂ ᐃᓱᒪᓕᕆᔨᒥᒃ ᑎᒍᔭᐅᓯᒪᕝᕕᖕᒧᑦ ᐃᑲᔪᖅᑎᐅᖁᔭᐅᓪᓗᓂ ᐊᕐᕌᒍᒧᑦ 

ᐊᑕᐅᓯᕐᒧᑦ ᓄᓇᕗᒻᒥ ᐃᓅᓯᕐᒥᓂ ᑭᐱᓯᑎᑦᑎᑦᑕᐃᓕᒪᓂᕐᒧᑦ ᐸᕐᓇᐅᑦ ᒪᓕᒃᖢᒍ. 

ᑲᖏᖅᖠᓂᕐᒥ ᒪᒥᓴᕐᕕᒃ  

 ᑎᒍᔭᐅᓯᒪᔪᑦ ᓄᓇᓕᖕᓂ ᐃᓱᒪᓕᕆᔨᒧᑦ ᐃᑲᔪᖅᑕᐅᔪᓐᓇᖅᐳᑦ ᑭᓯᐊᓂ ᑐᐊᕕᕐᓇᖅᑐᖃᖅᐸᑦ. ᒫᓐᓇᐅᔪᖅ ᐃᓱᒪᓕᕆᔨᒧᑦ 

ᐱᔨᑦᑎᕋᖅᑕᐅᔾᔪᑎᑦ ᐊᑐᐃᓐᓇᐅᓗᐊᙱᒃᑲᓗᐊᖅᖢᑎᒃ ᑲᖏᖅᖠᓂᕐᒥ, ᑎᒍᔭᐅᓯᒪᔪᓕᕆᔨᑦ ᐱᓕᕆᖃᑎᖃᖃᑦᑕᐃᓐᓇᖅᐳᑦ 

ᐋᓐᓂᐊᖃᕐᓇᙱᑦᑐᓕᕆᔨᓂᑦ ᑖᒃᑯᓂᖓ ᐃᓱᒫᓘᑕᐅᔪᓂᒃ ᐅᖃᐅᓯᖃᖅᐸᒃᖢᑎᒃ ᓇᓗᓇᐃᖅᓯᕙᒃᖢᑎᒡᓗ ᐃᓱᒪᓕᕆᓂᕐᒧᑦ 

ᐱᔨᑦᑎᕋᐅᑎᓂᒃ ᓄᓇᓕᖕᓂ.  

ᑲᖏᖅᖠᓂᕐᒥ ᒪᒥᓴᕐᕕᒃ ᒪᕐᕉᖕᓂᒃ ᐃᓅᓯᓕᕆᔨᖃᖅᐳᑦ ᐃᓱᒪᓕᕆᔨᐅᓚᐅᖅᓯᒪᓪᓗᑎᒃ ᐊᒻᒪ ᐃᓐᓇᕐᓂᒃ ᓄᓇᓕᖕᓂᙶᖅᑐᓂᒃ 

ᐊᑐᖃᑦᑕᖅᐳᑦ ᐃᓄᖕᓂᒃ ᐃᑲᔪᖅᑕᐅᔭᕆᐊᓕᖕᓂᒃ ᑎᒍᔭᐅᓯᒪᔪᓂᒃ ᑐᒃᓯᕋᖅᑐᖃᕌᖓᑦ. ᑎᒍᔭᐅᓯᒪᕝᕕᖕᒥ ᐃᓄᖕᓂᒃ ᖃᐅᔨᓴᖃᑦᑕᖅᐳᑦ 

ᐃᓯᖅᑎᑕᐅᓚᐅᙱᑎᓪᓗᒍ ᑎᒍᔭᐅᔪᖅ ᐃᓱᒪᒃᑯᑦ ᐊᑲᐅᙱᓕᐅᕈᑎᖃᓪᓚᕆᖕᒪᖔᑦ ᐋᒃᑲᓘᓐᓃᑦ ᐱᔭᐅᓚᐅᙱᑎᓪᓗᒍ 

ᐸᓖᓯᒃᑯᓐᓂᙶᖅᖢᓂ. 

ᓄᓇᕗᒻᒥ ᐊᕐᓇᓄᑦ ᑎᒍᔭᐅᓯᒪᕝᕕᒃ  

ᓄᓇᕗᒻᒥ ᐊᕐᓇᓄᑦ ᑎᒍᔭᐅᓯᒪᕝᕕᖕᒥ ᐃᓅᓯᓕᕆᔨᖃᙱᑉᐳᑦ ᐅᕝᕙᓘᓐᓃᑦ ᐃᓱᒪᓕᕆᔨᒥᒃ ᐃᖅᑲᓇᐃᔭᖅᑎᒃᓴᒥᒃ. ᐃᓱᒪᓕᕆᔨᐅᓂᕐᒧᑦ 

ᐱᓕᕆᐊᒃᓴᖃᖅᑎᑦᑎᖃᑦᑕᖅᐳᑦ ᓄᓇᓕᖕᓂ ᐃᓱᒪᓕᕆᔨᑦ ᐅᐃᕆᓯᒪᔪᓕᕆᔨᓪᓗ ᐊᖅᑯᑎᒋᓪᓗᒋᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ. 

ᐊᒻᒪᓗᑦᑕᐅᖅ, ᐅᓪᓗᓕᒫᖅ ᐋᓐᓂᐊᓯᐅᖅᑎᒥᒃ ᐅᑭᐅᑭᓗᐊᖅᑐᓄᑦ ᑎᒍᔭᐅᓯᒪᕝᕕᖕᒥ ᐃᓅᓯᓕᕆᔨᖃᖃᑦᑕᖅᓯᒪᕗᑦ ᐃᓐᓇᕐᓄᑦ 

ᑎᒍᔭᐅᓯᒪᔪᓄᑦ. 

ᖁᕐᓗᖅᑐᕐᒥ ᐃᓚᕗᑦ ᑐᑦᑕᕐᕕᒃ  

ᖁᕐᓗᖅᑐᕐᒥ ᐃᓚᕗᑦ ᑐᑦᑕᕐᕕᒃ ᐃᓄᓪᓚᕆᖕᓂᒃ ᐊᒻᒪ ᐃᓄᑑᔪᓂᑦ ᐱᓕᕆᖃᑦᑕᖅᐳᑦ ᐃᓱᒪᒃᑯᑦ ᐋᓐᓂᐊᕈᑎᓕᖕᓂᒃ ᓂᕈᑭᓐᓂᖓᓄ 

ᐃᓂᖓᓗ ᐱᔾᔪᑎᒋᓪᓗᒍ. ᐃᓱᒪᓕᕆᔨᑦ (ᐱᓕᕆᖃᑎᖃᖅᖢᑎᒃ ᓄᓇᓕᖕᓂ ᐃᓱᒪᓕᕆᔨᖓᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ) 

ᐊᑐᐃᓐᓇᐅᑎᑕᐅᓕᕋᔪᒃᐳᖅ ᑭᓯᐊᓂ ᐃᓯᖅᑐᖅ ᖃᐅᔨᓴᖅᑕᐅᓂᐊᖅᑎᓪᓗᒍ ᐅᕝᕙᓘᓐᓃᑦ ᐱᔭᕆᐊᖃᖅᐸᑦ. 

ᐃᓚᕗᑦ ᑐᑦᑕᕐᕕᒃ ᐃᓐᓇᕐᓂᒃ ᐃᖅᑲᓇᐃᔭᖅᑎᓂᓪᓗ ᐃᓚᐅᑎᑦᑎᓂᖅᓴᐅᖃᑦᑕᖅᐳᑦ ᑕᐃᑲᓂ ᐃᓂᖃᖅᑐᓂᑦ ᐃᑲᔪᖅᑐᐃᓪᓗᑎᒃ. 

ᐱᓇᓱᐊᕈᓯᑕᒫ ᑲᑎᙵᓪᓗᑎᒃ ᐃᓐᓇᒥᒃ ᐊᐅᓚᑦᑎᔨᖃᖅᖢᑎᒃ ᐅᖃᐅᔾᔪᖅᑕᐅᖃᑦᑕᖅᐳᑦ. ᐃᓚᕗᑦ ᑐᑦᑕᕐᕕᖕᒥ ᐃᖅᑲᓇᐃᔭᖅᑎᖏᑦ 

ᐃᓕᓐᓂᐊᖅᑎᑕᐅᓯᒪᕗᑦ ᐱᖓᓱᐃᓕᖓᔪᒥᑦ ᓄᓇᕗᒻᒥ ᒪᒥᓴᖃᑎᒌᖕᓂᖅ ᐃᓕᓐᓂᐊᖃᑎᒌᖕᓂᕐᓗ, ᑖᓐᓇ ᐱᓕᕆᐊᒃᓴᖅ 

ᑎᒍᔭᐅᓯᒪᕝᕕᖕᒥ ᐃᖅᑲᓇᐃᔭᖅᑎᖏᓐᓄᑦ ᑐᕌᖓᓗᐊᖅᖢᓂ ᓄᓇᕗᒻᒥ. ᐱᓕᕆᐊᖑᔪᖅ ᐱᔾᔪᑎᖃᓪᓗᐊᑕᖅᐳᖅ ᐃᒃᐱᒍᓱᑦᑎᐊᕐᓗᓂ 

ᐅᖃᖃᑎᒌᖕᓂᕐᒥᒃ, ᐊᑲᐅᙱᓕᐅᕈᑎᓂᒃ ᐋᖅᑭᒃᓯᓇᓱᒍᓐᓇᑦᑎᐊᕐᓂᕐᒥᒃ, ᐃᒻᒥᓂᒃ ᐋᖅᑭᐅᒪᓇᓱᒍᓐᓇᕐᓂᖅ ᐊᒻᒪ 

ᐃᓱᒪᓕᐅᕆᔪᓐᓇᑦᑎᐊᕐᓂᖅ. ᐃᓄᐃᑦ ᐃᓅᖃᑎᒌᑦᑎᐊᕈᑎᖏᑦ ᐋᖅᑭᒃᑕᐅᓯᒪᕗᑦ ᑕᕝᕙᓂ ᐱᓕᕆᐊᒃᓴᒥᑦ, ᐊᒻᒪᓗᑦᑕᐅᖅ ᐃᓱᒪᒃᑯᑦ 

ᐱᐅᓯᕆᔭᐅᔪᓂᒃ ᐊᐅᓚᑦᑎᔪᓐᓇᕋᓱᒋᔭᐅᔪᑦ.  

ᐅᑕᖅᑭᕕᒃ  

ᐅᑕᖅᑭᕕᖕᒥ ᐅᓄᙱᑦᑐᑦ ᐃᖅᑲᓇᐃᔭᖅᑎᒋᔭᐅᔪᑦ ᑕᑎᒋᔭᐅᔪᓐᓇᖅᐳᑦ ᐃᓄᖕᓄᑦ ᑐᑦᑕᕐᕕᐅᑉ ᓯᓚᑖᓃᑦᑐᓄᑦ ᐃᓱᒪᓕᕆᔨᒃᑯᓐᓄᑦ 

ᐱᔨᑦᑎᕋᕐᓂᐊᕐᓗᓂ. ᐃᓱᒪᓕᕆᔨᒃᑯᑦ ᐅᖃᐅᔾᔪᐃᔨᖓᓂ ᐊᑐᐃᓐᓇᐅᑎᑦᑎᖃᑦᑕᖅᐳᑦ ᐊᖏᕐᕋᖅᓯᒪᔪ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 

ᐊᒻᒪ ᑐᑭᓯᒋᐊᕐᕕᒃ ᑲᑐᔾᔨᖃᑎᒌᓂᑦ, ᐊᒻᒪ ᐃᓄᖕᓂᒃ ᐃᓄᓕᕆᔨᓂᒃ ᐊᑐᐃᓐᓇᐅᑎᑦᑎᕙᒃᖢᑎᒃ ᐃᓐᓇᐃᑦ ᐊᖅᑯᑎᒋᓪᓗᒋᑦ ᓄᓇᓕᖕᓂ.  

ᐊᖏᕐᕋᖅᓯᒪᔪᑦ ᐃᓚᐅᔪᓐᓇᖃᑦᑕᖅᐳᑦ ᓇᓕᐊᖕᓂᑐᐃᓐᓇᖅ ᓂᕈᐊᕆᔭᒥᓂ ᒪᓕᒡᓗᓂ.  

ᐅᑭᐅᑭᓗᐊᖅᑐᑦ ᑎᒍᔭᐅᓯᒪᔪᑦ  

ᐊᕐᕌᒍᓂ ᐊᓂᒍᖅᑐᓂᑦ ᐋᓐᓂᐊᓯᐅᖅᑎᑦ, ᒪᒃᑯᒃᑐᓕᕆᔨᑦ, ᐊᒻᒪ ᐃᑲᔪᖅᑕᐅᔭᕆᐊᓕᖕᓄᑦ ᐃᖅᑲᓇᐃᔭᖅᑏᑦ ᐅᔾᔨᕈᓱᓚᐅᖅᐳᑦ ᐃᓱᒪᒃᑯᑦ 

ᐋᓐᓂᐊᕈᑎᓖᑦ ᐅᓄᖅᓯᕚᓪᓕᕐᓂᖏᓐᓂᒃ ᑎᒍᔭᐅᓯᒪᔪᓂᑦ ᒪᒃᑯᒃᑐᓂᑦ. ᑎᒍᔭᐅᓯᒪᕝᕕᖕᒥ ᐅᓪᓗᓕᒫᖅ ᐋᓂᐊᓯᐅᖅᑎᑕᖃᖃᑦᑕᖅᐳᖅ 

ᑲᒪᒋᔭᐅᔭᕆᐊᓕᖕᓂᒃ ᐃᑲᔪᖃᑦᑕᖅᑐᒥᒃ, ᐊᐅᓚᑦᑎᕙᒃᖢᓂ, ᐊᒻᒪ ᐃᓚᒋᔭᐅᓕᖅᑎᑦᑎᒃᑲᓐᓂᕐᓂᕐᒧᑦ ᐸᕐᓇᐅᑎᓂᒃ ᐊᖏᕐᕋᖅᓯᒪᔪᓄᑦ 

ᐃᓱᒪᒃᑯᑦ ᐋᓐᓂᐊᕈᑎᓕᖕᓄᑦ. ᑖᓐᓇ ᐃᖅᑲᓇᐃᔮᒃᓴᖅ ᐱᕐᔪᐊᒻᒪᕆᐊᓘᕗᖅ ᐅᑭᐅᑭᓗᐊᖅᑐᓄᑦ ᑎᒍᔭᐅᓯᒪᔪᓄᑦ ᐋᓂᐊᓯᐅᖅᑎ 

ᐃᓅᓯᓕᕆᔨᑐᐃᓐᓇᐅᖃᑦᑕᙱᒻᒪᑦ ᐊᒻᒪ ᑲᒪᒋᔭᐅᓂᖓᑕ ᑐᕌᒐᖏᓐᓂᒃ ᓄᓇᖅᑲᑎᑦᑎᓐᓄᑦ, ᐊᑑᑎᖃᑦᑎᐊᖅᑐᓂᑦᑕᐅᖅ 

ᑐᑭᓯᕚᓪᓕᖅᑎᑦᑎᓇᓱᖃᑦᑕᕐᒥᔪᑦ ᐊᔪᕆᖅᓲᔾᔨᕙᒃᖢᑎᒡᓗ ᒪᒃᑯᒃᑐᓕᕆᔨᓄᑦ ᖃᓄᖅ ᒪᒃᑯᒃᑐᓂᒃ ᐃᑲᔪᑦᑎᐊᒃᑲᓐᓂᕈᓐᓇᕐᒪᖔᑦ ᐃᓱᒪᒃᑯᑦ 

ᐊᑲᐃᓪᓕᐅᕈᑎᓕᖕᓄᑦ ᐊᒻᒪ ᐅᓚᕕᓯᒪᖃᑦᑕᖅᑐᓄᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᑲᔪᖃᑦᑕᖅᐳᑦ ᑕᑯᔭᐅᕝᕕᒃᓴᓕᐅᖅᑐᓂᑦ 

ᓄᓇᓕᖕᓂ ᐃᓱᒪᓕᕆᔨᖏᓐᓄᑦ ᐊᒻᒪ ᐃᓱᒪᓕᕆᔨᒃᑯᓐᓄᑦ ᐃᓅᓕᓴᐅᑎᖃᖅᑎᑕᐅᑦᑎᐊᖏᓐᓇᖁᓪᓗᒋᑦ ᐊᖏᕐᕋᒥᓄᑦ 

ᐃᓚᓕᐅᔾᔭᐅᒃᑲᓐᓂᕋᓱᖕᓂᐊᖅᑎᓪᓗᒋᑦ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᑲᔪᖅᑐᐃᖃᑦᑕᕆᕗᑦ ᐊᓄᓪᓚᒃᓯᖅᑐᓂᑦ ᒪᒃᑯᒃᑐᓄᑦ ᐱᔨᑦᑎᕋᐅᑎᒃᑯᑦ ᒍᕆᓂᐅᓪ ᐊᒡᓚᕝᕕᐊᓂ ᐊᒻᒪ 

ᒪᒃᑯᒃᑐᓄᑦ ᐃᓱᒪᓕᕆᔨᖏᓐᓄᑦ ᐊᑲᐅᓯᓴᕐᕕᖕᒥ. ᐃᖢᐊᖅᓴᐃᔨ ᑳᑦᑐᓛᒃᑕᐅᓯᒪᓪᓗᓂ ᐃᓇᖐᓯᒪᔪᖅ ᑎᒍᔭᐅᓯᒪᕝᕕᖕᒥ 

ᐋᖅᑭᒃᓱᐃᖃᑦᑕᕆᕗᖅ ᖃᐅᔨᓴᖅᑕᐅᓂᐊᖅᑐᓄᑦ ᑲᒪᒋᔭᐅᓂᐊᖅᑐᓄᓪᓗ ᐸᕐᓇᐅᑎᓂᒃ ᐃᓱᒪᓕᕆᔨᓂᑦ ᐅᐸᒃᑕᐅᓯᒪᓪᓗᓂ. 

ᐅᑭᐅᑭᓗᐊᖅᑐᑦ ᑎᒍᔭᐅᓯᒪᔪᑦ ᐃᖅᑲᓇᐃᔭᖅᑎᖏᑦ ᐱᓕᕆᖃᑎᖃᑦᑎᐊᖃᑦᑕᕆᕗᖅ ᓄᑕᖅᑲᑦ ᒪᒃᑯᒃᑐᓪᓗ ᑭᒡᒐᖅᑐᐃᔨᖓᑕ 

ᐊᒡᓚᕝᕕᐊᓂ ᒪᒃᑯᒃᑐᑦ ᐃᓱᒪᒃᑯᑦ ᐋᓐᓂᐊᕈᑎᓖᑦ ᒪᓕᒐᓕᕆᓂᕐᒥᒃ ᐊᑲᐅᙱᓕᐅᕈᑎᖃᕐᓗᓂ ᐃᓅᓕᓴᖅᑕᐅᑦᑎᐊᖁᓪᓗᒍ 

ᐃᖅᑲᖅᑐᐃᕕᓕᕆᓂᓕᒫᖏᓐᓂ. 

ᓄᓇᓕᖕᓂ ᐃᑲᔪᖅᑕᐅᕕᑦ  

ᓄᓇᓕᖕᓂ ᐃᑲᔪᖅᑕᐅᕝᕕᑦ ᐃᑲᔪᖅᑐᐃᓪᓚᕆᖃᑦᑕᖅᐳᑦ ᑎᒍᔭᐅᓯᒪᓚᐅᖅᖢᑎᒃ ᓄᓇᓕᖕᓂ ᐃᓚᒋᔭᐅᓕᒃᑲᓐᓂᖁᓪᓗᒋᑦ − 

ᐱᓗᐊᖅᑐᒥ ᑖᓐᓇ ᐃᓱᒪᒃᑯᑦ ᐋᓐᓂᐊᕈᑎᖃᖅᐸᑦ. ᑎᒍᔭᐅᓯᒪᔪᒥᑦ ᑐᒃᓯᕋᖅᑐᖃᕈᓐᓇᖅᐳᖅ ᐃᓱᒪᓕᕆᔨᒥᒃ ᐃᓐᓇᕐᒥᓪᓘᓐᓃᑦ 

ᐃᑲᔪᖅᑕᐅᔪᒪᓗᓂ ᓇᓕᐊᖕᓂᑐᐃᓐᓇᖅ ᑎᒍᔭᐅᓯᒪᕝᕕᖕᒥ ᓄᓇᕗᒻᒥ, ᑭᓯᐊᓂ ᐊᖏᕐᕋᒥᓄᑦ ᐅᑎᖅᓯᒪᓕᕌᖓᒥᒃ 

ᐊᔪᕐᓇᖅᑐᖅᓯᐅᓕᖃᑦᑕᖅᐳᑦ ᐃᑲᔪᖅᑎᒃᓴᖅᓯᐅᕆᐊᒃᓴᖅ. 

ᓄᓇᓕᖕᓂ ᐃᓱᒪᓕᕆᔨᒧᑦ ᐃᑲᔫᑎᒃᓴᐃᑦ ᐱᑕᖃᑦᑎᐊᙱᓐᓂᖏᓐᓄᑦ, ᓄᓇᓕᖕᓂ ᑎᒍᔭᐅᓯᒪᕝᕕᓕᕆᔩᑦ ᐋᖅᑭᒃᓯᓚᐅᖅᐳᑦ ᑲᒪᒋᔭᐅᔫᑉ 

ᐱᔭᕆᐊᓕᖏᑦ ᖁᐊᖅᓵᕐᓇᑐᐃᓐᓇᕆᐊᓕᖕᓂᒃ ᖃᐅᔨᓴᕈᑕᐅᔪᑦ. ᑖᔅᓱᒥᖓ ᖃᐅᔨᓴᖅᑐᑦ ᐅᔾᔨᕈᓱᖕᓂᖅᓴᐅᓂᐊᖅᐳᑦ ᑲᒪᒋᔭᐅᔪᑦ 

ᐃᒃᐱᒋᔭᒃᑯᑦ ᖃᓄᐃᙱᑦᑎᐊᕐᓂᖏᓐᓂᒃ 8-ᓂᒃ ᐃᓕᓐᓂᐊᒐᒃᓴᓂᒃ ᐊᐅᓚᑦᑎᓗᑎᒃ ᐊᓄᓪᓚᒃᓯᕐᓂᓕᒫᖓᓂ. ᓄᓇᓕᖕᓂ 

ᑎᒍᔭᐅᓯᒪᔪᓕᕆᔨᑦ ᐃᓕᓐᓂᐊᖅᑎᑕᐅᖃᑦᑕᖅᐳᑦ ᐊᑐᓂ ᐃᓕᓐᓂᐊᒐᒃᓴᓂᒃ ᐃᓕᓐᓂᐊᖅᑎᑦᑎᔪᓐᓇᖁᓪᓗᒋᑦ ᐊᒻᒪ 

ᑕᓯᐅᖅᑎᒋᔭᐅᖏᓐᓇᕐᓗᑎᒃ ᐊᒻᒪ ᑲᔪᖏᖅᓴᐃᔨᐅᓗᑎᒃ ᐊᕕᒃᑐᖅᓯᒪᔪᓂ ᓄᓇᓕᖕᓂ ᑎᒍᔭᐅᓯᒪᔪᓕᕆᔨᑦ ᐊᖓᔪᖅᑳᖓᓄᑦ. 

ᑲᒪᒋᔭᐅᔫᑉ ᐱᔭᕆᐊᓕᖏᑦ ᖁᐊᖅᓵᕐᓇᑐᐃᓐᓇᕆᐊᓕᖕᓂᒃ ᖃᐅᔨᓴᕈᑕᐅᔪᑦ ᐅᔾᔨᖅᓱᕐᓂᖅᓴᐅᒋᕗᑦ ᐃᓄᐃᑦ ᐃᓅᖃᑎᒌᑦᑎᐊᕈᑎᖏᓐᓂᒃ 

ᑲᑎᑕᐅᖃᑦᑕᖅᐳᑦ ᐊᑐᓂ ᐃᓕᓐᓂᐊᒐᒃᓴᓄᑦ. 

ᑖᓐᓇ ᐱᓕᕆᐊᖑᔪᖅ ᐊᐃᕆᓕ 2018-ᒥ ᐱᒋᐊᖅᑎᑕᐅᓚᐅᖅᐳᖅ NUHALT−ᑯᓐᓂᑦ ᐊᔪᕈᓐᓃᖅᓴᖅᑎᑕᐅᔪᓂᒃ ᐃᑲᔪᖅᑕᐅᓪᓗᑎᒃ 

ᐊᒻᒪ ᐱᓕᕆᖃᑎᒌᒃᑐᓂᑦ ᐃᓱᒪᒋᔭᒥᓂᒃ ᑐᓴᖅᑎᑦᑎᕙᒃᖢᑎᒃ ᐃᓄᖕᓄᑦ ᐱᔨᑦᑎᕋᖅᑎᖏᓐᓂᑦ. ᑕᐃᒪᙵᑦ ᒪᕐᕈᒃᑲᓐᓃᖕᓂᒃ 

ᐱᓕᕆᖃᑎᒌᒃᑐᓂᑦ ᑲᑎᒪᑎᑦᑎᔪᖃᖅᓯᒪᓕᖅᐳᖅ (ᐊᑐᓂ ᐊᕕᒃᑐᖅᓯᒪᔪᓂᑦ ᐃᓚᓕᐅᔾᔨᓪᓗᓂ ᓄᓇᕗᒻᒥ). ᑭᖑᓪᓕᖅᐹᒥ 

ᐱᓕᕆᖃᑎᒌᒃᑐᑦ ᐋᖅᑭᒃᑕᐅᓯᒪᕗᖅ ᓯᑎᐱᕆ 2018−ᒥᑦ ᑲᒪᒋᔭᐅᔫᑉ ᐱᔭᕆᐊᓕᖏᑦ ᖁᐊᖅᓵᕐᓇᑐᐃᓐᓇᕆᐊᓖᑦ ᖃᐅᔨᓴᖅᑕᐅᓪᓗᑎᒃ 

ᐱᔭᕇᖅᑕᐅᓗᓂ ᐃᑲᔫᑎᒃᓴᖏᓪᓗ ᑎᑎᕋᖅᑕᐅᔪᓐᓇᖅᖢᑎᒃ.  

ᐱᓯᒪᔭᐅᔭᕆᐊᖃᙱᑦᑐᓄᑦ ᖃᓄᐃᔾᔪᑕᐅᔪᑦ 

ᐱᓯᒪᔭᐅᔭᕆᐊᖃᙱᑦᑐᑦ ᑭᓱᑐᐃᓐᓇᐅᕗᑦ ᐱᓯᒪᔭᐅᔭᕆᐊᖃᙱᑎᑕᐅᔪᑦ ᐅᕝᕙᓗ ᐱᖁᑎᒋᔭᐅᔭᕆᐊᖃᙱᑦᑐᑦ ᑎᒍᔭᐅᓯᒪᕝᕕᖕᒥᑦ 

ᐅᕝᕙᓗ ᐃᓄᖕᒥᑦ ᑎᒍᔭᐅᓯᒪᕝᕕᖕᒦᑦᑐᒥᑦ. ᑭᓱᑐᐃᓐᓇᖅ ᐱᓯᒪᔭᐅᔭᕆᐊᖃᙱᑦᑐᖅ ᓇᓂᔭᐅᔪᖅ ᐊᖅᓵᖅᑕᐅᓂᐊᖅᐳᖅ 

ᑎᒍᔭᐅᓯᒪᕝᕕᖕᒥ ᐃᖅᑲᓇᐃᔭᖅᑎᒥᒃ, ᑭᓇ ᐱᖃᖅᑎᐅᒐᓗᐊᕈᓂᑦ.  

ᒫᓐᓇᐅᔪᖅ ᐱᓯᒪᔭᐅᔭᕆᐊᖃᙱᑦᑐᓄᑦ ᓇᐅᑦᑎᖅᓱᖅᐳᑦ ᑎᒍᔭᐅᓯᒪᕝᕕᖕᒥ ᐊᐅᓚᑦᑎᔾᔪᑎ ᖃᕋᓴᐅᔭᕐᒨᖓᔪᒃᑯᑦ, ᖃᕋᓴᐅᔭᒃᑯᑦ 

ᐊᑐᒐᒃᓴᖅ ᐊᑐᐃᓐᓇᐅᔪᖅ ᑕᒪᐃᓐᓄ ᑎᒍᔭᐅᓯᒪᕝᕕᖕᒥ ᐃᖅᑲᓇᐃᔭᖅᑎᓄᑦ. ᑕᒪᐃᓐᓂ ᖃᓄᐃᔾᔪᑕᐅᔪᑦ ᐱᓯᒪᔭᐅᔭᕆᐊᖃᙱᑦᑐᓄᑦ 

ᑎᑎᖅᑲᓕᐊᖑᕙᒃᐳᑦ ᖃᕋᓴᐅᔭᕐᒧᓪᓗ ᑐᖅᑯᖅᑕᐅᕙᒃᖢᑎᒃ ᐅᓂᒃᑳᑎᒍᑦ. ᑐᓴᖅᑕᐅᑎᑦᑎᔾᔪᑎᑦ ᐊᕐᕌᒍᑕᒫᖅᓯᐅᒻᒧ ᐅᓂᒃᑳᒧᑦ 

ᐱᔭᐅᓚᐅᖅᑐᖅ ᑐᖅᑯᖅᑕᐅᓯᒪᕝᕕᖕᒥᑦ ᕿᒥᕐᕈᔭᐅᓪᓗᓂᓗ. 

ᐱᓯᒪᔭᐅᔭᕆᐊᖃᙱᑦᑐᑦ ᐱᖓᓲᓕᖓᑎᑕᐅᕗᑦ: ᐊᑦᑕᕐᓇᖅᑐᖅ, ᐋᖓᔮᕐᓇᖅᑐᖅ, ᐅᕝᕙᓗ ᐸᒡᕕᓇᖅᑐᖅ. ᑕᒪᒃᑯᐊ 

ᓇᓗᓇᐃᔭᖅᓯᒪᓂᖏᑦ ᐱᓯᒪᔭᐅᔭᕆᐊᖃᙱᑦᑐᑦ ᓇᓂᔭᐅᔪᓐᓇᖅᐳᖅ ᒪᒃᐱᖅᑐᒐᖅ 4-ᒥᑦ. ᒪᓕᒡᓗᒍᑦ ᑭᓲᓂᖓ 

ᐱᓯᒪᔭᐅᔭᕆᐊᖃᙱᑦᑑᑉ, ᑎᒍᔭᐅᓯᒪᔪᑦ ᐸᓯᔭᒃᓴᙳᖅᑎᑕᐅᔪᓐᓇᖅᑐᑦ ᐃᓗᐊᓂ ᐃᖅᑲᖅᑐᐃᕕᓕᕆᔩᑦ ᐱᖁᔭᖓᑦᑎᒍᑦ ᐅᕝᕙᓗ 

ᓯᓚᑖᒍᑦ ᑲᓇᑕᐅᑉ ᐱᕋᔭᒃᑐᓄᑦ ᒪᓕᒐᖓᒍᑦ. 

ᕿᑭᖅᑖᓘᑉ ᐃᑲᔪᖅᑕᐅᕕᖓᓂ, ᐱᓯᒪᔭᐅᔭᕆᐊᖃᙱᑦᑐᑦ ᐅᓄᖅᑐᒻᒪᕆᐅᕗᑦ ᐃᒡᓗᐊᓘᑉ ᐋᖅᑭᐅᒪᑦᑎᐊᙱᓐᓂᖓ ᐱᓪᓗᒍᑦ 

ᑲᒪᒋᔭᐅᔭᕆᐊᖃᕐᓂᖅᓴᓂᒃ ᑎᒍᔭᐅᒪᔪᖃᖅᖢᓂᑦ. ᐊᖏᕐᕋᕆᔭᐅᓪᓗᓂᑦ ᐃᓱᒪᖅᓱᙱᑦᑐᒃᑯᕕᖕᒥᑦ, ᐋᖓᔮᕐᓇᖅᑐᑦ 

ᓇᓂᔭᐅᓛᖑᖃᑦᑕᖅᐳᑦ ᐋᖓᔮᕐᓇᖅᑐᓂᒃ ᕿᓂᖃᑦᑕᕐᓂᖏᓐᓄᑦ. 

 

ᖃᓄᐃᔾᔪᑕᐅᔪᑦ ᐱᓯᒪᔭᐅᔭᕆᐊᖃᙱᑦᑐᓄᑦ ᑕᒪᐃᓐᓂ ᐃᒡᓗᐊᓗᖕᓂᑦ (2017-18) 

ᐃᒡᓗᐊᓗᒃ/ᑭᓲᓂᖓ ᐱᓯᒪᔭᐅᔭᕆᐊᖃᙱᑦᑐᖅ ᐊᑦᑕᕐᓇᖅᑐᖅ 
ᐋᖓᔮᕐᓇᖅ

ᑐᖅ 

ᐸᒡᕕᓇᖅᑐ

ᖅ 
ᐊᖅᓵᖅᑕᐅᔪᑦ ᑲᑎᖦᖢᒋᑦ 

ᕿᑭᖅᑖᓗᖕᒥ ᑎᒍᔭᐅᒪᕝᕕᒃ 30 33 109 39 211 

ᑲᖏᕐᖠᓂᕐᒥ ᒪᒥᓴᕐᕕᒃ 2 21 57 0 80 

ᒪᑭᒋᐊᕐᕕᒃ 2 16 93 0 111 

ᐅᑕᖅᑭᕕᒃ 0 9 0 0 9 

ᓄᓇᕗᒻᒥ ᐊᕐᓇᓄᑦ ᑎᒍᔭᐅᓯᒪᔪᓄᑦ ᐃᓂ 0 0 3 0 3 

ᖁᕐᓗᖅᑐᕐᒥ ᐃᓚᕗᑦ ᑐᑦᑕᕐᕕᒋᔭᐅᔪᖅ 0 1 0 0 1 

ᒪᒃᑯᒃᑐᑦ ᐱᕋᔭᖃᑦᑕᖅᑐᑦ 0 0 0 0 0 

ᑲᑎᖦᖢᒋᑦ 34 80 262 39 415 

 

ᕿᒥᕐᕈᓂᖅ ᐱᓯᒪᔭᐅᔭᕆᐊᖃᙱᑦᑐᑦ ᖃᓄᐃᑉᐸᓪᓕᐊᓂᖏᓐᓂᑦ  

ᐱᓯᒪᔭᐅᔭᕆᐊᖃᙱᑦᑐᑦ ᐅᓄᖅᓯᒋᐊᓚᐅᖅᐳᑦ 2015-16−ᒥᑦ 2016-17−ᒧᑦ 14%−ᒥᒃ (305-ᒥᑦ 348-ᒧᑦ) ᐊᒻᒪ 2016-17−ᒥᑦ 

2017-18−ᒧᑦ 19%−ᒥᒃ (348-ᒥᑦ 415-ᒧᑦ). 2017-18 ᑕᒪᐃᓐᓂ ᐃᒡᓗᐊᓗᑦ ᐅᓄᕈᓐᓃᕆᐊᕈᔾᔨᓚᐅᖅᐳᑦ 

ᐱᓯᒪᔭᐅᔭᕆᐊᖃᙱᑦᑐᓂᒃ ᑭᓯᐊᓂ ᒪᑭᒋᐊᕐᕕᖕᒥᑦ ᐊᒻᒪ ᑲᖏᖅᖠᓂᖅ ᒪᒥᓴᕐᕕᖕᒥᑦ. 

ᑮᓇᐅᔭᓕᕆᓐᓇᖅ ᐊᕐᕌᒍᖓᓂ 2017-18, ᕿᑭᖅᑖᓗᖕᒥ ᐃᑲᔪᖅᑕᐅᕕᒃ ᐅᓄᖅᓯᒋᐊᕈᔾᔨᑲᓪᓚᓚᐅᖅᐳᖅ ᐱᓯᒪᔭᐅᔭᕆᐊᖃᙱᑦᑐᓂᒃ 

ᐊᖅᓵᖅᑕᐅᔪᓂᒃ. ᐱᓯᒪᔭᐅᔭᕆᐊᖃᙱᑦᑐᓄᑦ ᐊᖅᓵᖅᓯᓂᖅ ᕿᑭᖅᑖᓗᖕᒥ ᐃᑲᔪᖅᑕᐅᕕᖕᒥᑦ ᐅᓄᖅᓯᒋᐊᓚᐅᖅᐳᖅ 144% (16-ᒥᑦ 

39-ᒧᑦ), ᑕᑯᓪᓗᒍᑦ ᒪᕐᕉᒃ ᐊᕐᕌᒎᓚᐅᖅᑐᑦ. ᐱᐅᔪᓂᒃ ᐊᓯᔾᔨᖅᑐᖃᕋᓗᐊᖅᑎᓪᓗᓂᑦ, ᕿᑭᖅᑖᓗᖕᒥ ᐃᑲᔪᖅᑕᐅᕕᒃ 

ᐱᓯᒪᔭᐅᔭᕆᐊᖃᙱᑦᑐᓄᑦ ᖃᓄᐃᔾᔪᑎᖃᖃᑦᑕᖅᐳᖅ ᐅᓄᖅᓱᐃᓛᖑᕙᒃᖢᓂᑦ ᐊᓯᖏᓐᓂ ᐃᒡᓗᐊᓗᖕᓂ ᑲᑎᖦᖢᒋᑦ. ᐸᒡᕕᓇᖅᑐᑦ 

ᐱᓯᒪᔭᐅᔭᕆᐊᖃᙱᑦᑐᑦ ᐊᓯᐊᓂ, ᐋᖓᔮᕐᓇᖅᑐᑦ ᓇᓂᔭᐅᓛᖑᖃᑦᑕᓚᐅᖅᐳᑦ, ᒪᓕᒃᖢᓂ ᐊᑦᑕᕐᓇᖅᑐᑦ. 

ᐅᓄᖅᓯᒋᐊᖅᓯᒪᓪᓗᓂᑦ ᐱᓯᒪᔭᐅᔭᕆᐊᖃᙱᑦᑐᑦ ᒪᑭᒋᐊᕐᕕᖕᒥᑦ, ᐃᓄᒋᐊᖅᓯᒋᐊᕐᓂᖏᓐᓄᑦ ᐱᔾᔪᑎᖃᖅᑐᒃᓴᐅᔪᖅ. ᑎᒍᔭᐅᒪᔪᑦ 

ᒪᑭᒋᐊᕐᕕᖕᒥᑦ ᐅᓄᖅᓯᒋᐊᖅᑎᓪᓗᓂᑦ 27.7% 2016-17 ᐊᒻᒪ 2017-18 ᐊᑯᓐᓂᐊᓂ, ᑕᒪᐃᓐᓂ ᐃᓕᖅᑯᓯᕆᔭᐅᕙᒃᑐᑦ 

ᐊᒥᓱᕈᕆᐊᖅᓯᒪᒋᕗᑦ. ᑲᒪᒋᔪᒪᓗᒍᑦ, ᒪᑭᒋᐊᕐᕕᒃ ᓴᖅᑭᑦᑎᓯᒪᔪᖅ InsideOut ᐱᓕᕆᐊᒃᓴᒥᑦ. ᑖᓐᓇ ᐱᓕᕆᐊᒃᓴᖅ 

ᑲᒪᒋᔭᖃᕈᑕᐅᓇᓱᐊᖅᐳᖅ ᐅᐃᕆᓯᒪᔪᓄᑦ ᐊᑐᐃᓐᓇᐅᑎᑦᑎᓪᓗᓂᓗ ᐃᓅᖃᑎᒌᓄᑦ ᐊᑑᑎᔪᒥᒃ ᐃᓱᒪᓕᐅᕆᔪᓐᓇᕐᓂᖕᒥᑦ. ᑎᒍᔭᐅᓯᒪᔪᑦ 

ᑖᒃᓱᒥᖓ ᐱᓕᕆᐊᒃᓴᓕᕆᖃᑦᑕᖅᑎᓪᓗᒋᑦ, ᐃᑲᔪᖅᑕᐅᕕᓕᕆᔩᑦ ᓂᕆᐅᒃᐳᑦ ᓄᖅᑲᖅᑎᑦᑎᔾᔫᒥᓂᐊᕐᓂᖓᓂᒃ 

ᐃᓕᖅᑯᓯᕆᔭᐅᑦᑎᐊᖅᐸᙱᑦᑐᓂᒃ ᐃᒡᓗᐊᓗᖁᑎᖏᓐᓂᑦ.  

ᖃᓄᐃᓕᐅᕈᑕᐅᔪᑦ ᐊᐅᓚᑦᑎᔾᔪᑕᐅᓇᓱᐊᖅᑐᑦ ᐅᓄᕈᓐᓃᕆᐊᕈᑕᐅᓇᓱᐊᖅᑐᓪᓗ ᐱᓯᒪᔭᐅᔭᕆᐊᖃᙱᑦᑐᓄᑦ.  

ᖃᓄᐃᓕᐅᕈᑎᖃᕋᓱᖃᑦᑕᐃᓐᓇᖅᐳᑦ ᐊᐅᓚᑦᑎᔾᔪᑎᓂᒃ ᐅᓄᕈᓐᓃᕆᐊᕈᑎᓂᒡᓗ ᐱᓯᒪᔭᐅᔭᕆᐊᖃᙱᑦᑐᓂᒃ ᑎᒍᔭᐅᓯᒪᕝᕕᖕᓄᑦ. 

ᐳᓛᕐᓂᖕᒧᑦ ᐊᑐᐊᒐᑦ ᐋᖅᑭᒋᐊᖅᑕᐅᓯᒪᔪᑦ ᕿᑭᖅᑖᓗᖕᒥ ᐃᑲᔪᖅᑕᐅᕕᐊᓂ ᐅᓄᕈᓐᓃᕆᐊᖁᓪᓗᒋᑦ ᐱᓯᒪᔭᐅᔭᕆᐊᖃᙱᑦᑐᑦ. 

ᒪᑐᔾᔭᐅᓯᒪᔪᒥ ᐳᓛᕐᓂᖅ − ᐃᒐᓛᖅᑕᖃᖅᖢᓂ ᐅᕝᕙᓘᓃᑦ ᓴᐴᓗᑕᖃᖅᑐᒥᒃ ᐊᕕᒃᓯᒪᓪᓗᓂ ᐳᓛᖅᑐᖅ ᑎᒍᔭᐅᓯᒪᔪᒥᒃ − 

ᐊᑦᑕᕆᔭᐅᔪᓄᑦ ᖁᕝᕙᓯᓛᒥᒃ ᓇᐅᑦᑎᖅᓱᖅᑕᐅᔭᕆᐊᖃᓲᓄᑦ ᒪᑐᔾᔭᐅᓯᒪᓲᖑᔪᑦ ᐳᓛᖅᑕᐅᔪᓐᓇᖅᖢᑎᒃ. ᐊᒻᒪᑦᑕᐅᖅ, ᐳᓛᖅᑎᑦ 

ᕿᓂᖅᓴᕐᕕᐅᓲᖑᔪᑦ ᑎᒥᖏᑦ ᖃᐅᔨᓴᕈᑎᒧᑦ ᖁᐊᖅᓵᕐᓇᖅᑐᓂᒃ ᓇᒃᓴᙱᒃᑲᓗᐊᕐᒪᖔᑕ ᑎᒍᔭᐅᓯᒪᕝᕕᖕᒧᑦ ᖃᐅᔨᓴᖅᑕᐅᓲᑦ. 

2016-17-ᒥ ᐱᓕᕆᔪᖃᖅᐸᓪᓕᐊᓕᓚᐅᖅᐳᖅ ᑎᑎᕋᐅᔭᖅᓯᒪᓂᖓᒍᑦ ᕿᑭᖅᑕᓃ ᑎᒍᔭᐅᓯᒪᕝᕕᐅᑉ ᑕᐅᑦᑐᒋᓂᐊᖅᑕᖓᓂᒃ. 

ᑎᑎᕋᐅᔭᖅᓯᒪᓂᖓᒍᑦ ᓴᓇᓯᒪᓂᕆᓂᐊᖅᑕᖓ ᐊᑲᐅᙱᓕᐅᕈᑎᐅᓚᐅᖅᑐᓂᒃ ᐲᔭᐃᓪᓗᐊᖅᑐᖅ ᕿᑭᖅᑖᓘᑉ ᐃᑲᔪᖅᑕᐅᕕᖓᓂ 

ᑕᒪᒃᑯᐊ ᓱᕋᐃᔾᔪᑕᐅᖃᑦᑕᓚᐅᕐᒪᑕ ᐱᑕᖃᕆᐊᖃᙱᑦᑐᓂᒃ ᐃᓯᖅᓯᔾᔪᑕᐅᕙᒃᖢᑎᒃ. ᑕᒪᓐᓇ ᐱᖃᓯᐅᑎᔪᖅ ᓯᓚᒥ 

ᐊᓂᖅᓵᖅᑐᕆᐊᖅᑐᓚᐅᑲᒡᕖᑦ, ᓱᓇᒃᑯᑖᑦ ᓴᓇᔭᒃᓴᐃᑦ ᐃᒡᓗᕐᔪᐊᓕᐅᖅᑐᓂ, ᐊᒻᒪ ᐃᓂᒃᓴᖏᑦ ᐊᕕᒃᓯᔾᔪᑕᐅᓇᔭᖅᑐᑦ ᐊᔾᔨᒌᙱᑦᑐᓂ 

ᑎᒍᔭᐅᓯᒪᕝᕕᖕᓂ. 

ᐃᒡᓗᕈᓰᑦ ᕿᓂᖅᓴᕐᕕᐅᖃᑦᑕᕐᓂᖏᑦ ᒫᓐᓇᒧᑦ ᓱᓕ ᐊᑲᐅᓛᑦᑎᐊᖑᕗᖅ ᕿᓂᖅᓴᕈᑕᐅᓪᓗᓂ ᐱᑕᖃᕆᐊᖃᙱᑦᑐᓂᒃ 

ᐅᓗᕆᐊᓇᖅᑐᓂᒃ ᐱᖁᑎᓂᒃ. ᑕᒪᐃᓐᓂᑦᑎᐊᖅ ᐃᒡᓗᕐᔪᐊᖅ ᕿᓂᖅᓴᕐᕕᐅᓲᖑᔪᑦ ᖃᐅᑕᒫᖅ ᐊᑦᑕᕐᓇᖅᑐᓂᒃ 

ᐱᑕᖃᙱᒃᑲᐊᓗᕐᒪᖔᖅ ᑎᒍᔭᐅᓯᒪᔪᓪᓗ ᐅᓗᕆᐊᓇᖅᑐᒧᐊᔾᔮᙱᒃᑲᓗᐊᕐᒪᖔᑕ, ᐃᖅᑲᓇᐃᔭᖅᑎᖏᑦ, ᐊᒻᒪᓗ ᐃᓄᑐᐃᓐᓇᐃᑦ 

ᓯᓚᑖᓂ. ᐊᑖᓂ ᓇᓗᓇᐃᖅᓯᔾᔪᑕᐅᔪᖅ ᓇᐃᓴᖅᑕᐅᓯᒪᔪᑦ ᕿᓂᖅᓴᕐᓂᐅᖃᑦᑕᓚᐅᖅᑐᓂ 2017-18−ᖑᑎᓪᓗᒍ.      

ᐊᑐᓂ ᐃᒡᓗᕈᓯᕆᔭᐃᑦ ᕿᓂᖅᓴᕐᕕᐅᔪᑦ 2017-18 

  

ᕿᑭᖅᑕᓗᒻᒥ 

ᐃᑲᔪᖅᑐᑕᐅ

ᕕᒃ  

ᒪᑭᒋᐊᕐᕕᒃ 
ᑲᖏᖅᖠᓂᕐᒥ 

ᐃᑲᔪᖅᑕᐅᕕᒃ 

ᓄᓇᕗᒻᒥ 

ᐃᑲᔪᖅᑕᐅᕕᒃ 

ᐊᕐᓇᓄᑦ  

ᖁᕐᓗᖅᑑᖅ 

ᐃᓚᕗᑦ  

ᐅᑕᖅᑭᕕᒃ 

ᐃᓱᒪᖅᓱᓇᖅ

ᑐᒃᑯᕕᒃ  

ᐅᑭᐅᑭᑦᑐᓄᑦ 

ᐃᑲᔪᖅᑕᐅᕕᒃ  

ᐊᐃᕆᓕ 338 242 9 8 12 4 16 

ᒪᐃ 234 374 10 8 12 4 12 

ᔫᓂ 305 409 10 8 12 4 12 

ᔪᓚᐃ 316 391 12 8 12 4 12 

ᐋᒌᓯ 364 368 14 8 12 4 12 

ᓯᑎᐱᕆ 288 391 16 8 12 4 12 

ᐅᑐᐱᕆ 293 253 19 8 12 4 12 

ᓄᕕᐱᕆ 319 414 15 8 12 4 12 

ᑎᓯᐱᕆ 311 253 1 8 12 4 8 

ᔮᓄᐊᕆ 257 368 17 8 12 4 12 

ᕕᕝᕗᐊᕆ 436 322 21 8 12 4 4 

ᒫᔾᔨ 437 282 15 8 12 4 4 

ᑲᑎᖦᖢᒋᑦ 3898 4067 159 96 144 48 128 

ᐊᕕᒃᓯᒪᑎᑕᐅᓂᕐᒧᑦ ᐃᓂᒋᔭᐅᖃᑦᑕᖅᑐᑦ  

ᑎᓴᒪᐃᑦ ᑎᒍᔭᐅᓯᒪᕝᕖᑦ ᐊᕕᒃᑎᑕᐅᓯᒪᓚᐅᑲᒋᐊᖃᓲᓂᒃ ᐃᓂᒃᓴᖃᖅᑎᑦᑎᔪᐃᑦ ᑎᒍᔭᐅᓯᒪᕝᕕᓕᒫᑦ ᑕᒪᕐᒥᒃ 7−ᖑᓪᓗᑎᒃ ᓄᓇᕗᒻᒥ 

(ᕿᑭᖅᑖᓘᑉ ᐃᑲᔪᖅᑕᐅᕕᖓ, ᓄᓇᕗᒻᒥ ᐊᕐᓇᓄᑦ ᑎᒍᔭᐅᒪᕝᕕᒃ, ᑲᖏᖅᖠᓂᕐᒥ ᒪᒥᓴᕐᕕᒃ, ᐊᒻᒪ ᐅᑭᐅᑭᓗᐊᖅᑐᑦ ᐱᕋᔭᑦᑏᑦ). 

ᐱᖃᑎᖏᑦ ᐱᖓᓱᑦ (ᒪᑭᒋᐊᕐᕕᒃ, ᐅᑕᖅᑭᕕᒃ, ᐊᒻᒪ ᖁᕐᓗᖅᑐᑦ ᐃᓚᕗᑦ ᐃᒡᓗᕐᔪᐊᖓ) ᑎᒍᔭᐅᓯᒪᔪᓂ ᐊᕕᒃᑎᑦᑎᓯᒪᔭᕆᐊᖃᖅᐸᑕ 

ᐱᑦᑎᐊᙱᑦᑐᕕᓂᐅᓂᕐᒧᑦ ᑕᐃᒪᓕ ᓅᑕᐅᔭᕆᐊᖃᓕᓲᖑᕗᑦ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒧᑦ. 

ᕿᑭᖅᑖᓘᑉ ᐃᑲᔪᖅᑕᐅᕕᖓ ᖁᕝᕙᓯᓛᕐᒥᒃ ᓇᐅᑦᑎᖅᓱᖅᑕᐅᔭᕆᐊᓕᖕᓂᒃ ᑎᒍᔭᐅᓯᒪᔪᑦ ᐅᓄᓛᖑᖕᒪᑕ ᑕᐃᒪᐃᒻᒪᓪᓗ ᐊᕕᒃᓯᒪᕝᕕᖕᓂᒃ 

ᐃᒡᓗᕈᓯᕐᓄᐊᖅᓯᓲᖑᕗᑦ ᑖᒃᑯᓄᖓ ᑎᒍᔭᐅᓯᒪᔪᓄᑦ. ᐃᒡᓗᕐᔪᐊᖓᑕ ᓴᓇᓯᒪᓂᖓᒍᑦ ᐊᔪᕐᓇᒐᓚᖕᓂᖓᓄᑦ ᖁᕝᕙᓯᓛᕐᒥᒃ 

ᓇᐅᑦᑎᖅᓱᖅᑕᐅᔭᕆᐊᖃᓲᓄᑦ ᐱᕕᑭᓐᓇᕐᓂᖓᓄᑦ, ᑎᑎᕋᕐᕕᖕᒥ ᐊᕕᒃᓯᒪᑎᑕᐅᓂᖅ ᐊᑐᖅᑕᐅᒐᔪᒃᑐᖅ 

ᐊᑦᑕᕐᓇᖅᑐᒧᐊᖅᑎᑦᑎᑕᐃᓕᒪᓂᕐᒧᑦ ᐊᓯᖏᓐᓂᒃ ᑎᒍᔭᐅᓯᒪᔪᓂᒃ, ᐃᖅᑲᓇᐃᔭᖅᑎᖏᓐᓂᒃ, ᐊᒻᒪ ᐃᓄᑐᐃᓐᓇᕐᓂᒃ. 

2017/18−ᖑᑎᓪᓗᒍ, ᐊᑕᖏᖅᖢᒋᑦ ᐊᕕᒃᑎᑕᐅᓯᒪᔭᕆᐊᖃᓚᐅᖅᑐᑦ ᑎᑎᕋᕐᕕᖕᒥ ᑎᒍᔭᐅᓯᒪᔪᓄᑦ ᕿᑭᖅᑖᓘᑉ ᐃᑲᔪᖅᑕᐅᕕᖓᓂ 

187−ᖑᓚᐅᖅᓯᒪᔪᑦ, ᑖᒃᑯᓇᖓᓪᓗ 39 ᖄᖐᓚᐅᖅᓯᒪᓪᓗᑎᒃ ᐅᓪᓗᓂᒃ 15-ᓂᒃ: 

 ᐃᒻᒥᓂᒃ ᐃᓱᒪᒥ ᐊᕕᒍᒪᔪᑦ (18); 

 ᑎᒍᔭᐅᓯᒪᔪᑦ ᓱᕋᑦᑎᕆᓇᓱᒃᑐᑦ ᐃᒡᓗᕐᔪᐊᒥᒃ ᖁᐊᖅᓵᕐᓇᖅᑐᒧᐊᖅᓯᔪᑦ (13); 

 ᓴᐳᑎᔭᐅᔭᕆᐊᖃᕐᓂᕐᒧᑦ ᐊᕕᒃᓯᒪᑎᑕᐃᑦ (4); ᐊᒻᒪᓗ 

 ᐋᓐᓂᐊᕐᓂᕐᒧᑦ ᐊᕕᒃᓯᒪᑎᑕᐅᔪᑦ (4).  

 

2017-18−ᒥ ᑎᒍᔭᐅᓯᒪᔪᓕᕆᔩᑦ ᓇᐃᓴᐃᓚᐅᖅᓯᒪᖕᒪᑕ ᐊᕕᒃᑎᑕᐅᓯᒪᔭᕆᐊᖃᓚᐅᖅᑐᓂᒃ ᐊᒻᒪᓗ ᑎᑎᕋᕐᕕᖕᒥ 

ᐊᕕᒃᓯᒪᓚᐅᑲᒋᐊᓖᑦ ᖃᔅᓯᐅᖕᒪᖔᑕ ᑎᒍᔭᐅᓚᐅᑲᒃᓯᒪᑐᐃᓐᓇᖅᑐᓂᙶᓚᐅᖅᑐᑦ. ᖃᓪᓗᓈᓪᓕ ᑎᒍᔭᐅᓯᒪᕝᕕᖁᑎᖏᓐᓂ, 

ᑎᒍᔭᐅᓯᒪᓚᐅᑲᑐᐃᓐᓇᓲᑦ ᐃᓂᒃᓴᖃᖅᐸᖕᒪᑕ ᐊᐅᓚᑕᐅᑦᑎᐊᕋᓱᒃᖢᑎᒃ ᕿᓚᒥᐅᔪᒃᑯᑦ ᑎᒍᔭᐅᓯᒪᓚᐅᑲᒋᐊᖃᓲᓄᑦ. ᐱᕕᑭᓗᐊᒧᑦ 

ᓄᓇᕗᒻᒥ ᑕᒪᒃᑯᓄᖓ ᕿᓚᒥᐅᔪᒃᑯᑦ ᑎᒍᔭᐅᓯᒪᓚᐅᑲᒋᐊᓕᖕᓄᑦ ᐃᓂᒃᓴᖃᙱᓐᓂᕐᒧᑦ ᑕᐃᒃᑯᐊ ᐱᓇᓱᐊᕈᓯᐅᑉ ᓄᙳᐊᒍᑦ 

ᑎᒍᔭᐅᓯᒪᓚᐅᑲᒋᐊᖃᓲᑦ ᐃᓄᑑᔪᒃᑯᕕᖕᓃᖃᑦᑕᖅᑐᑦ ᐊᕕᒃᓯᒪᑎᑕᐅᕝᕕᖕᓂ.  

 

ᐊᕕᒃᓯᒪᑎᑕᐅᓂᕐᒧᑦ ᐃᓂᖃᖅᑎᑕᐅᔪᑦ 2017-18 
 

ᑎᑎᕋᕐᕕᓕᕆᓂᕐᒧᑦ  ᓯᓚᑦᑐᖅᓴᐃᓂᕐᒧᑦ ᐋᓐᓂᐊᖅᑐᓕᕆᓂᕐ

ᒧᑦ 

ᑎᒍᔭᐅᓯᒪᓚᐅᑲᒃᑐ

ᐃᑦ 

ᕿᑭᖅᑕᓗᒻᒥ 

ᐃᑲᔪᖅᑐᑕᐅᕕᒃ  

187 89 14 3 

ᑲᖏᖅᖠᓂᕐᒥ 

ᐃᑲᔪᖅᑕᐅᕕᒃ 

32 13 2 0 

ᓄᓇᕗᒻᒥ 

ᐃᑲᔪᖅᑕᐅᕕᒃ 

ᐊᕐᓇᓄᑦ  

32 0 1 5 

ᐅᑭᐅᑭᑦᑐᓄᑦ 

ᐃᑲᔪᖅᑕᐅᕕᒃ  

3 0 0 0 

ᑎᒍᔭᐅᓯᒪᕝᕕᖕᒥ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔮᒃᓴᑦ ᐃᓐᓄᒃᓯᒪᙱᑦᑐᑦ 50−ᖏᓐᓃᖃᑦᑕᐃᓐᓇᕐᒪᑦ (50 ᐅᑭᐅᖅ 2015-16-ᒥ, 46 ᐅᑭᐅᖅ 2016-17-ᒥ, ᐊᒻᒪ 51 

ᐅᑭᐅᖅ 2017-18−ᒥ) ᑕᒪᓐᓇᓗ ᐊᒃᑐᐃᓂᖃᖅᓯᒪᓪᓗᓂ ᐃᖅᑲᓇᐃᔭᓚᐅᑲᒍᓐᓇᖅᑐᓂᒃ ᐊᒻᒪ ᐃᓇᖏᖅᑎᐅᔪᓐᓇᕋᔭᓚᐅᖅᑐᑦ 

ᐊᑭᓕᖅᓱᖅᑕᐅᔾᔪᑎᖏᓐᓄᑦ. 

ᐃᓐᓄᒃᓯᒪᙱᑦᑐᑦ ᖃᐅᑕᒫᖅᓯᐅᑏᑦ ᐃᖅᑲᓇᐃᔮᒃᓴᑦ ᐊᒻᒪᓗ ᐃᖅᑲᓇᐃᔭᓚᐅᑲᒐᔭᖅᑐᑦ ᑲᔪᓰᓐᓇᖅᑐᑦ ᐅᓄᕐᓂᖏᑦ ᑕᐃᒫᒃ ((51:49) 

ᐱᔾᔪᑎᖃᖅᖢᓂ ᐃᖅᑲᓇᐃᔭᓚᐅᑲᓲᓄᑦ ᐃᓱᒪᑕᐃᑦ ᐃᖅᑲᓇᐃᔭᖅᑎᒃᓴᖅᓯᐅᕐᓂᖏᓐᓂᒃ. ᐃᓇᖏᖅᑎᐅᓚᐅᑲᒃᑐᑦ ᐃᖅᑲᓇᐃᔭᖅᖢᑎᒃ 

ᕿᓚᒥᒧᑦ ᐃᖅᑲᓇᐃᔭᖅᑎᓪᓚᑦᑖᖑᔪᑦ ᕿᑲᓚᐅᑲᖕᓂᖏᓐᓂᒃ ᐅᕝᕙᓘᓃᑦ ᐃᓕᓐᓂᐊᕆᐊᖅᓯᒪᓂᖏᓐᓂ ᐱᓕᒻᒪᒃᓴᕐᓂᖏᓐᓂᓘᓃᑦ.   

ᑎᒍᔭᐅᓯᒪᕝᕕᓕᕆᔩᑦ ᐱᓕᕆᖃᑎᖃᖅᑐᑦ ᑲᑐᔾᔨᓪᓗᑎᒃ ᐃᖅᑲᖅᑐᐃᕕᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᖏᓐᓂᒃ ᐊᒻᒪᓗ 

ᑮᓇᐅᔭᓕᕆᔨᒃᑯᓐᓂ ᑕᒪᒃᑯᐊ ᐃᓐᓄᒃᓯᒪᙱᑦᑐᑦ ᐃᓐᓄᒃᑕᐅᓇᓱᒋᐊᖃᓲᖑᓂᖏᓐᓄᑦ ᕿᓚᒥᐅᔪᒃᑯᑦ. 

 

ᑎᒍᔭᐅᓯᒪᕝᕕᖕᒥ ᐃᖅᑲᓇᐃᔭᖅᑏᑦ ᒫᔨ 31, 2018−ᒥᓂᑦ 

  ᐃᖅᑲᓇᐃᔭᐃᓐᓇᕋᔭᖅᑐᖅ 
ᐃᖅᑲᓇᐃᔭᐃᓐᓇᕋᔭᖅᑐᑦ 

ᐃᓐᓄᒃᓯᒪᙱᑦᑐᑦ 
ᐃᖅᑲᓇᐃᔭᓚᐅᑲᒃᑐᑦ ᐃᓇᖐᔪᑦ 

ᕿᑭᖅᑕᓗᒻᒥ ᐃᑲᔪᖅᑐᑕᐅᕕᒃ 

(BCC) ᒪᑭᒋᐊᕐᕕᓪᓗ* 
85 24 29 34 

ᑲᖏᖅᖠᓂᕐᒥ ᐃᑲᔪᖅᑕᐅᕕᒃ 45 4 2 22 

ᓄᓇᕗᒻᒥ ᐃᑲᔪᖅᑕᐅᕕᒃ 

ᐊᕐᓇᓄᑦ  
9 3 5 20 

ᐅᑭᐅᑭᑦᑐᓄᑦ ᐃᑲᔪᖅᑕᐅᕕᒃ  19 5 2 13 

ᐅᑕᖅᑭᕕᒃ ᐃᓱᒪᖅᓱᓇᖅᑐᒃᑯᕕᒃ  7 1 5 13 

ᖁᕐᓗᖅᑑᖅ ᐃᓚᕗᑦ  12 0 0 4 

ᓄᓇᓕᖕᓂ ᐃᑲᔪᖅᑕᐅᕕᑦ 27 10 5 2 

ᐊᖓᔪᖅᑳᖃᕐᕕᑦ 12 4 1 1 

ᑲᑎᖦᖢᒋᑦ 216 51 49 109 

* ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ ᐊᒻᒪ ᒪᑭᒋᐊᕐᕕᖕᒥ ᐃᖅᑲᓇᐃᔭᖅᑎᖏᑦ ᐃᓚᒋᔭᐅᖃᑕᐅᖕᒪᑕ ᑎᒥᐅᑉ ᒪᑭᑕᐅᓂᕆᔭᖓᑕ 

ᐋᖅᑭᒃᓯᒪᓂᖓᓄᑦ ᑕᐃᒫᒡᓗ ᐱᔨᑦᑎᕋᐅᑕᐅᔭᕆᐊᖃᓪᓚᕆᖕᓂᕋᖅᑕᐅᓯᒪᕗᑦ. 

 

 

ᐊᑕᖏᑦᑎᐊᖅᖢᒋᑦ ᐃᖅᑲᓇᐃᔭᖅᑎᓕᒫᑦ ᒫᔨ 

31, 2018 

ᐃᖅᑲᓇᐃᔭᐃᓐᓇᕋᔭᖅᑐᖅ 165 

ᐃᖅᑲᓇᐃᔭᖅᑎᑕᐅᓚᐅᑲᒃᑐᑦ 49 

ᐃᓇᖐᔪᑦ 109 

ᑲᑎᖦᖢᒋᑦ 323 

ᐃᖅᑲᓇᐃᔭᕐᓇᐅᑎᓐᓇᒍ ᐃᖅᑲᓇᐃᔭᖅᐸᒃᑐᓄᑦ ᐊᒻᒪᓗ 

ᐃᖅᑲᓇᐃᔭᖅᑎᐅᓚᐅᑲᒃᑐᓄᑦ ᐊᑭᓕᐅᑕᐅᔪᕕᓃᑦ   

ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᖓ ᐅᓂᒃᑳᒥᓂᒃ ᓇᓗᓇᐃᔭᖅᓯᒪᔪᑦ, ᓈᒻᒪᙱᓐᓂᖏᑦ ᑮᓇᐅᔭᐃᑦ ᐊᐅᓚᑦᑎᔨᓄᑦ ᑲᒪᓂᐊᖅᑐᓂᑦ 

ᑕᒪᒃᑯᓂᖓ ᐊᑐᕐᓂᖅᓴᐅᓕᖅᑐᑎ ᐃᖅᑲᓇᐃᔭᕐᓇᐅᑎᓐᓇᒍ ᐃᖅᑲᓇᐃᔭᖅᑐᑦ, ᖃᓂᒪᓂᕐᒧᑦ ᓄᖅᑲᖓᔪᑦ, ᐊᑭᓕᖅᓱᖅᑕᐅᙱᑦᑐᑦ. 

ᑖᒃᑯᐊ ᒪᓕᒋᐊᖃᕐᓂᖏᑦ ᑮᓇᐅᔭᖅᑐᕈᑎᒃᓴᓂᑦ ᖃᑦᑏᓐᓇᐅᓂᖅᓴᐅᕗᑦ ᐊᓄᓪᓚᒃᓰᕕᖕᒥ.  

ᐊᓄᓪᓚᒃᓰᕕᖕᒥ ᐃᓐᓄᒋᐊᓖᑦ ᐃᖅᑲᓇᐃᔮᑦ ᐊᓄᓪᓚᒃᓰᕕᖕᒥ ᒪᑐᐃᖓᐃᓐᓇᖅᑐᒥᑦ 365-ᓂᑦ ᐅᓪᓗᓂ ᐊᕐᕌᒍᓕᒫᒧᑦ, 

ᐃᓐᓄᒃᓯᒪᙱᑦᑐᒐᓚᐅᖕᒪᑕ ᑕᐃᒪᐃᓐᓂᖓᓄᑦ ᐊᑐᕐᓂᖅᓴᐅᕗᑦ (ᕿᑲᕈᑎᓂᑦ, ᖃᓂᒪᓂᕐᒧᑦ, ᒪᐅᓇᑐᐃᓐᓇᖅ, 

ᐊᑭᓕᖅᓱᖅᑕᐅᙱᑦᑐᓂᑦ, ᕿᑲᕐᓇᓂᓪᓗ), ᐃᖅᑲᓇᐃᔭᕐᓇᒥ ᐅᖓᑖᓄᑦ ᐃᖅᑲᓇᐃᔭᖅᑐᑎᑦ ᐅᕝᕙᓘᓐᓃᑦ ᐃᖅᑲᓇᐃᔭᑲᐃᓐᓇᖅᑐᓄᑦ 

ᑭᖑᕝᕖᔪᓄᓪᓘᓐᓃᑦ ᐃᖅᑲᓇᐃᔭᖅᑎᓄᑦ. ᐃᖅᑲᓇᐃᔭᖅᑏᑦ ᐅᐸᒃᓯᒪᙱᑦᑐᑦ ᖃᐅᔨᒃᑲᐃᓯᒪᓇᑎᒃ ᓄᖅᑲᖓᒋᐊᖃᖅᑯᑦ ᐃᑲᕐᕋᓄᑦ 12-

ᓄᑦ ᐊᓂᒍᖅᑲᑦ ᑭᓯᐊᓂ. 

ᐃᓐᓄᒃᓯᒪᙱᑦᑐᑦ, ᐃᖅᑲᓇᐃᔮᓪᓗ ᐊᐅᓪᓛᖅᑕᐅᔪᑦ, ᓈᒻᒪᙱᑦᑐᓪᓗ ᐃᖅᑲᓇᐃᔭᖅᑎᑦ ᐱᔾᔪᑕᐅᓗᐊᖅᑐᑦ ᐊᒥᓱᑦ 

ᐃᖅᑲᓇᐃᔭᕐᓇᐅᑎᓐᓇᒍ ᐃᖅᑲᓇᐃᔭᖅᑐᓂᑦ.  

ᐃᓕᓐᓂᐊᕐᓇᖏᓐᓂ ᐃᖅᑲᓇᐃᔭᐃᓐᓇᖅᑐᓄᑦ, ᐃᖅᑲᓇᐃᔭᑲᐃᓐᓇᖅᑐᓄᑦ, ᑭᖑᕝᕕᖅᑎᓄᓪᓗ (ᐃᑲᕐᕋᓂᑦ 400-ᓂᑦ ᐃᓕᓐᓂᐊᕋᔭᖅᑐᑦ 

ᑲᑎᓪᓗᒋᑦ − ᑕᒫᓂ ᐃᑲᕐᕋᓂᑦ 33-ᕌᖅᑐᑎᑐᑦ ᐃᑲᕐᕋᓄᑦ 12−ᓄᑦ ᐃᖅᑲᓇᐃᔭᕐᓇᓄᑦ). ᐃᓕᓐᓂᐊᕆᐊᖃᓪᓚᕆᒃᑐᑦ 

ᐃᓕᓐᓂᐊᖅᓯᒪᑦᑎᐊᙱᓗᐊᖅᑐᓂᑦ ᐊᐳᖅᑕᕈᑕᐅᖁᓇᒋᑦ ᐃᖅᑲᓇᐃᔭᖅᑎᑖᕋᓱᐊᖅᑎᓪᓗᒋᑦ.   

 

ᑲᑎᑦᑐᒋᑦ ᐊᑭᓕᐅᑎᑦ 2014-15 2015-16 2016-17 2017-18 

ᐃᖅᑲᓇᐃᔭᕐᓇᐅᑎᓐᓇᒍ 

ᐃᖅᑲᓇᐃᔭᖅᑐᓄᑦ ᐊᑭᓕᐅᑎᑦ 

2,715,828 2,717,674 2,095,589 1,897,464 

ᐃᖅᑲᓇᐃᔭᓚᐅᑲᒃᑐᓄᑦ ᐊᑭᓕᐅᑎᑦ 5,673,398 6,649,249 7,227,366 8,082,774 

ᐃᖅᑲᓇᐃᔭᐃᓐᓇᖅᑐᓄᑦ ᐊᑭᓕᐅᑎᑦ 11,649,260 12,394,966 13,320,326 13,182,342 

 

 

 

 

 

 

 

 

 

 

 


